МОНГОЛ УЛСЫН ИХ ХУРЛЫН 2018 ОНЫ НАМРЫН ЭЭЛЖИТ ЧУУЛГАНЫ  
11 ДҮГЭЭР САРЫН 02-НЫ ӨДӨР /БААСАН ГАРАГ/-ИЙН ЧУУЛГАНЫ 

	5.Монгол Улсын 2019 оны төсвийн тухай хуулийн төсөлтэй хамт өргөн мэдүүлсэн “Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төсөл /Засгийн газар өргөн мэдүүлсэн, анхны хэлэлцүүлэг/

Монгол Улсын Их Хурлын 2018 оны намрын ээлжит чуулганы

 11 дүгээр сарын 02-ны өдөр /Баасан гараг/-ийн

нэгдсэн хуралдааны товч тэмдэглэл
 

Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав. 
 
Хуралдаанд ирвэл зохих 75 гишүүнээс 38 гишүүн ирж, 50.7 хувийн ирцтэйгээр хуралдаан 10 цаг 12 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 
 
Чөлөөтэй: Н.Амарзаяа, С.Батболд, Ж.Батзандан, Л.Болд, Ц.Гарамжав, Д.Лүндээжанцан, Д.Мурат, З.Нарантуяа, Б.Наранхүү, Н.Номтойбаяр, М.Оюунчимэг, Б.Пүрэвдорж, Я.Санжмятав, Д.Сумъяабазар, А.Ундраа, Н.Учрал, Д.Цогтбаатар, С.Эрдэнэ, Д.Эрдэнэбат, Ж.Эрдэнэбат;
Эмнэлгийн чөлөөтэй: Т.Аюурсайхан, Л.Энхболд;
Тасалсан: Х.Болорчулуун, Л.Оюун-Эрдэнэ, О.Содбилэг, Ж.Энхбаяр;
Хоцорсон:  Б.Дэлгэрсайхан –1 цаг 13 минут, А.Сүхбат - 40 минут, Ч.Улаан – 49 минут.


Монгол Улсын Их Хурлын дарга М.Энхболд Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийг батлахтай холбогдуулаад нэгдсэн хуралдаанаар хэлэлцэх асуудал багтахгүй учраас Ерөнхий сайдын мэдээллийг хойшлуулах тухай Монгол Улсын Засгийн газрын Хэрэг эрхлэх газрын дарга Г.Занданшатараас ирүүлсэн 2018 оны 11 дүгээр сарын 01-ний өдрийн 2407 тоот албан бичгийг уншиж танилцуулав.

Хэлэлцэх асуудалтай холбогдуулан Улсын Их Хурлын гишүүн О.Баасанхүү санал хэлж, Улсын Их Хурлын дарга М.Энхболд тайлбар хийв.


Улсын Их Хурлын гишүүн О.Баасанхүү Захиргааны ерөнхий хуульд өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийг хойшлуулах горимын санал гаргав.


М.Энхболд: Улсын Их Хурлын гишүүн О.Баасанхүүгийн гаргасан горимын саналыг дэмжье гэсэн санал хураалт явуулъя.


Зөвшөөрсөн:                    2
            Татгалзсан:                     37
            Бүгд:                                39
            5.1  хувийн саналаар горимын санал дэмжигдсэнгүй.

Нэг. Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслүүдтэй хамт өргөн мэдүүлсэн хууль, Улсын Их Хурлын тогтоолын төслүүд /Засгийн газар 2018.09.28-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төсвийн бодлого, төлөвлөлтийн газрын дарга Ж.Ганбат, мөн газрын Нэгтгэлийн хэлтсийн дарга Д.Өлзийсайхан, Зарлагын хэлтсийн дарга М.Санжаадорж, Орлогын хэлтсийн дарга Б.Тэлмүүн, Санхүүгийн бодлогын газрын дарга Ц.Зоригтбат, Эдийн засгийн бодлогын газрын дарга Г.Батхүрэл, Төсвийн хөрөнгө оруулалтын газрын дарга Г.Түвдэндорж, Өрийн удирдлагын хэлтсийн дарга Б.Сүх-Очир нар оролцов. 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам, референт С.Дунжидмаа нар байлцав.

Төслийг эцсийн хэлэлцүүлэгт бэлтгэсэн тухай Төсвийн байнгын хорооноос гаргасан танилцуулгыг Улсын Их Хурлын гишүүн Б.Чойжилсүрэн танилцуулав. 

Байнгын хорооны танилцуулгатай холбогдуулан Улсын Их Хурлын гишүүн Д.Тогтохсүрэн, О.Баасанхүү, Б.Бат-Эрдэнэ нарын тавьсан асуултад Төсвийн байнгын хорооны дарга Б.Чойжилсүрэн хариулж, тайлбар хийв.


М.Энхболд: Төсвийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.
            Зөвшөөрсөн:                 39
            Татгалзсан:                     4
            Бүгд:                              43
            90.7 хувийн саналаар хууль батлагдлаа.

Ирээдүйн тэтгэврийн нөөц сангийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.
            Зөвшөөрсөн:                 38
            Татгалзсан:                     5
            Бүгд:                              43
            88.4 хувийн саналаар хууль батлагдлаа.

Засгийн газрын тусгай сангийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.
            Зөвшөөрсөн:                 39
            Татгалзсан:                     4
            Бүгд:                              43
            90.7 хувийн саналаар хууль батлагдлаа.

Боловсролын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.
            Зөвшөөрсөн:                 40
            Татгалзсан:                     4
            Бүгд:                              44
            90.9 хувийн саналаар хууль батлагдлаа.

Соёлын тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя.
            Зөвшөөрсөн:                 41
            Татгалзсан:                     4
            Бүгд:                              45
            91.1 хувийн саналаар хууль батлагдлаа.

Малчин, хувиараа хөдөлмөр эрхлэгчдийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.
            Зөвшөөрсөн:                 40
            Татгалзсан:                     5
            Бүгд:                              45
            88.9 хувийн саналаар хууль батлагдлаа.

Дээрх хуулийн төсөлтэй холбогдуулан Улсын Их Хурлын гишүүн Ж.Мөнхбат санал хэлэв.


Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.
            Зөвшөөрсөн:                 30
            Татгалзсан:                   14
            Бүгд:                              44
            68.2 хувийн саналаар хууль батлагдлаа.

“Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай” Монгол Улсын Их Хурлын тогтоолын зарим дэд заалт хүчингүй болсонд тооцох тухай Монгол Улсын Их Хурлын тогтоолын төслийг бүхэлд нь баталъя гэсэн санал хураалт явуулъя.
            Зөвшөөрсөн:                 39
            Татгалзсан:                     5
            Бүгд:                              44
            88.6 хувийн саналаар тогтоол батлагдлаа.


Уг асуудлыг 10 цаг 43  минутад хэлэлцэж дуусав.


Хоёр. Монгол Улсын 2019 оны төсвийн хүрээний мэдэгдэл, 2020-2021 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2018.09.28-ны өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төсвийн бодлого, төлөвлөлтийн газрын дарга Ж.Ганбат, мөн газрын Нэгтгэлийн хэлтсийн дарга Д.Өлзийсайхан, Зарлагын хэлтсийн дарга М.Санжаадорж, Орлогын хэлтсийн дарга Б.Тэлмүүн, Санхүүгийн бодлогын газрын дарга Ц.Зоригтбат, Эдийн засгийн бодлогын газрын дарга Г.Батхүрэл, Төсвийн хөрөнгө оруулалтын газрын дарга Г.Түвдэндорж, Өрийн удирдлагын хэлтсийн дарга Б.Сүх-Очир нар оролцов.
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх С.Доржханд, референт С.Дунжидмаа нар байлцав.

Төслийг эцсийн хэлэлцүүлэгт бэлтгэсэн тухай Төсвийн байнгын хорооноос гаргасан танилцуулгыг Улсын Их Хурлын гишүүн Б.Чойжилсүрэн танилцуулав.
Байнгын хорооны танилцуулгатай холбогдуулан Улсын Их Хурлын гишүүн Д.Тогтохсүрэн, Ж.Мөнхбат, Н.Оюундарь нарын тавьсан асуултад Төсвийн байнгын хорооны дарга Б.Чойжилсүрэн, Сангийн сайд Ч.Хүрэлбаатар, Сангийн яамны Төсвийн хөрөнгө оруулалтын газрын дарга Г.Түвдэндорж, Өрийн удирдлагын хэлтсийн дарга Б.Сүх-Очир нар хариулж, тайлбар хийв.


М.Энхболд: Байнгын хорооны саналаар Монгол Улсын 2019 оны төсвийн хүрээний мэдэгдэл, 2020-2021 оны төсвийн төсөөллийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.
            Зөвшөөрсөн:                 39
            Татгалзсан:                     6
            Бүгд:                              45
            86.7 хувийн саналаар хууль батлагдлаа.

Уг асуудлыг 11 цаг 04 минутад хэлэлцэж дуусав.
Гурав. Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслүүд /Засгийн газар 2018.09.28-ны өдөр өргөн мэдүүлсэн, гурав дахь хэлэлцүүлэг/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төсвийн бодлого, төлөвлөлтийн газрын дарга Ж.Ганбат, мөн газрын Нэгтгэлийн хэлтсийн дарга Д.Өлзийсайхан, Зарлагын хэлтсийн дарга М.Санжаадорж, Орлогын хэлтсийн дарга Б.Тэлмүүн, Санхүүгийн бодлогын газрын дарга Ц.Зоригтбат, Эдийн засгийн бодлогын газрын дарга Г.Батхүрэл, Төсвийн хөрөнгө оруулалтын газрын дарга Г.Түвдэндорж, Өрийн удирдлагын хэлтсийн дарга Б.Сүх-Очир нар оролцов.
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан, референт Г.Нарантуяа, С.Дунжидмаа нар байлцав.

Төслийг гурав дахь хэлэлцүүлэгт бэлтгэсэн тухай Төсвийн байнгын хорооноос гарсан танилцуулгыг Улсын Их Хурлын гишүүн Б.Чойжилсүрэн танилцуулав.

Байнгын хорооны танилцуулгатай холбогдуулан Улсын Их Хурлын гишүүн Б.Баттөмөр, Ч.Улаан, Ж.Мөнхбат, Ө.Энхтүвшин, Б.Бат-Эрдэнэ, М.Билэгт, Н.Оюундарь, Л.Энх-Амгалан нарын тавьсан асуултад Төсвийн байнгын хорооны дарга Б.Чойжилсүрэн, Сангийн сайд Ч.Хүрэлбаатар нар хариулж, тайлбар хийв.


Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслүүдийн гурав дахь хэлэлцүүлгийг хийж дуусав.


Уг асуудлыг 12 цаг 14 минутад хэлэлцэж дуусав.

Дөрөв. Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслүүд /Засгийн газар 2018.09.28-ны өдөр өргөн мэдүүлсэн, дөрөв дэх хэлэлцүүлэг/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төсвийн бодлого, төлөвлөлтийн газрын дарга Ж.Ганбат, мөн газрын Нэгтгэлийн хэлтсийн дарга Д.Өлзийсайхан, Зарлагын хэлтсийн дарга М.Санжаадорж, Орлогын хэлтсийн дарга Б.Тэлмүүн, Санхүүгийн бодлогын газрын дарга Ц.Зоригтбат, Эдийн засгийн бодлогын газрын дарга Г.Батхүрэл, Төсвийн хөрөнгө оруулалтын газрын дарга Г.Түвдэндорж, Өрийн удирдлагын хэлтсийн дарга Б.Сүх-Очир нар оролцов.
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн  байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан, Б.Гандулам, референт Г.Нарантуяа, С.Дунжидмаа нар байлцав.

Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслийн зүйл, заалт бүрийг уншиж тус бүрээр нь санал хураалт явуулав.

МОНГОЛ УЛСЫН 2019 ОНЫ ТӨСВИЙН ТУХАЙ
НЭГДҮГЭЭР БҮЛЭГ

НИЙТЛЭГ ҮНДЭСЛЭЛ

М.Энхболд: 1 дүгээр зүйл.Хуулийн зорилт
1.1.Энэ хуулийн зорилт нь Монгол Улсын төсөвт 2019 оны төсвийн жилд төвлөрүүлэх орлого, зарцуулах төсвийн хэмжээ, орлого төвлөрүүлэх байгууллага, орон нутгийн төсөвт олгох санхүүгийн дэмжлэг, Орон нутгийн хөгжлийн нэгдсэн сан болон улсын төсвөөс Орон нутгийн хөгжлийн санд олгох орлогын шилжүүлэг, орон нутгийн төсвөөс улсын төсөвт төвлөрүүлэх орлого, төсвийн ерөнхийлөн захирагчид төсөв зарцуулах эрх олгох, Төсвийн тогтворжуулалтын сан болон Ирээдүйн өв санд хуримтлуулах хөрөнгийн хэмжээ, Ирээдүйн өв сангаас улсын төсөвт олгох шилжүүлэг болон улсын төсөвт төлөх өглөг барагдуулалтын хэмжээ, төсвийн алдагдлыг санхүүжүүлэх эх үүсвэр, мөнгөн гүйлгээтэй холбогдсон харилцааг зохицуулахад оршино гэсэн саналыг дэмжье гэсэн санал хураалт явуулъя.
            Зөвшөөрсөн:                 34
            Татгалзсан:                   10
            Бүгд:                              44
            77.3 хувийн саналаар дэмжигдлээ.
2 дугаар зүйл.Монгол Улсын 2019 оны төсвийн тухай хууль тогтоомж
2.1.Монгол Улсын 2019 оны төсвийн тухай хууль тогтоомж нь Төсвийн тухай хууль, Төсвийн тогтвортой байдлын тухай хууль, энэ хууль болон эдгээр хуультай нийцүүлэн гаргасан хууль тогтоомжийн бусад актаас бүрдэнэ гэсэн саналыг дэмжье гэсэн санал хураалт явуулъя.
            Зөвшөөрсөн:                 31
            Татгалзсан:                   12
            Бүгд:                              43
            72.1 хувийн саналаар дэмжигдлээ.
ХОЁРДУГААР БҮЛЭГ

МОНГОЛ УЛСЫН 2019 ОНЫ ТӨСВИЙН ОРЛОГО, ЗАРЛАГА

 БОЛОН ХӨРӨНГӨ, ӨРИЙН УДИРДЛАГА

М.Энхболд: 3 дугаар зүйл.Монгол Улсын төсөвт 2019 оны төсвийн жилд төсвийн ерөнхийлөн захирагч, түүний харьяа болон бусад байгууллагын төвлөрүүлэх орлогын хэмжээг доор дурдсанаар баталсугай:
	Д/д
	Төсвийн ерөнхийлөн захирагч
	Дүн
/сая төгрөгөөр/

	1


	Монгол Улсын Их Хурлын дарга

         Харьяа төсөвт байгууллагын өөрийн орлого
	100.0

100.0

	2
	Шүүхийн ерөнхий зөвлөлийн дарга
	60.0

	
	
	Харьяа төсөвт байгууллагын өөрийн орлого
	60.0

	3
	Санхүүгийн зохицуулах хорооны дарга
	1,022.0

	
	
	Харьяа төсөвт байгууллагын өөрийн орлого
	1,022.0

	4
	Монгол Улсын Ерөнхий сайд

         Бүх нийтийн үйлчилгээний үүргийн сан

         Төрийн өмчийн бодлого, зохицуулалтын газар

         Үүнээс: Ирээдүйн өв санд
	317,400.4

3,000.0

310,800.0

300,870.0

	
	
	Харьяа төсөвт байгууллагын өөрийн орлого
	3,600.4

	5
	Монгол Улсын Шадар сайд
	12,126.8

	
	
	Мэргэжлийн хяналтын ерөнхий газар
	3,600.0

	
	
	Стандарт, хэмжил зүйн газар
	3,600.0

	
	
	Харьяа төсөвт байгууллагын өөрийн орлого
	4,926.8

	6
	Засгийн газрын хэрэг эрхлэх
	175.0

	
	
	Харьяа төсөвт байгууллагын өөрийн орлого
	175.0

	7
	Байгаль орчин, аялал жуулчлалын сайд
	295.5

	
	
	Харьяа төсөвт байгууллагын өөрийн орлого
	295.5

	8
	Гадаад харилцааны сайд
	21,550.0

	
	
	Дипломат төлөөлөгчийн газрууд
	20,000.0

	
	
	Харьяа төсөвт байгууллагын өөрийн орлого
	1,550.0

	9
	Сангийн сайд
	7,393,160.8

	
	
	Татварын ерөнхий газар
	4,117,000.0

	
	
	Үүнээс: Төсвийн тогтворжуулалтын санд
	322,000.0

	
	
	Үүнээс: Ирээдүйн өв санд
	767,650.0

	
	
	Гаалийн ерөнхий газар
	2,949,695.1

	
	
	Сангийн яам
	50,737.4

	
	
	Дотоод эх үүсвэрээс олгосон зээлийн эргэн төлөлт
	123,764.2

	
	
	Гадаад тусламжийн орлогоос санхүүжих
	146,000.0

	
	
	Харьяа төсөвт байгууллагын өөрийн орлого
	5,964.2

	10
	Хууль зүй, дотоод хэргийн сайд
	68,775.0

	
	
	Улсын бүртгэлийн ерөнхий газар
	19,800.0

	
	
	Цагдаагийн ерөнхий газар
	3,100.0

	
	
	Дотоод эх үүсвэрээс олгосон зээлийн эргэн төлөлт
	20,600.7

	
	
	Эрүүл мэндийн даатгалын сангаас улсын эмнэлэгт олгох санхүүжилтийн орлого


Харьяа төсөвт байгууллагын өөрийн орлого
	8,175.0

17,099.3

	11
	Батлан хамгаалахын сайд
	48,206.9

	
	
	Эрүүл мэндийн даатгалын сангаас улсын эмнэлэгт олгох санхүүжилтийн орлого
	7,577.4

	
	
	Харьяа төсөвт байгууллагын өөрийн орлого
	40,629.5

	12
	Боловсрол, соёл, шинжлэх ухаан, спортын сайд
	10,963.0

	
	
	Дотоод эх үүсвэрээс олгосон зээлийн эргэн төлөлт
	5,000.0

	
	
	Харьяа төсөвт байгууллагын өөрийн орлого
	5,963.0

	13
	Зам, тээврийн хөгжлийн сайд
	158,360.0

	
	
	Иргэний нисэхийн ерөнхий газар
	156,000.0

	
	
	Зам, тээврийн хөгжлийн яам
	210.0

	
	
	Харьяа төсөвт байгууллагын өөрийн орлого
	2,150.0

	14
	Барилга, хот байгуулалтын сайд
	1,850.0

	
	
	Газар зохион байгуулалт, геодези, зураг зүйн газар
	1,850.0

	15
	Уул уурхай, хүнд үйлдвэрийн сайд
	406,678.3

	
	
	Ашигт малтмал, газрын тосны газар
	404,050.0

	
	
	Харьяа төсөвт байгууллагын өөрийн орлого
	2,628.3

	16
	Хүнс, хөдөө аж ахуй, хөнгөн үйлдвэрийн сайд
	184,821.4

	
	
	Дотоод эх үүсвэрээс олгосон зээлийн эргэн төлөлт
	142,257.7

	
	
	Харьяа төсөвт байгууллагын өөрийн орлого
	42,563.7

	17
	Хөдөлмөр, нийгмийн хамгааллын сайд
	46,755.2

	
	
	Хөдөлмөр, халамжийн үйлчилгээний ерөнхий газар

Эрүүл мэндийн даатгалын сангаас улсын эмнэлэгт олгох санхүүжилтийн орлого



Харьяа төсөвт байгууллагын өөрийн орлого
	580.0

631.1

45,544.1

	18
	Эрүүл мэндийн сайд

Эрүүл мэндийн даатгалын сангаас улсын эмнэлэгт олгох санхүүжилтийн орлого

Харьяа төсөвт байгууллагын өөрийн орлого
	255,145.9

228,170.4

26,975.5


гэсэн саналыг дэмжье гэсэн санал хураалт явуулъя.
            Зөвшөөрсөн:                 36
            Татгалзсан:                     4
            Бүгд:                              40
            90.0 хувийн саналаар дэмжигдлээ.
4 дүгээр зүйл.Монгол Улсын төсөвт 2019 оны төсвийн жилд төвлөрүүлэх төсвийн тэнцвэржүүлсэн орлогын хэмжээг 7,353,673.5 сая төгрөгөөр баталсугай гэсэн саналыг дэмжье гэсэн санал хураалт явуулъя.
            Зөвшөөрсөн:                 39
            Татгалзсан:                     4
            Бүгд:                              43
            90.7 хувийн саналаар дэмжигдлээ.
5 дугаар зүйл.Монгол Улсын төсвөөс 2019 оны төсвийн жилд төсвийн ерөнхийлөн захирагчид доор дурдсан төсөв зарцуулах эрхийг олгосугай:







	Д/д
	Төсвийн ерөнхийлөн захирагч
	Дүн
/сая төгрөгөөр/

	1
	Монгол Улсын Ерөнхийлөгчийн Тамгын газрын дарга
	4,624.6

	
	
	Урсгал зардал
	4,624.6

	2
	Монгол Улсын Их Хурлын дарга
	40,356.5

	
	
	Урсгал зардал

Хөрөнгийн зардал
	38,356.5

2,000.0

	3
	Монгол Улсын Үндсэн хуулийн цэцийн дарга
	2,714.0

	
	
	Урсгал зардал

Хөрөнгийн зардал
	2,214.0

500.0

	4
	Улсын дээд шүүхийн Ерөнхий шүүгч
	9,967.1

	
	
	Урсгал зардал

Хөрөнгийн зардал
	5,967.1

4000.0

	5
	Шүүхийн ерөнхий зөвлөлийн дарга
	51,072.7

	
	
	Урсгал зардал

Хөрөнгийн зардал
	50,272.7

800.0

	6
	Хүний эрхийн Үндэсний Комиссын дарга
	1,083.3

	
	
	Урсгал зардал
	1,083.3

	7
	Улсын ерөнхий прокурор
	34,377.8

	
	
	Урсгал зардал
	29,977.4

	
	
	Хөрөнгийн зардал

	4,400.4

	8
	Үндэсний аюулгүй байдлын зөвлөлийн нарийн бичгийн дарга
	3,760.3

	
	
	Урсгал зардал

Хөрөнгийн зардал
	3,513.3

247.0

	9
	Монгол Улсын Ерөнхий аудитор
	15,537.7

	
	
	Урсгал зардал

Хөрөнгийн зардал
	14,037.7

1,500.0

	10
	Авлигатай тэмцэх газрын дарга
	17,124.4

	
	
	Урсгал зардал

Хөрөнгийн зардал
	16,304.4

820.0

	11
	Санхүүгийн зохицуулах хорооны дарга
	3,762.2

	
	
	Урсгал зардал
	3,762.2

	12
	Төрийн албаны зөвлөлийн дарга
	1,322.2

	
	
	Урсгал зардал
	1,322.2

	13
	Үндэсний статистикийн хорооны дарга
	10,214.8

	
	
	Урсгал зардал
	10,214.8

	14
	Сонгуулийн ерөнхий хорооны дарга
	5,130.5

	
	
	Урсгал зардал

Хөрөнгийн зардал
	1,130.5

4,000.0

	15
	Цагаатгах ажлыг удирдан зохион байгуулах улсын комиссын дарга
	5,553.4

	
	
	Урсгал зардал
	5,553.4

	16
	Монгол Улсын Ерөнхий сайд
	308,030.0

	
	
	Урсгал зардал
	101,488.5

	
	
	Хөрөнгийн зардал
	206,541.5

	17
	Монгол Улсын Шадар сайд
	147,038.6

	
	
	Урсгал зардал
	132,595.3

	
	
	Хөрөнгийн зардал
	14,443.3

	18
	Засгийн газрын Хэрэг эрхлэх газрын дарга
	61,903.2

	
	
	Урсгал зардал
	23,189.2

	
	
	Хөрөнгийн зардал
	38,714.0

	19
	Байгаль орчин, аялал жуулчлалын сайд
	142,761.4

	
	
	Урсгал зардал
	74,257.2

	
	
	Дотоод эх үүсвэрээс олгох зээл
	49,000.0

	
	
	Хөрөнгийн зардал
	19,504.2

	20
	Гадаад харилцааны сайд
	76,272.8

	
	
	Урсгал зардал
	73,397.8

	
	
	Хөрөнгийн зардал
	2,875.0

	21
	Сангийн сайд
	4,384,599.8

	
	
	Урсгал зардал
	1,320,646.4

	
	
	Дотоод эх үүсвэрээс олгох зээл

Хөрөнгийн зардал
	119,428.0

134,386.3

	
	
	Гадаад зээл, тусламжаас санхүүжих зардал
	1,242,280.1

	
	
	Засгийн газрын үнэт цаасны үндсэн төлбөрт
	716,059.0

	
	
	Засгийн газрын гадаад төслийн зээлийн 
	851,800.0

	
	
	үндсэн төлбөрт
	

	22
	Хууль зүй, дотоод хэргийн сайд
	538,362.2

	
	
	Урсгал зардал 
Хөрөнгийн зардал
	495,478.8
42,883.4

	23
	Зам, тээврийн хөгжлийн сайд
	251,299.0

	
	
	Урсгал зардал
	9,517.1

	
	
	Хөрөнгийн зардал
	241,781.9

	24
	Батлан хамгаалахын сайд
	261,271.3

	
	
	Урсгал зардал
	245,771.6

	
	
	Хөрөнгийн зардал
	15,499.7

	25
	Боловсрол, соёл, шинжлэх ухаан, спортын сайд
	1,863,563.9

	
	
	Урсгал зардал
	1,192,310.2

	
	
	Үүнээс: Сургуулийн өмнөх боловсролын 
	

	
	
	тусгай зориулалтын шилжүүлэг
	346,623.5

	
	
	Ерөнхий боловсролын тусгай 
	

	
	
	зориулалтын шилжүүлэг
	653,733.3

	
	
	Дотоод эх үүсвэрээс олгох зээл
	54,800.0

	
	
	Хөрөнгийн зардал
	616,453.7

	26
	Уул уурхай, хүнд үйлдвэрийн сайд
	38,917.2

	
	
	Урсгал зардал
	12,295.3

	
	
	Хөрөнгийн зардал
	26,621.9

	27
	Хүнс, хөдөө аж ахуй, хөнгөн үйлдвэрийн сайд
	246,673.5

	
	
	Урсгал зардал
	133,840.5

	
	
	Дотоод эх үүсвэрээс олгох зээл
	70,500.0

	
	
	Хөрөнгийн зардал
	42,333.0

	28
	Хөдөлмөр, нийгмийн хамгааллын сайд
	1,619,397.5

	
	
	Урсгал зардал
	1,585,502.1

	
	
	Үүнээс: Хүүхдийн хөгжил хамгааллын тусгай 
             зориулалтын шилжүүлэг
	7,822.9

	
	
	Хөрөнгийн зардал
	33,895.4

	29
	Эрүүл мэндийн сайд
	839,948.9

	
	
	Урсгал зардал

Үүнээс: Эрүүл мэндийн анхан шатны тусламж  

             үйлчилгээний тусгай зориулалтын шилжүүлэг
	735,710.9

129,845.5

	
	
	Хөрөнгийн зардал
	104,238.0

	30
	Эрчим хүчний сайд
	116,037.7

	
	
	Урсгал зардал
	18,887.3

	
	
	Хөрөнгийн зардал
	97,150.3

	31
	Барилга, хот байгуулалтын сайд
	163,384.7

	
	
	Урсгал зардал
	17,034.6

	
	
	Үүнээс: Газрын харилцаа, кадастрын тусгай                                                                                                                                                                            зориулалтын шилжүүлэг

Дотоод эх үүсвэрээс олгох зээл



	11,923.5

5,000.0


	
	
	Хөрөнгийн зардал
	141,350.1


гэсэн саналыг дэмжье гэсэн санал хураалт явуулъя.
            Зөвшөөрсөн:                 37
            Татгалзсан:                     5
            Бүгд:                              42
            88.1 хувийн саналаар дэмжигдлээ.
6 дугаар зүйл.Монгол Улсын төсвөөс 2019 оны төсвийн жилд зарцуулах төсвийн зарлагын /тэнцвэржүүлсэн орлогод нийцүүлсэн/ хэмжээг 9,406,581.7 сая төгрөгөөр баталсугай гэсэн саналыг дэмжье гэсэн санал хураалт явуулъя.
            Зөвшөөрсөн:                 36
            Татгалзсан:                     7
            Бүгд:                              43
           83.7 хувийн саналаар дэмжигдлээ.
7 дугаар зүйл.Монгол Улсын төсвийн хөрөнгөөр 2019 оны төсвийн жилд санхүүжүүлэх хөрөнгө оруулалтын төсөл, арга хэмжээ, барилга байгууламжийн дүнг 1,553,399.2 сая төгрөгөөр баталсугай гэсэн саналыг дэмжье гэсэн санал хураалт явуулъя.
            Зөвшөөрсөн:                 38
            Татгалзсан:                     4
            Бүгд:                              42
            90.5 хувийн саналаар дэмжигдлээ.
8 дугаар зүйл.Монгол Улсын төсвийн хөрөнгөөр 2019 онд санхүүжүүлэх "Барих-Шилжүүлэх" концессын төрлөөр хэрэгжүүлсэн төсөл, арга хэмжээ, барилга байгууламжийн эргэн төлөлтийн дүнг 144,699.2 сая төгрөгөөр баталсугай гэсэн саналыг дэмжье гэсэн санал хураалт явуулъя.
            Зөвшөөрсөн:                 34
            Татгалзсан:                     8
            Бүгд:                              42
            81.0 хувийн саналаар дэмжигдлээ.
9 дүгээр зүйл.Төсвийн тогтвортой байдлын тухай хуулийн 16 дугаар зүйлд заасны дагуу Төсвийн тогтворжуулалтын санд 2019 оны төсвийн жилд хуримтлуулах хөрөнгийн хэмжээг 322,000.0 сая төгрөгөөр баталсугай гэсэн саналыг дэмжье гэсэн санал хураалт явуулъя.
            Зөвшөөрсөн:                 37
            Татгалзсан:                     6
            Бүгд:                              43
            86.0 хувийн саналаар дэмжигдлээ.
10 дугаар зүйл.Ирээдүйн өв сангийн тухай хуулийн 7 дугаар зүйлд заасны дагуу Ирээдүйн өв санд 2019 оны төсвийн жилд хуримтлуулах хөрөнгийн хэмжээг 1,068,520.0 сая төгрөгөөр баталсугай гэсэн саналыг дэмжье гэсэн санал хураалт явуулъя.
            Зөвшөөрсөн:                 36
            Татгалзсан:                     7
            Бүгд:                              43
            83.7 хувийн саналаар дэмжигдлээ.
11 дүгээр зүйл.Ирээдүйн өв сангийн тухай хуулийг дагаж мөрдөх журмын тухай хуулийн 2 дугаар зүйлд заасны дагуу 2019 оны төсвийн жилд Ирээдүйн өв сангийн эх үүсвэрээс улсын төсөвт олгох шилжүүлгийн хэмжээг 50,000.0 сая төгрөгөөр баталсугай гэсэн саналыг дэмжье гэсэн санал хураалт явуулъя.
            Зөвшөөрсөн:                 35
            Татгалзсан:                     7
            Бүгд:                              42
            83.3 хувийн саналаар дэмжигдлээ.
12 дугаар зүйл.Ирээдүйн өв сангийн тухай хуулийг дагаж мөрдөх журмын тухай хуулийн 3 дугаар зүйлд заасны дагуу 2019 оны төсвийн жилд Ирээдүйн өв сангийн эх үүсвэрээс улсын төсөвт төлөх өглөг барагдуулалтын хэмжээг 465,424.3 сая төгрөгөөр баталсугай гэсэн саналыг дэмжье гэсэн санал хураалт явуулъя.
            Зөвшөөрсөн:                 36
            Татгалзсан:                     6
            Бүгд:                              42
            85.7 хувийн саналаар дэмжигдлээ.
13 дугаар зүйл.Засгийн газрын 2019 оны төсвийн жилд нэмэгдүүлэх өр болон өрийн баталгааны дээд хэмжээг 2,169,099.9 сая төгрөгөөр баталсугай гэсэн саналыг дэмжье гэсэн санал хураалт явуулъя.
            Зөвшөөрсөн:                 37
            Татгалзсан:                     5
            Бүгд:                              42
            88.1 хувийн саналаар дэмжигдлээ.
14 дүгээр зүйл.Засгийн газар Төсвийн тогтвортой байдлын тухай хуулийн 19.3 дахь хэсэгт заасан Засгийн газрын өрийн хязгаарт багтаан өрийн зохицуулалтын үйл ажиллагааг авч хэрэгжүүлнэ гэсэн саналыг дэмжье гэсэн санал хураалт явуулъя.
            Зөвшөөрсөн:                 37
            Татгалзсан:                     5
            Бүгд:                              42
            88.1 хувийн саналаар дэмжигдлээ.
ГУРАВДУГААР БҮЛЭГ

ОРОН НУТГИЙН ТӨСӨВТ ОЛГОХ САНХҮҮГИЙН ДЭМЖЛЭГ, ОРОН НУТГИЙН ТӨСВӨӨС ТӨВЛӨРҮҮЛЭХ ОРЛОГО, ОРОН НУТГИЙН ХӨГЖЛИЙН НЭГДСЭН САН БОЛОН УЛСЫН ТӨСВӨӨС ОРОН НУТГИЙН ХӨГЖЛИЙН САНД ОЛГОХ ОРЛОГЫН ШИЛЖҮҮЛЭГ

М.Энхболд: 15 дугаар зүйл.Монгол Улсын 2019 оны төсвийн жилд орон нутгийн төсөвт олгох санхүүгийн дэмжлэгийн хэмжээг доор дурдсанаар баталсугай:








	Д/д
	Аймаг
	Олгох санхүүгийн дэмжлэгийн хэмжээ

/сая төгрөгөөр/

	1
	Архангай
	10,752.9

	2
	Баян-Өлгий
	6,798.2

	3
	Баянхонгор
	15,858.0

	4
	Булган
	1,310.4

	5
	Говь-Алтай
	11,705.9

	6
	Дундговь
	9,344.5

	7
	Завхан
	14,482.4

	8
	Өвөрхангай
	12,438.6

	9
	Сүхбаатар
	7,918.5

	10
	Сэлэнгэ
	5,461.8

	11
	Төв
	6,786.5

	12
	Увс
	21,383.1

	13
	Ховд
	8,989.0

	14
	Хөвсгөл
	16,775.3

	15
	Хэнтий
	9,687.7

	16
	Говьсүмбэр
	1,309.3

	Нийт дүн
	161,002.2


гэсэн саналыг дэмжье гэсэн санал хураалт явуулъя.
            Зөвшөөрсөн:                 32
            Татгалзсан:                   10
            Бүгд:                              42
            76.2 хувийн саналаар дэмжигдлээ.
16 дугаар зүйл.2019 оны төсвийн жилд орон нутгийн төсвөөс улсын төсөвт төвлөрүүлэх орлогын хэмжээг доор дурдсанаар баталсугай:

	Д/д
	Аймаг
	Төвлөрүүлэх орлогын хэмжээ 

/сая төгрөгөөр/

	1
	Дорноговь
	124.1

	2
	Дорнод
	1,686.8

	3
	Өмнөговь
	58,001.1

	4
	Дархан-Уул
	3,010.2

	5
	Улаанбаатар
	289,146.9

	6
	Орхон
	16,300.9

	Нийт дүн
	368,270.0


гэсэн саналыг дэмжье гэсэн санал хураалт явуулъя.
            Зөвшөөрсөн:                 39
            Татгалзсан:                     3
            Бүгд:                              42
            92.9 хувийн саналаар дэмжигдлээ.
17 дугаар зүйл.2019 оны төсвийн жилд Орон нутгийн хөгжлийн нэгдсэн сан болон улсын төсвөөс Орон нутгийн хөгжлийн санд олгох орлогын шилжүүлэг, Орон нутгийн хөгжлийн сангаас санхүүжих урсгал зарлагын хэмжээг доор дурдсанаар баталсугай:



	Д/д
	Аймаг
	Шилжүүлгийн хэмжээ 

/сая төгрөгөөр/

	1
	Архангай
	5,469.9

	
	
Үүнээс: Урсгал зарлага санхүүжүүлэх

	540.0

	2
	Баян-Өлгий
	7,281.9

	
	Үүнээс: Урсгал зарлага санхүүжүүлэх

	365.6

	3
	Баянхонгор

	6,485.9

	
	Үүнээс: Урсгал зарлага санхүүжүүлэх
	638.5

	4
	Булган
	3,570.1

	
	Үүнээс: Урсгал зарлага санхүүжүүлэх
	524.3

	5
	Говь-Алтай
	6,253.5

	
	Үүнээс: Урсгал зарлага санхүүжүүлэх
	479.4

	6
	Дорноговь
	6,795.9

	
	Үүнээс: Урсгал зарлага санхүүжүүлэх
	184.5

	7
	Дорнод
	6,104.7

	
	Үүнээс: Урсгал зарлага санхүүжүүлэх
	500.0

	8
	Дундговь
	3,627.5

	
	Үүнээс: Урсгал зарлага санхүүжүүлэх
	305.4

	9
	Завхан
	5,334.1

	
	Үүнээс: Урсгал зарлага санхүүжүүлэх
	297.4

	10
	Өвөрхангай
	6,680.4

	
	Үүнээс: Урсгал зарлага санхүүжүүлэх
	482.9

	11
	Өмнөговь
	6,402.0

	
	Үүнээс: Урсгал зарлага санхүүжүүлэх
	376.8

	12
	Сүхбаатар
	5,304.8

	
	Үүнээс: Урсгал зарлага санхүүжүүлэх
	494.8

	13
	Сэлэнгэ
	5,825.4

	
	Үүнээс: Урсгал зарлага санхүүжүүлэх
	482.5

	14
	Төв
	5,094.7

	
	Үүнээс: Урсгал зарлага санхүүжүүлэх
	538.7

	15
	Увс
	6,446.2

	
	Үүнээс: Урсгал зарлага санхүүжүүлэх
	439.9

	16
	Ховд
	6,667.9

	
	Үүнээс: Урсгал зарлага санхүүжүүлэх
	607.4

	17
	Хөвсгөл
	8,407.4

	
	Үүнээс: Урсгал зарлага санхүүжүүлэх
	962.4

	18
	Хэнтий
	5,052.7

	
	Үүнээс: Урсгал зарлага санхүүжүүлэх
	558.4

	19
	Дархан-Уул
	4,661.9

	
	Үүнээс: Урсгал зарлага санхүүжүүлэх
	1,026.1

	20
	Улаанбаатар
	26,509.2

	
	Үүнээс: Урсгал зарлага санхүүжүүлэх
	297.0

	21
	Орхон
	4,972.5

	
	Үүнээс: Урсгал зарлага санхүүжүүлэх
	301.1

	22
	Говь-Сүмбэр
	926.3

	
	Үүнээс: Урсгал зарлага санхүүжүүлэх
	60.3

	Нийт дүн
	143,874.7


гэсэн саналыг дэмжье гэсэн санал хураалт явуулъя.
            Зөвшөөрсөн:                 28
            Татгалзсан:                   14
            Бүгд:                              42
            66.7 хувийн саналаар дэмжигдлээ.
ДӨРӨВДҮГЭЭР БҮЛЭГ

БУСАД ЗҮЙЛ

М.Энхболд: 18 дугаар зүйл."Төсвийн ерөнхийлөн захирагч нарын 2019 онд хэрэгжүүлэх хөтөлбөр, хөтөлбөрийн үр дүнгийн талаарх чанарын болон тоон хэмжээний үзүүлэлт"-ийг 1 дүгээр хавсралтаар баталсугай гэсэн саналыг дэмжье гэсэн санал хураалт явуулъя.
            Зөвшөөрсөн:                 37
            Татгалзсан:                     5
            Бүгд:                              42
            88.1 хувийн саналаар дэмжигдлээ.
19 дүгээр зүйл."Монгол Улсын төсвийн хөрөнгөөр 2019 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-ыг 2 дугаар хавсралтаар баталсугай гэсэн саналыг дэмжье гэсэн санал хураалт явуулъя.
            Зөвшөөрсөн:                 36
            Татгалзсан:                     6
            Бүгд:                              42
            85.7 хувийн саналаар дэмжигдлээ.
20 дугаар зүйл.Монгол Улсын төсвийн хөрөнгөөр 2019 онд санхүүжүүлэх "Барих-Шилжүүлэх"  концессын төрлөөр хэрэгжүүлсэн төсөл, арга хэмжээ, барилга байгууламжийн эргэн төлөлтийн жагсаалтыг 3 дугаар хавсралтаар баталсугай гэсэн саналыг дэмжье гэсэн санал хураалт явуулъя.
            Зөвшөөрсөн:                 32
            Татгалзсан:                   10
            Бүгд:                              42
            76.2 хувийн саналаар дэмжигдлээ.
21 дүгээр зүйл.Олон улсын байгууллагын төсөл, хөтөлбөрөөс 2019 онд сумын Орон нутгийн хөгжлийн санд олгох урамшуулал, дэмжлэгийг 4 дүгээр хавсралтаар баталсугай гэсэн саналыг дэмжье гэсэн санал хураалт явуулъя.
            Зөвшөөрсөн:                 35
            Татгалзсан:                     7
            Бүгд:                              42
            83.3 хувийн саналаар дэмжигдлээ.
22 дугаар зүйл.Энэ хуулийг 2019 оны 01 дүгээр сарын 01-ний өдрөөс эхлэн дагаж мөрдөнө гэсэн саналыг дэмжье гэсэн санал хураалт явуулъя.
            Зөвшөөрсөн:                 35
            Татгалзсан:                     7
            Бүгд:                              42
            83.3 хувийн саналаар дэмжигдлээ.
М.Энхболд: Монгол Улсын 2019 оны төсвийн тухай хуулийн төслийг бүхэлд нь баталъя гэсэн санал хураалт явуулъя.
            Зөвшөөрсөн:                 35
            Татгалзсан:                     7
            Бүгд:                              42
            90.5  хувийн саналаар хууль батлагдлаа.


Үдээс өмнөх хуралдаан 2 цаг 41 минут үргэлжилж, 75 гишүүнээс 45 гишүүн ирж, 60.0 хувийн ирцтэйгээр 12 цаг 53 минутад завсарлав. 

Үдээш хойших хуралдаан 15 цаг 27 минутад эхлэв.

Чөлөөтэй: Н.Амарзаяа, С.Батболд, Ж.Батзандан, Л.Болд, Ц.Гарамжав, Д.Лүндээжанцан, Д.Мурат, З.Нарантуяа, Б.Наранхүү, М.Оюунчимэг, Б.Пүрэвдорж, Я.Санжмятав, Д.Сумъяабазар, А.Ундраа, Н.Учрал, С.Эрдэнэ, Д.Эрдэнэбат, Ж.Эрдэнэбат;
Эмнэлгийн чөлөөтэй: Т.Аюурсайхан, Л.Энхболд;
Тасалсан: С.Жавхлан, Л.Оюун-Эрдэнэ, О.Содбилэг, Ч.Улаан, Б.Ундармаа, Л.Элдэв-Очир, Б.Энх-Амгалан, Ж.Энхбаяр;
Хоцорсон: Ж.Бат-Эрдэнэ – 3 минут, Л.Мөнхбаатар – 7 минут, Г.Мөнхцэцэг - 5 минут, Д.Сарангэрэл – 23 минут, Б.Саранчимэг – 1 цаг 03 минут, Г.Солтан – 4 минут, Г.Тэмүүлэн – 3 минут, Д.Тэрбишдагва – 12 минут, Д.Цогтбаатар – 15 минут, С.Чинзориг – 3 минут, Л.Энх-Амгалан – 5 минут.
Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслүүдийн дөрөв дэх хэлэлцүүлгийг үргэлжлүүлэн хэлэлцэв.
НИЙГМИЙН ДААТГАЛЫН САНГИЙН 
2019 ОНЫ ТӨСВИЙН ТУХАЙ

НЭГДҮГЭЭР БҮЛЭГ

НИЙТЛЭГ ҮНДЭСЛЭЛ

М.Энхболд: 1 дүгээр зүйл.Хуулийн зорилт
1.1.Энэ хуулийн зорилт нь Нийгмийн даатгалын санд 2019 оны төсвийн жилд төвлөрүүлэх орлого, зарцуулах төсвийн хэмжээ, төсөв зарцуулах эрх олгохтой холбогдсон харилцааг зохицуулахад оршино гэсэн саналыг дэмжье гэсэн санал  хураалт явуулъя.
            Зөвшөөрсөн:                 27
            Татгалзсан:                   16
            Бүгд:                              43
            62.8  хувийн саналаар дэмжигдлээ.
М.Энхболд: 2 дугаар зүйл.Нийгмийн даатгалын сангийн 2019 оны төсвийн тухай хууль тогтоомж
2.1.Нийгмийн даатгалын сангийн 2019 оны төсвийн тухай хууль тогтоомж нь Төсвийн тухай хууль, Төсвийн тогтвортой байдлын тухай хууль, Нийгмийн даатгалын тухай хууль, энэ хууль болон эдгээр хуультай нийцүүлэн гаргасан хууль тогтоомжийн бусад актаас бүрдэнэ гэсэн саналыг дэмжье гэсэн санал хураалт явуулъя.
            Зөвшөөрсөн:                 26
            Татгалзсан:                   17
            Бүгд:                              43
            60.5 хувийн саналаар дэмжигдлээ.
ХОЁРДУГААР БҮЛЭГ

НИЙГМИЙН ДААТГАЛЫН САНГИЙН 2019 ОНЫ 
ТӨСВИЙН ОРЛОГО, ЗАРЛАГА

М.Энхболд: 3 дугаар зүйл.Нийгмийн даатгалын санд 2019 оны төсвийн жилд төсвийн ерөнхийлөн захирагчдын төвлөрүүлэх орлогын хэмжээг доор дурдсанаар баталсугай:

	Д/д
	Орлогын төрөл
	Дүн                    /сая төгрөгөөр/

	1
	Хөдөлмөр, нийгмийн хамгааллын сайд
	1,603,341.0

	
	
	  1.1 Аж ахуйн нэгж, байгууллагаас төлөх шимтгэл
	656,723.2

	
	
	  1.2 Ажиллагчдаас төлөх шимтгэл
	591,200.3

	
	  1.3 Төсөвт байгууллагаас төлөх шимтгэл
	185,249.1

	
	
	  1.4 Цаатан иргэдийн нийгмийн даатгалын шимтгэл
	91.9

	
	
	1.5 Сайн дурын даатгуулагчаас төлөх шимтгэл
	97,172.6

	
	
	1.6 Гадаадад хөдөлмөрийн гэрээгээр ажиллаж
	

	
	
	      байгаа иргэдийн төлөх шимтгэл
	2,968.2

	
	
	1.7 Үйлдвэрлэлийн осол, мэргэжлээс шалтгаалах

      өвчний улмаас хөгжлийн бэрхшээлтэй болсон

      даатгуулагчийн төлөх шимтгэл
	1,303.8

	
	
	1.8 Бусад орлого




	68,631.9

	2
	Сангийн сайд
	605,492.8

	
	
	2.1 Улсын төсвөөс олгох санхүүгийн дэмжлэг
	605,492.8

	
	
	Нийт орлого
	2,208,833.8


гэсэн саналыг дэмжье гэсэн санал хураалт явуулъя.
            Зөвшөөрсөн:                 24
            Татгалзсан:                   20
            Бүгд:                              44
            54.5 хувийн саналаар дэмжигдлээ.
4 дүгээр зүйл.Нийгмийн даатгалын сангийн 2019 оны төсвийн жилд төсвийн ерөнхийлөн захирагчид доор дурдсан төсөв зарцуулах эрх олгосугай:
	Д/д
	Зарлагын төрөл
	Дүн

/сая төгрөгөөр/

	1
	Хөдөлмөр, нийгмийн хамгааллын сайд
	2,068,539.6

	
	
	1.1 Тэтгэврийн даатгалын сан
	1,859,862.1

	
	
	1.2 Тэтгэмжийн даатгалын сан
	114,154.6

	
	
	1.3 Үйлдвэрлэлийн осол, мэргэжлээс шалтгаалах  

      өвчний даатгалын сан
	32,881.4

	
	
	1.4 Ажилгүйдлийн даатгалын сан
	36,802.3

	
	
	1.5 Шүүхийн шийдвэр гүйцэтгэх албаны төлбөр
	84.1

	
	
	1.6 Үйл ажиллагааны урсгал зардал
	24,755.1

	
	Нийт зарлага
	2,068,539.6


гэсэн саналыг дэмжье гэсэн санал хураалт явуулъя.
            Зөвшөөрсөн:                 29
            Татгалзсан:                   15
            Бүгд:                              44
            65.9 хувийн саналаар дэмжигдлээ.
5 дугаар зүйл. Нийгмийн даатгалын сангийн чөлөөт үлдэгдлээс Засгийн газрын урт хугацаат /нэг жил болон түүнээс дээш/ бонд худалдан авахад зарцуулах хөрөнгийн дээд хэмжээг 100,000.0 сая төгрөгөөр баталсугай гэсэн саналыг дэмжье гэсэн санал хураалт явуулъя.
            Зөвшөөрсөн:                 28
            Татгалзсан:                   15
            Бүгд:                              43
            65.1 хувийн саналаар дэмжигдлээ.
6 дугаар зүйл. Энэ хуулийг 2019 оны 01 дүгээр сарын 01-ний өдрөөс эхлэн дагаж мөрдөнө гэсэн саналыг дэмжье гэсэн санал хураалт явуулъя.
            Зөвшөөрсөн:                 29
            Татгалзсан:                   14
            Бүгд:                              43
            67.4 хувийн саналаар дэмжигдлээ.

М.Энхболд: Нийгмийн даатгалын сангийн 2019 оны төсвийн тухай хуулийн төслийг бүхэлд нь баталъя гэсэн санал хураалт явуулъя.

            Зөвшөөрсөн:                 31
            Татгалзсан:                   13
            Бүгд:                              44
            70.5 хувийн саналаар хууль батлагдлаа.
ЭРҮҮЛ МЭНДИЙН ДААТГАЛЫН САНГИЙН

2019 ОНЫ ТӨСВИЙН ТУХАЙ

НЭГДҮГЭЭР БҮЛЭГ

НИЙТЛЭГ ҮНДЭСЛЭЛ

М.Энхболд: 1 дүгээр зүйл.Хуулийн зорилт
1.1.Энэ хуулийн зорилт нь Эрүүл мэндийн даатгалын санд 2019 оны төсвийн жилд төвлөрүүлэх орлого, зарцуулах төсвийн хэмжээ, төсөв зарцуулах эрх олгохтой холбогдсон харилцааг зохицуулахад оршино гэсэн саналыг дэмжье гэсэн санал хураалт явуулъя.
            Зөвшөөрсөн:                 32
            Татгалзсан:                   13
            Бүгд:                              45
71.1 хувийн саналаар дэмжигдлээ.
2 дугаар зүйл.Эрүүл мэндийн даатгалын сангийн 2019 оны    
 төсвийн тухай хууль тогтоомж

2.1.Эрүүл мэндийн даатгалын сангийн 2019 оны төсвийн тухай хууль тогтоомж нь Төсвийн тухай хууль, Төсвийн тогтвортой байдлын тухай хууль, Эрүүл мэндийн даатгалын тухай хууль, Нийгмийн даатгалын тухай хууль, энэ хууль болон эдгээр хуультай нийцүүлэн гаргасан хууль тогтоомжийн бусад актаас бүрдэнэ гэсэн саналыг дэмжье гэсэн санал хураалт явуулъя.
            Зөвшөөрсөн:                 29
            Татгалзсан:                   16
            Бүгд:                              45
            64.4 хувийн саналаар дэмжигдлээ.
ХОЁРДУГААР БҮЛЭГ

ЭРҮҮЛ МЭНДИЙН ДААТГАЛЫН САНГИЙН 

2019 ОНЫ ТӨСВИЙН ОРЛОГО, ЗАРЛАГА

3 дугаар зүйл.Эрүүл мэндийн даатгалын санд 2019 оны төсвийн жилд төсвийн ерөнхийлөн захирагчдын төвлөрүүлэх орлогын хэмжээг доор дурдсанаар баталсугай.

	Д/д
	Орлогын төрөл
	Дүн                    /сая төгрөгөөр/

	1
	Эрүүл мэндийн сайд
	407,667.3

	
	
	  1.1 Аж ахуйн нэгж, байгууллагаас төлөх шимтгэл
	100,615.0

	
	
	  1.2 Ажиллагсдаас төлөх шимтгэл
	122,486.6

	
	  1.3 Төсөвт байгууллагаас төлөх шимтгэл
	44,502.3

	
	
	1.4 Төрөөс эрүүл мэндийн даатгалын шимтгэлийг нь  

       хариуцах иргэдийн эрүүл мэндийн даатгалын   

       шимтгэл
	83,885.0

	
	
	1.5 Бусад даатгуулагчаас төлөх шимтгэл
	16,845.7

	
	
	1.6 Бусад орлого




	39,332.7

	
	
	Нийт орлого
	407,667.3


гэсэн саналыг дэмжье гэсэн санал хураалт явуулъя.
            Зөвшөөрсөн:                 33
            Татгалзсан:                   11
            Бүгд:                              44
            75.0 хувийн саналаар дэмжигдлээ.
4 дүгээр зүйл.Эрүүл мэндийн даатгалын сангийн 2019 оны төсвийн жилд төсвийн ерөнхийлөн захирагчид доор дурдсан төсөв зарцуулах эрх олгосугай:
	Д/д
	Зарлагын төрөл
	Дүн

/сая төгрөгөөр/

	1
	Эрүүл мэндийн сайд
	407,667.3

	
	
	1.1 Төрийн өмчийн эрүүл мэндийн байгууллагуудад олгох
	244,554.0

	
	
	1.2 Сум, тосгоны эрүүл мэндийн төвүүдэд олгох
	8,707.3

	
	
	1.3 Хувийн эмнэлэг, эмийн санд олгох
	148,710.0

	
	
	1.4 Үйл ажиллагааны урсгал зардал
	5,422.4

	
	
	1.5 Шүүхийн шийдвэр гүйцэтгэх албаны төлбөр
	33.6

	
	
	1.6 Бусад
	240.0

	
	Нийт зарлага
	407,667.3


гэсэн саналыг дэмжье гэсэн санал хураалт явуулъя.
            Зөвшөөрсөн:                 26
            Татгалзсан:                   19
            Бүгд:                              45
            57.8  хувийн саналаар дэмжигдлээ.
5 дугаар зүйл. Энэ хуулийг 2019 оны 01 дүгээр сарын 01-ний өдрөөс эхлэн дагаж мөрдөнө гэсэн саналыг дэмжье гэсэн санал  хураалт явуулъя.
            Зөвшөөрсөн:                 34
            Татгалзсан:                   11
            Бүгд:                              45
            75.6 хувийн саналаар дэмжигдлээ.

М.Энхболд: Эрүүл мэндийн даатгалын сангийн 2019 оны төсвийн тухай хуулийн төслийг бүхэлд нь баталъя гэсэн санал хураалт явуулъя. 
            Зөвшөөрсөн:                 35
            Татгалзсан:                    11
            Бүгд:                              46
            75.6 хувийн саналаар хууль батлагдлаа.

Уг асуудлыг 15 цаг 41 минутад хэлэлцэж дуусав.

Тав. Монгол Улсын 2019 оны төсвийн тухай хуулийн төсөлтэй хамт өргөн мэдүүлсэн “Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төсөл /Засгийн газар өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, мөн газрын Нэгтгэлийн хэлтсийн дарга Д.Өлзийсайхан, Зарлагын хэлтсийн дарга М.Санжаадорж, Орлогын хэлтсийн дарга Б.Тэлмүүн, Санхүүгийн бодлогын газрын дарга Ц.Зоригтбат, эдийн засгийн бодлогын газрын дарга Г.Батхүрэл, Төсвийн хөрөнгө оруулалтын газрын дарга Г.Түвдэндорж, Өрийн удирдлагын хэлтсийн дарга Б.Сүх-Очир нар оролцов.
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн  байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан, Б.Гандулам, референт Г.Нарантуяа, С.Дунжидмаа нар байлцав.
Төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Д.Оюунхорол танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.


Монгол Улсын 2019 оны төсвийн тухай хуулийн төсөлтэй хамт өргөн мэдүүлсэн “Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

М.Энхболд: Улсын Их Хурлын гишүүн Д.Оюунхорол, Я.Санжмятав, Н.Амарзаяа, Т.Аюурсайхан, О.Баасанхүү, Х.Болорчулуун, С.Бямбацогт, Ж.Ганбаатар, Д.Ганболд, Ж.Мөнхбат, З.Нарантуяа, Л.Оюун-Эрдэнэ, Б.Пүрэвдорж, Ш.Раднаасэд, Д.Тогтохсүрэн, Ж.Энхбаяр, С.Эрдэнэ, Ж.Эрдэнэбат нар /Цаашид "Ажлын хэсэг" гэнэ/-ын гаргасан, 1.Тогтоолын төсөлд Монгол Улсын Засгийн газарт даалгасан доор дурдсан агуулгатай 1 дэх дэд заалт нэмэх:


“1/улсын төсвийн хөрөнгө оруулалтаар 2019 онд шинээр санхүүжүүлэх хөрөнгө оруулалтын төсөл, арга хэмжээг хэрэгжүүлэх бэлтгэл ажлыг шуурхай зохион байгуулах, төрийн болон орон нутгийн өмчийн хөрөнгөөр бараа, ажил, үйлчилгээ худалдан авах ажиллагааг хууль тогтоомжийн дагуу шийдвэрлэж ажиллах.” гэсэн саналыг дэмжье гэсэн санал хураалт явуулъя.
            Зөвшөөрсөн:                 35
            Татгалзсан:                   11
            Бүгд:                              46
            76.1 хувийн саналаар дэмжигдлээ.

Ажлын хэсгийн гаргасан, 2.Тогтоолын төсөлд доор дурдсан агуулгатай 2 дахь дэд заалт нэмэх:



 “2/Төв цэвэрлэх байгууламжийн лагийг цэвэрлэж, үнэргүйжүүлэхэд шаардагдах хөрөнгийн эх үүсвэрийн дутагдлыг холбогдох хууль тогтоомжийн дагуу шийдвэрлэх;” гэсэн саналыг дэмжье гэсэн санал хураалт явуулъя.
            Зөвшөөрсөн:                 36
            Татгалзсан:                   10
            Бүгд:                              46
            78.3 хувийн саналаар дэмжигдлээ.

Ажлын хэсгийн гаргасан, 3.Тогтоолын төсөлд доор дурдсан агуулгатай 3 дахь дэд заалт нэмэх:


“3/хүүхдийн хөгжил, хамгааллын үйл ажиллагаанд зарцуулахаар баталсан хөрөнгийг хүүхэд хамгааллын чиглэлээр салбар дундын хамтын ажиллагааг дэмжих, гэр бүлийн орчин, эрүүл мэнд, боловсрол, хэвлэл мэдээлэл, олон нийтийн үйл ажиллагаан дахь хүүхэд хамгааллын үйлчилгээ, урьдчилан сэргийлэх чиглэлээр зарцуулах.” гэсэн саналыг дэмжье гэсэн санал хураалт явуулъя.
            Зөвшөөрсөн:                 34
            Татгалзсан:                   12
            Бүгд:                              46
            73.9 хувийн саналаар дэмжигдлээ.

Улсын Их Хурлын гишүүн Д.Оюунхоролын гаргасан, 4.Тогтоолын төсөлд доор дурдсан агуулгатай 4 дэх дэд заалт нэмэх:



“4/Экспортод чиглэсэн хөдөө аж ахуйн бүтээгдэхүүний үйлдвэрүүдийг барьж байгуулах төрийн бодлогыг хэрэгжүүлэхэд шаардагдах хөрөнгийн эх үүсвэрийг бүрдүүлэх талаар судалж, холбогдох хууль тогтоомжид өөрчлөлт оруулах саналаа Улсын Их Хуралд танилцуулах.” гэсэн саналыг дэмжье гэсэн санал хураалт явуулъя.
            Зөвшөөрсөн:                 33
            Татгалзсан:                   12
            Бүгд:                              45
            73.3 хувийн саналаар дэмжигдлээ.
Ажлын хэсгийн гаргасан, 5.Тогтоолын төслийн нэг дэх заалтыг доор дурдсанаар өөрчлөн найруулах:

                “2.Монгол Улсын 2019 оны төсвийн тухай хууль баталсантай холбогдуулан орон нутгийн өмчийн ашиглалтыг сайжруулах, төрийн үйлчилгээг орон нутагт саадгүй хүргэж төсвийн үр ашиг, сахилга бат, хариуцлагыг дээшлүүлэх чиглэлээр дараах арга хэмжээ авч хэрэгжүүлэхийг аймаг, нийслэлийн Засаг дарга нарт даалгаж, иргэдийн Төлөөлөгчдийн Хурлын дарга нарт зөвлөсүгэй:” гэсэн саналыг дэмжье гэсэн санал хураалт явуулъя.
            Зөвшөөрсөн:                 34
            Татгалзсан:                   11
            Бүгд:                              45
            75.6 хувийн саналаар дэмжигдлээ.
Ажлын  хэсгийн гаргасан, 6.Тогтоолын төслийн нэг дэх заалтын 1, 2, 3 дахь дэд заалтуудыг тус тус хасах гэсэн саналыг дэмжье гэсэн санал хураалт явуулъя.
            Зөвшөөрсөн:                 34
            Татгалзсан:                   11
            Бүгд:                              45
            75.6 хувийн саналаар дэмжигдлээ.
Ажлын хэсгийн гаргасан, 7.Тогтоолын төслийн гурав дахь заалтын "театр," гэсний дараа "соёлын ордон, чуулга, спортын ордон" гэж нэмэх гэсэн саналыг дэмжье гэсэн санал хураалт явуулъя.
            Зөвшөөрсөн:                 31
            Татгалзсан:                   14
            Бүгд:                              45
            68.9 хувийн саналаар дэмжигдлээ.
Ажлын хэсгийн гаргасан, 8.Тогтоолын төслийн хоёр дахь заалтын "хүүхэд, гэр бүл, залуучуудын хөгжлийн хэлтэс" гэснийг "аймаг, нийслэлийн гэр бүл, хүүхэд, залуучуудын хөгжлийн асуудал хариуцсан газар" гэж, мөн заалтын "сумын" гэснийг "сум, тосгоны" гэж, мөн заалтын "газрын харилцаа, кадастрын байгууллагын" гэснийг "газрын харилцаа, барилга хот байгуулалтын газрын" гэж, гурав дахь заалтын "аймаг, нийслэлд бүрэн" гэснийг "орон нутгийн төсөвт" гэж, мөн заалтын  "спорт заалны" гэснийг "спорт заалны барилгын" гэж, дөрөв дэх заалтын "өрх" гэснийг "айл өрх" гэж, мөн заалтын "орон нутгийн суурь зарлагад тооцон шилжүүлж" гэснийг "тооцон орон нутгийн суурь зардлын хэмжээг нэмэгдүүлж" гэж, зургаа дахь заалтын "аймагт" гэснийг "аймгийн төсөвт" гэж, мөн заалтын "шилжүүлж байгаа тул хуваарилсан хөрөнгийг" гэснийг "шилжүүлсэнтэй холбогдуулан энэхүү нэмэлт орлогыг" гэж, долоо дахь заалтын "суурь зарлагад тусгаж байгаа тул" гэснийг "суурь зардлын хэмжээг нэмэгдүүлсэнтэй холбогдуулан" гэж, ес дэх заалтын "төвлөрүүлж байгаатай" гэснийг "улсын төсөвт төвлөрүүлсэнтэй" гэж, арав дахь заалтын "албанаас" гэснийг "албаны нягтлан бодогч нарыг" гэж, мөн заалтын "нягтлан бодогч нарыг шилжүүлж байгаатай" гэснийг "шилжүүлэх, үүнтэй" гэж тус тус өөрчлөн найруулах гэсэн саналыг дэмжье гэсэн санал хураалт явуулъя.
            Зөвшөөрсөн:                 33
            Татгалзсан:                   10
            Бүгд:                              43
            76.7 хувийн саналаар дэмжигдлээ.
Ажлын хэсгийн гаргасан, 9.Тогтоолын төсөлд заалт, дэд заалт нэмж, хассантай холбогдуулан дугаарт өөрчлөлт оруулах гэсэн саналыг дэмжье гэсэн санал хураалт явуулъя.
            Зөвшөөрсөн:                 35
            Татгалзсан:                     8
            Бүгд:                              43
            81.4 хувийн саналаар дэмжигдлээ.

Монгол Улсын 2019 оны төсвийн тухай хуулийн төсөлтэй хамт өргөн мэдүүлсэн “Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 15 цаг 52 минутад хэлэлцэж дуусав.

Хуралдааныг 15 цаг 53 минутад түр завсарлуулан Төсвийн байнгын хороо хуралдаж, 16 цаг 30 минутад үргэлжлүүлэв. 

Зургаа. Монгол Улсын 2019 оны төсвийн тухай хуулийн төсөлтэй хамт өргөн мэдүүлсэн “Монгол Улсын 2019 оны төсвийн тухай хууль баталсантай холбогдуулан авах зарим арга хэмжээний тухай” Улсын Их Хурлын тогтоолын төсөл /Засгийн газар өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, мөн газрын Нэгтгэлийн хэлтсийн дарга Д.Өлзийсайхан, Зарлагын хэлтсийн дарга М.Санжаадорж, Орлогын хэлтсийн дарга Б.Тэлмүүн, Санхүүгийн бодлогын газрын дарга Ц.Зоригтбат, Эдийн засгийн бодлогын газрын дарга Г.Батхүрэл, Төсвийн хөрөнгө оруулалтын газрын дарга Г.Түвдэндорж, Өрийн удирдлагын хэлтсийн дарга Б.Сүх-Очир нар оролцов.
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн  байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан, Б.Гандулам, референт Г.Нарантуяа, С.Дунжидмаа нар байлцав.
Төслийг эцсийн хэлэлцүүлэгт бэлтгэсэн тухай Төсвийн байнгын хорооноос гарсан танилцуулгыг Улсын Их Хурлын гишүүн Д.Оюунхорол танилцуулав.
Байнгын хорооны танилцуулгатай холбогдуулан Улсын Их Хурлын гишүүн Ц.Даваасүрэнгийн тавьсан асуултад Улсын Их Хурлын гишүүн, ажлын хэсгийн ахлагч Д.Оюунхорол хариулж, тайлбар хийв.


М.Энхболд: Байнгын хорооны саналаар Монгол Улсын 2019 оны төсвийн тухай хуулийн төсөлтэй хамт өргөн мэдүүлсэн “Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийг бүхэлд нь баталъя гэсэн санал хураалт явуулъя.
            Зөвшөөрсөн:                 36
            Татгалзсан:                     8
            Бүгд:                              44
            81.8 хувийн саналаар тогтоол батлагдлаа.

Уг асуудлыг 16 цаг 35 минутад хэлэлцэж дуусав.

Улсын Их Хурлын дарга М.Энхболд Их эзэн Чингис хааны мэндэлсний ойг тохиолдуулан 2018 оны 11 дүгээр сарын 08-ны Пүрэв гарагийн 12.00 цагт Их эзэн Чингис хааны хөшөөнд хүндэтгэл үзүүлэх ёслолын ажиллагаа, 14.00 цагт “Буянт-Ухаа” спорт цогцолборт хүчит 128 бөхийн барилдаан тус тус болох талаар мэдэгдэв.

 

Бусад. Улсын Их Хурлын гишүүн Б.Дэлгэрсайханы урилгаар Дорноговь аймгийн Сайншанд сумын 2 дугаар багийн Засаг даргын Тамгын газрын ажилтнууд, Улсын Их Хурлын гишүүн Д.Эрдэнэбатын урилгаар Сэлэнгэ аймгийн Сайхан сумын Ерөнхий боловсролын сургуулийн багш, ажилчдын төлөөлөл, Улсын Их Хурлын гишүүн О.Батнасан, С.Бямбацогт, Б.Пүрэвдорж нарын урилгаар Ховд аймгийн Жаргалант сумын ерөнхий боловсролын 1 дүгээр сургуулийн багш нарын төлөөлөл, Улсын Их Хурлын гишүүн А.Сүхбатын урилгаар Төв аймгийн Дэлгэрхаан сумын сургууль, цэцэрлэгийн багш, ажилчдын төлөөлөл, Улсын Их Хурлын гишүүн Н.Оюундарийн урилгаар Сэлэнгэ аймгийн Жавхлант, Хүдэр сумын Ерөнхий боловсролын сургуулийн багш нарын төлөөлөл, Улсын Их Хурлын гишүүн С.Эрдэнийн урилгаар Баянгол дүүргийн 13 дугаар хорооны иргэдийн төлөөлөл, Улсын Их Хурлын гишүүн Л.Элдэв-Очирын урилгаар Баянхонгор аймаг, сумдын ерөнхий боловсролын сургуулиудын удирдах ажилтнууд, Улсын Их Хурлын гишүүн Л.Энх-Амгалангийн урилгаар Хөвсгөл аймгийн Жаргалант сумын ерөнхий боловсролын сургууль, цэцэрлэгийн багш нарын төлөөлөл Улсын Их Хурлын чуулганы үйл ажиллагаа, Төрийн ордонтой танилцав.

Чуулганы нэгдсэн хуралдааны бэлтгэл, зохион байгуулалтын үйл ажиллагааг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Р.Дэлгэрмаа, Т.Саулегүл нар хариуцан ажиллав.  
Хуралдаан 3 цаг 12 минут үргэлжилж, ирвэл зохих 75 гишүүнээс 44 гишүүн ирж, 58.6 хувийн ирцтэйгээр 16 цаг 35  минутад өндөрлөв. 

 
            Тэмдэглэлтэй танилцсан: 
            ЕРӨНХИЙ НАРИЙН БИЧГИЙН 

ДАРГА 





              Ц.ЦОЛМОН
 

 
            Тэмдэглэл хөтөлсөн: 
            ПРОТОКОЛЫН АЛБАНЫ
            ШИНЖЭЭЧ 






   М.НОМИНДУЛАМ
МОНГОЛ УЛСЫН ИХ ХУРЛЫН 2018 ОНЫ НАМРЫН ЭЭЛЖИТ ЧУУЛГАНЫ

11 ДҮГЭЭР САРЫН 02-НЫ ӨДӨР /БААСАН ГАРАГ/-ИЙН НЭГДСЭН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
            
М.Энхболд: Жавхлан гишүүн ороод ирлээ. Улсын Их Хурлын гишүүдийн өглөөний амгаланг айлтгая. Гишүүдийн ирц 50.7 хувьд хүрсэн байна. 2018 оны намрын ээлжит чуулганы 11 дүгээр сарын 02-ны өдрийн нэгдсэн хуралдааны ажиллагаа нээснийг мэдэгдье. Хэлэлцэх асуудлаа танилцуулъя. 

1.Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай хуулийн төслүүдтэй хамт өргөн мэдүүлсэн хууль, Улсын Их Хурлын тогтоолын төслүүд;
2.Монгол Улсын нэгдсэн төсвийн 2019 оны төсвийн хүрээний мэдэгдэл, 2020-2021 оны төсвийн төсөөллийн тухай хуульд өөрчлөлт оруулах тухай хуулийн төсөл;

3.Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслүүд /гуравдугаар хэлэлцүүлэг/;

4.Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслүүд /дөрөвдүгээр хэлэлцүүлэг/;

5.Монгол Улсын 2019 оны төсвийн тухай хуулийн төсөлтэй хамт өргөн мэдүүлсэн “Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төсөл /анхны хэлэлцүүлэг/;

6.Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төсөл;

7.Хэмжил зүйн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төсөл;

8.Онцгой албан татвараас чөлөөлөх тухай хуульд өөрчлөлт оруулах тухай хуулийн төсөл болон хамт өргөн мэдүүлсэн “Улаанбаатар төмөр зам” хувь нийлүүлсэн нийгэмлэгийн талаар авах арга хэмжээний тухай Улсын Их Хурлын тогтоолын төсөл;
9.“Төрийн аудитын талаар төрөөс баримтлах бодлого батлах тухай” Улсын Их Хурлын тогтоолын төсөл;

10.Захиргааны ерөнхий хуульд өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд;

Хуваарийн дагуу үдээс хойш Ерөнхий сайдын мэдээлэлтэй байсан. Монгол Улсын Засгийн газрын Хэрэг эрхлэх газрын дарга Занданшатарын 11 дүгээр сарын 01-ний өдрийн 2407 тоот бичиг ирсэн байгаа. Өнөөдөр төсөв батлахтай холбогдуулаад чуулганы хуралдаанд хэлэлцэх асуудал багтахгүй учраас Ерөнхий сайдын мэдээллийн товыг хойшлуулж өгнө үү гэсэн бичиг ирсэн байгаа. Хэлэлцэх асуудалтай холбогдуулж саналтай гишүүд байна уу? Баасанхүү гишүүн кнопоо дарчих. Баасанхүү гишүүнээр тасаллаа. Баасанхүү гишүүнийг сонсъё. 

О.Баасанхүү: Манай Ардчилсан намынхан хуралдаа орж ирдэггүй төсөв батлах гээд байдаг. Шаардлага нь Засгийн газрыг огцор гэдэг шаардлага тавьчихсан байгаа л даа. Нээрээ үнэхээр бодоод байхад Засгийн газрын сайд нар нь жижиг дунд үйлдвэрлэлийн зээлээс хэт хөнгөлөлттэй зээл аваад үнэхээр ичмээр байдал үүссэн л дээ. Тэгэхээр энэ асуудлаа ярихгүйгээр шууд төсөв батлахаар одоо яах вэ? Бас л тухайн орон нутгуудын тойргуудын асуудлууд ярьж байдаг, ингээд улс төр байдаг. Үүнийг ер нь зөвшилцөх юм уу, ярилцах юм уу, тийм алхам хийхгүйгээр ингээд шууд батлаад явах юм уу? Үүнийгээ ойрын хугацаанд шийдээд яваач гэсэн тийм саналтай байна.

Хоёрдугаарт, Ардын намынхан маань Захиргааны шүүхгүй болъё гэдэг хуулийг дангаараа батлах гээд байна л даа. Эрдэнэтийн 49 хувийн Улсын Их Хурлын тогтоолыг батлахдаа хоорондоо ярилц гэдэг тогтоол батлаад нөгөөдүүл нь ярилцаагүй байна гээд шүүхээр шийдэнгүүт нь шүүх н буруу ажиллаж байна гэсэн маягтай шүүхээ татан буулгая гээд ингээд явах юм. Үүнийг хойшлуулж өгөөч гэсэн саналтай байна. Нийтээрээ хэлэлцье. Тэрийг байхгүй болгохоор нөгөө сайдын шийдвэрийг хүчингүй болгодог шүүхгүй болно гэсэн үг. Нөгөө жижиг дунд үйлдвэрийн зээлийг чинь гаргасан шийдвэр чинь сайдын шийдвэр байсан. Энэ сайдын шийдвэрийг хүчингүй болгодоггүй болсон болохоор хяналтгүй төр бий болох нь л дээ, төргүй болох нь л дээ. Захиргааны ерөнхий хууль гээд ард түмний өнөөдөр ардчиллын бас нэг үнэ цэнэ болсон тэр хуулийг нуухыг нь авах гээд нүдийг нь сохлов гэгчээр хийж чадаагүйдээ өнөөдөр бардсан юм шиг ийм хачин юм хийгээд байна л даа. Тэгэхээр энэ зүйлийг ядаж бүрэн бүрэлдэхүүнээрээ намууд нь орж ирээд бие даагч нь орж ирээд хэлэлцэхгүй бол энэ байдлаараа зөвхөн Ардын намын юм бол гадаа жагсаал болох гэж байна, Улсын Их Хурлыг тар гээд Ерөнхийлөгч нь бүхэл бүтэн байр суурь илэрхийлээд байдаг. 

Тэгэхээр чигээрээ муйхарлаад явж болохгүй байх. Тийм учраас Их Хурлын даргын хувьд та хурал зохион байгуулах үүрэгтэйн хувьд нэгдүгээрт Ардчилсан намынхныг оруулж ирмээр байна. Хоёрдугаарт, Захиргааны ерөнхий хуулийг хэлэлцэх асуудлаас хасаж өгмөөр байна. Ийм саналтай байна баярлалаа.  

М.Энхболд: Нэгдүгээрт төсөв батлагдах хуультай 11 дүгээр сарын 15-ны өдөр гэхэд бид нар ирэх оны улсын төсвийг баталсан байх ёстой. Засгийн газар шийдвэр гаргаж ирэх 7 хоногийн баасан гарагийг амралтын өдөр болгосон. Тэгэхээр 15-ны наана чуулганы хуваарийн дагуу хуралдах өдөргүй болж байгаа. Тийм учраас өнөөдөр төсөв батлахаас өөр аргагүй болж байгаа юм. Ардчилсан намын бүлгийг би чуулганыхаа хуралдаанд орооч гэдэг бичгийг 30-ны өдөр өгсөн. Та бүхний тавьж байгаа нөхцөл бол чуулганы хуралдаанд хүндэтгэх шалтгаантайгаар орохгүй байх энэ асуудалд хамаарахгүй байна. Бидний хэлэлцэж байгаа, хийж байгаа асуудал Үндсэн хууль зөрчсөн зүйл байхгүй. Тийм учраас та бүхэн хуралдаа суугаач гэж бичгээ би 30-ны өдөр өгсөн. Өчигдөр өглөө ч гэсэн би үүнийг тайлбарласан. Тэгээд орж ирэхгүй байгаа хүмүүсийг яах вэ. 
Гуравдугаарт, Захиргааны ерөнхий хуулийн талаар та хэлэлцэх асуудлаас хасаач, Ардчилсан намынхныг байж байхад хэлэлцье гэж байна. Таны саналыг би горимын санал гэж бодоод санал хураалгая. Байнгын хороо хэлэлцье гээд шийдчихсэн. Өнөөдрийн хэлэлцэх асуудлын жагсаалтаас хасъя гэсэн горимын санал гаргаж байгаа юм байна Баасанхүү гишүүн. Горимын санал учраас тэрийг нь санал хураалгая. Гишүүд анхаарна уу. Өнөөдрийн хэлэлцэх асуудлын 10 дугаарт орсон Захиргааны ерөнхий хуульд өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг Баасанхүү гишүүн хэлэлцэх асуудлын жагсаалтаас хасаж өгөөч гэсэн горимын санал гаргаж байна. Баасанхүү гишүүний горимын саналыг дэмжье гэсэн томьёоллоор санал хураалт явуулъя. 
39 гишүүн оролцож, 5.1 хувийн дэмжлэг авсан байна. Таны хэлэлцэх асуудлаас хасъя гэсэн горимын саналыг гишүүдийн олонх дэмжсэнгүй. Ингээд хэлэлцэх асуудалдаа оръё. 
Нэг. Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслүүдтэй хамт өргөн мэдүүлсэн хууль, Улсын Их Хурлын тогтоолын төслүүдийн эцсийн хэлэлцүүлгийг явуулъя.
Төслүүдийг эцсийн хэлэлцүүлэгт бэлтгэсэн талаарх Төсвийн байнгын хорооны танилцуулга байгаа, энэ танилцуулгыг Чойжилсүрэн гишүүн танилцуулна. Чойжилсүрэн гишүүнийг индэрт урьж байна. Ажлын хэсгийн нэрээ өгөөрэй. 
Б.Чойжилсүрэн: Улсын Их Хурлын дарга, эрхэм гишүүд ээ,



Монгол Улсын Засгийн газраас 2018 оны 9 дүгээр сарын 28-ны өдөр Улсын Их Хуралд өргөн мэдүүлсэн Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай хуулийн төслүүдийн хамт өргөн мэдүүлсэн хууль, тогтоолын төслүүдийн анхны  хэлэлцүүлгийг Улсын Их Хурлын 2018 оны 10 дугаар сарын 25-ны өдрийн нэгдсэн хуралдаанаараа явуулж, төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 


Төсвийн байнгын хороо хууль, тогтоолын төслүүдийг 2018 оны 11 дүгээр сарын 01-ний өдрийн хуралдаанаараа эцсийн хэлэлцүүлэгт бэлтгэлээ.

Байнгын хороо Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.1 дэх хэсэгт заасны дагуу нэгдсэн хуралдааны анхны хэлэлцүүлгээр олонхын санал авсан зарчмын зөрүүтэй саналуудыг төсөлд нэмж тусгаж эцсийн хувилбарын төслийг бэлтгэсэн болно.


Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай хуулийн төслүүдийн хамт өргөн мэдүүлсэн хууль, тогтоолын төслүүдийг нэгдсэн хуралдаанд танилцуулж, батлуулах саналыг Байнгын хорооны хуралдаанд оролцсон гишүүдийн олонх дэмжсэн бөгөөд Байнгын хорооноос эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулгыг бэлтгэн Та бүхэнд тараасан болно.

Улсын Их Хурлын эрхэм гишүүд ээ,
           Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай хуулийн төслийн хамт өргөн мэдүүлсэн Төсвийн тухай хуульд нэмэлт, өөрчлөлт оруулах тухай, Ирээдүйн тэтгэврийн нөөц сангийн тухай хуульд өөрчлөлт оруулах тухай, Засгийн газрын тусгай сангийн тухай хуульд өөрчлөлт оруулах тухай, Боловсролын тухай хуульд нэмэлт, өөрчлөлт оруулах тухай, Соёлын тухай хуульд нэмэлт оруулах тухай, Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төслүүд болон ""Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль баталсантай холбогдуулан авах арга хэмжээний тухай" Монгол Улсын Их Хурлын тогтоолын зарим дэд заалт хүчингүй болсонд тооцох тухай" Монгол Улсын Их Хурлын тогтоолын төслийн эцсийн хувилбарын төсөл, эцсийн хэлэлцүүлэгт бэлтгэсэн тухай Төсвийн байнгын хорооны танилцуулгыг хэлэлцэн шийдвэрлэж, хууль, тогтоолын төслүүдийг баталж өгөхийг Та бүхнээс хүсье. 


Анхаарал тавьсанд баярлалаа.

М.Энхболд: Чойжилсүрэн гишүүнд баярлалаа. Ажлын хэсэг танилцуулъя. Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Санхүүгийн бодлогын газрын дарга Ц.Зоригтбат, мөн яамны Эдийн засгийн бодлогын газрын дарга Г.Батхүрэл, мөн яамны Төсвийн хөрөнгө оруулалтын газрын дарга Г.Түвдэндорж, мөн яамны Нэгтгэлийн хэлтсийн дарга Д.Өлзийсайхан, Зарлагын хэлтсийн дарга М.Санжаадорж, Өрийн удирдлагын хэлтсийн дарга Б.Сүх-Очир нарын ажлын хэсэг хүрэлцэж ирсэн байна. Нэгтгэлийн хэлтэс гэдэг чинь хуучнаар нэгдсэн төлөвлөгөөний хэлтсийг хэлж байгаа юу? Төсвийн нэгтгэл үү? Нэгдсэн төлөвлөгөө биш. Ажлын хэсгийг танилцууллаа. Байнгын хорооны танилцуулгаас гишүүдэд асуулт байна уу? Байвал микрофоноо дарчих. Баасанхүү, Б.Бат-Эрдэнэ гишүүнээр тасаллаа. Тогтохсүрэн гишүүн асуултаа асууя. 

Д.Тогтохсүрэн: Хуулийн төслүүдийг ерөнхийд нь дэмжиж байгаа юм. Тэгэхдээ нэг хуулийн төсөл дээр би асуулт гэхээсээ илүү санал хэлье гэж бодоод байгаа юм. Цаашид Засгийн газар Малчин, хувиараа хөдөлмөр эрхлэгчдийн тэтгэврийн даатгалын шимтгэлийг нөхөн төлүүлэх тухай хуультай холбогдуулж 3 харилцааг зохицуулсан ийм хуулийн нэмэлт, өөрчлөлт гэдэг юм уу ийм саналыг оруулж ирэх зайлшгүй шаардлага байгаа юм. Энэ хууль маань 2017 оны 02 дугаар сард батлагдсан. Хэрэгжих хугацаа нь Олон улсын валютын сангийн хөтөлбөртөө холбогдуулаад хойшлогдоод яваад байгаа юм. Би өмнөх хэлэлцүүлгүүд дээр горимын санал гаргаад дэмжигдээгүй л дээ. Гэхдээ Засгийн газар гурван зүйл дээр анхаарах ёстой юм. 

Нэгдүгээрт, шимтгэл төлөх хугацааг боломж байдаг бол жаахан наашлуулах хэрэгтэй байгаа юм. Тэтгэвэрт тогтоох хугацааг нь 2020 он байгаа, шимтгэл төлөх хугацаа боломж байдаг 9, 10 сараас ч болгох боломжийг нь Засгийн газар судалж үзэж, боломж байвал шийдвэрлэмээр байгаа юм. Хүн тэтгэвэрт гарах нөхцөлөө бэлтгэлээ хангах зайлшгүй шаардлага байгаа юм. 
Хоёрдугаарт, шимтгэл төлөх хэмжээ нь дэндүү бага байгаа юм. 1997, 1998 оных чинь 70000 төгрөг байгаа шүү дээ. 70000 төгрөгөөс амьжиргааны баталгаажих доод түвшин 70000, 80000 төгрөгөөс шимтгэл төлнө гэхэд дэндүү бага байгаа байхгүй юу, 7000 төгрөг. Нэг талдаа иргэн хүний тэтгэвэр тогтоолгох гэж байгаа иргэн хүний хувьд ч нөгөө талдаа нийгмийн даатгалын сангийн хувьд алдагдалтай. Үүнийг энэ оны 240000 ч юм уу ингэж тогтоох ёстой юм. Ингэх юм бол нэг талаасаа иргэн хүндээ, нөгөө нийгмийн даатгалын сангийн алдагдлыг бууруулахад ач холбогдолтой байгаа юм. 
Гуравдугаарт, шимтгэл 20 жил нь хүрэхгүй байгаа хүмүүст зориулж үүнийг шийдвэрлэх шаардлагатай байгаа юм. Тийм учраас үүнийг 20 жил нь хүрээгүй хүмүүс авна, энэ боломжийг ашиглана, нийгмийн даатгалын шимтгэлийн 20 жил нь хүрчихсэн хүмүүс бол энэ боломжийг ашиглахгүй гэдэг ийм хэлбэрээр нарийн зохицуулалт хийж өгөхгүй бол энэ хуулийн хэрэгжилт дээр яваандаа хүндрэл гарах гээд байгаа юм. Тийм учраас би цаашдаа Засгийн газрыг энэ гурван харилцааг зохицуулсан хуулийн нэмэлт, өөрчлөлтийн асуудлуудыг протоколд тэмдэглэж энэ ондоо багтааж оруулж ирэх шаардлага байна гэсэн ийм зүйлийг боломжтой юу гэсэн ийм асуулт хэлбэрээр асуугаад явъя гэж ингэж бодож байна. 
М.Энхболд: Чойжилсүрэн дарга хариулна. Боломжтой юу гэсэн хэлбэрээр асууя гэж байна. Энэ чинь төсөвт Байнгын хороонд байгаа билүү? Чойжилсүрэн гишүүн, Байнгын хорооны танилцуулгаас асууна гэсэн дэгтэй л дээ эцсийн хэлэлцүүлэг учраас. 

Б.Чойжилсүрэн: Тогтохсүрэн гишүүний асуултад хариулъя. Тогтохсүрэн гишүүн энэ асуултыг Байнгын хороодын хуралдааны үеэр олон удаа гаргасан. Засгийн газар валютын сантай хөтөлбөр тохирсон учраас хөтөлбөрийн нэг зорилтод нэг заалт болоод туссан учраас үүнийг хойшлуулах саналтай байна гэдгээ Засгийн газар танилцуулсан учраас гишүүдийн олонх нь дэмжээгүй. Боломжтой юу гэдэг асуудлыг энэ талаар Засгийн газар Валютын сантай хэлэлцээр хийгээд боломжтой эсэхээ танд мэдэгдэх байх гэж найдаж байна. 

М.Энхболд: Баасанхүү гишүүн асуултаа асууя. 

О.Баасанхүү: Төсвийн эцсийн хэлэлцүүлэг болж байна л даа. Тэгэхээр энэ Монгол Улсын Ерөнхийлөгч төсөв дээр байр суурь илэрхийлсэн байгаа, тэр байр суурийг нь хэр хүлээж авсан юм бэ? Үүнийг нэгдүгээрт мэдмээр байна. 

Хоёрдугаарт, Монгол Улсын Ерөнхийлөгчийн хэлээд байгаа байр суурь дээр миний ойлгож байгаагаар арьс ширний үйлдвэр гэдэг юм уу, дахин боловсруулах үйлдвэрүүдийг барья эхлүүлье гэсэн дандаа олж ирсэн юмаа идэж уугаад дуусгаад алга болгоод байна гэсэн бухимдал харагдаад байна лээ л дээ. Нээрээ үнэхээр бас тийм боломж байгаа юу, энэ төсөв хэдийгээр батлагдлаа гэхэд ямар үйлдвэр, сургууль цэцэрлэгийг би тооцохгүй байна, тэр хийгдэх ёстой байх. Хамгийн гол нь дахин боловсруулах үйлдвэр гэдэг юм уу тийм ямар зүйлүүдийг өнөөдөр энд оруулж ирсэн юм бэ? Жишээлбэл, арьс ширний үйлдвэр, бордооны үйлдвэр, гангийн үйлдвэр, зэсийн үйлдвэр гэдэг ч юм уу, энэ үйлдвэрүүд эхлэх үү? Эхлэхээр төсөвт тусгасан уу? Тусгаагүй бол тэрийг зарим нэгэн хэмнэлт хийж байгаа тусгах боломжтой гээд яриад байгаа. Тэгэхээр нэг талд нь хүмүүс ажил хийе гэж яриад, нөгөө талд нь бид нар үрэн таран хийе гэж яриад байгаа юм шиг харагдаад байна л даа. Тэгэхээр Төсвийн байнгын хороо яг тодорхой мэргэжлийн үүднээс байр суурийг нь энд тодорхой гаргаж өгөөч. Энэ төсөв дээр өнөөдөр хэр ач холбогдолтой, үр дүнтэй төсөв болсон гэж дүгнэж байгаа юм бэ? Үүн дээр тайлбар хийж өгөөч. 

Дээрээс нь жижиг дунд үйлдвэр дээр мөнгө туссан уу? Одоо тэр мөнгийг хэн авах вэ? Дахиад манай Их Хурлын гишүүд авах уу? Ерөөсөө жижиг дунд гээд ярих юм, том үйлдвэрүүдийн төсөв гээд баталмаар байна, том дарга нарын төсөв гэж баталмаар байна. Тийм мөнгө хэдэн төгрөг туссан бэ? Том дарга нарын төсөв. Тэрийгээ бас тодорхой хэлж өгөөч. Баярлалаа. 

М.Энхболд: Чойжилсүрэн дарга хариулъя. 

Б.Чойжилсүрэн: Баасанхүү гишүүний асуултууд энэ гурав дахь асуудлын хүрээнд яригдах байх, төсвийн гуравдугаар хэлэлцүүлгийн үед таны асуултад хариулж болох уу. Одоо би дэг зөрчих учраас хариулах бололцоогүй байна. одоо бол төсвийн хуулийг дагаж өргөн барьсан хуулиудыг хэлэлцэж байгаа учраас гурав дахь асуудал дээр хариулъя.

М.Энхболд: Б.Бат-Эрдэнэ гишүүн асуултаа асууя.

Б.Бат-Эрдэнэ: Монгол Улсын нэгдсэн төсвийн 2019 оны төсвийн хүрээний мэдэгдэл, 2020-2021 оны төсвийн төсөөллийн тухай хуульд өөрчлөлт оруулах тухай энэ хуулийн үзэл баримтлалын 4 дээр Засгийн газрын өрийн өнөөгийн үнэ цэнээр илэрхийлсэн үлдэгдэл нь 2019 онд ДНБ-ий 75 хувиас хэтрэхгүй байна гэсэн ийм зорилт байна л даа. Тэгэхээр зэрэг энэ 2018 онд 5 их наяд 698 тэрбум төгрөгийн өр зээлийг дарж барагдуулсан гэж байгаа юм. Тэгэхээр үүнийг тодорхой дэлгэрэнгүй Байнгын хороон дээр та бүхэн маань ярьсан юм байна уу? Хүмүүст ойлгуулаад байгаа ойлголт нь бол өрийг өрөөр дараад байна, нэг үгээр хэлэх юм бол хойд хормойгоо авч урд хормойгоо нөхөөд байна гэсэн ийм ойлголтыг төрүүлээд байгаа юм. Тэгэхээр үүнийг яг бодитойгоор та бүхэн маань тайлбар өгөөч. Ер нь олон шалтгаан байгаа байх, гэхдээ 2016 оноос хойш манай улсын эдийн засагт нааштай өөрчлөлт гарсан гэдэгтээ хэн ч маргахгүй байх гэж би ингэж бодоод байгаа юм. 

Бид 2016 оны сонгуулийн дараа 2017 оны төсөв батлагдах тэр үед иргэд сонгогчидтой уулзаж байхад 2017 онд нэг ширхэг ч барилга бүтээн байгуулалтын ажил хийх боломж байхгүй байна гэдгийг үнэнээр нь бодитоор хэлж явсан. Тэгвэл 2018 онд тодорхой хэмжээний бүтээн байгуулалтын ажлууд хийсэн, одоо ч ашиглалтад оруулж байгаа ийм ажлууд байна. Одоо 2019 оны улсын төсөв дээр гэхэд багагүй хэмжээний бүтээн байгуулалт, хөрөнгө оруулалтын ажлууд хийгдэхээр байгаа. Тэгэхээр энэ чинь улсын эдийн засаг сэргэж байж, төсөвт тодорхой хэмжээний хөрөнгө санхүүгийн эх үүсвэр бий болж байж тэгээд тэрийгээ төсвийн хөрөнгө оруулалтын ийм зорилт бодлогод тусгаж байж энэ ажлыг чинь хэрэгжүүлж байгаа шүү дээ. Тэгээд тийм учраас энэ хамгийн гол нь хийх гэж байгаа ажлыг үр дүнтэй болгох, нөгөө төсөл тендер шалгаруулах, гүйцэтгэлийг сонгон шалгаруулахтай холбоотой асуудал. 

2017 оноос хойш 2018 онд овоо бүтээн байгуулалтын ажлууд хийгээд ингээд эхлэхээр зэрэг яг тэнд гүйцэтгэгчээр тендерт шалгарсан компаниудын үйл ажиллагаатай холбоотой асуудлууд байна. Өнөөдөр ч гэсэн энэ ажлууд удаашраад байгаа. Эхнээсээ нэмэгдэл зардал хөрөнгө шаардаад байгаа ийм зүйлүүд байгаа. Тэгэхээр үүнийг дараагийн төсвийн хуулийг хэлэлцэхээр ярих байх гэж ингэж бодож байгаа юм. 
Ер нь хэлэлцэж байгаа хуулиудтай холбогдуулаад дахь асуух юм бол бид байгалийн баялгаасаа авах ёстой татвараа бүрэн хэмжээнд авч чадаж байна уу, үгүй юу. Олон жил яригдаж байгаа. Ялангуяа томоохон аж ахуй нэгжүүд тэр дундаа уул уурхайн алт ухдаг компаниудаас татвараас авч чаддаггүй гэж, цаашилбал Оюу толгой тэргүүтэй энэ том компаниуд чинь шүүхээр заргалдаад Монголын төрд, ард түмэнд төлөх ёстой татвараа төлөхгүй байгаа ийм зүйлүүд бий шүү дээ. Үүн дээр ямар шинэ өөрчлөлт хийх юм бэ? Үүнийг дэлгэрэнгүй хэлж өгөөч. Одоо энд манай Хэнтий аймгийн Батширээт суманд Ононгийн эх дээр алт ухаад байгаа 4 лицензтэй компани жилдээ дөрөвхөн сая төгрөг тэр сум орон нутагт өгч байгаа шүү дээ. Тэгэхэд. 

М.Энхболд: Б.Бат-Эрдэнэ гишүүнд 1 минут нэмж өгье.

Б.Бат-Эрдэнэ: Тэгэхэд Батширээтийн иргэд өдөртөө сүүнээсээ 10 сая төгрөг сумандаа орлого олж байна шүү дээ, литр сүү 500 төгрөгөөр, 20000 литр, 20 тонн сүүг өдөр болгон тушааж байгаа юм. Тэгэхэд 4 лиценз уурхай тэнд 3 нь ашиглалтын лицензтэй үйл ажиллагаа явуулж байгаа, тэгэхэд 4 тусгай зөвшөөрөл эзэмшиж байгаа нөхөд нийлээд жилдээ дөрөвхөн сая төгрөг тэр сум орон нутагт өгч байгаа. Би ганцхан жишээ хэлэхэд. Тэгэхээр байгалийн баялгаасаа бид юм олж авч чадахгүй маш олон жил явлаа. Байгалийн баялгаасаа юмаа бүрэн хэмжээнд олж авах тийм бодлогыг энд оруулж энэ өөрчлөлтийг хийж чадав уу гэсэн ийм асуулт байна Чойжоо дарга аа, хөөе Чойжилсүрэн.

М.Энхболд: Чойжилсүрэн гишүүн. 

Б.Чойжилсүрэн: Бат-Эрдэнэ гишүүнээ түрүүчийн Баасанхүү гишүүнтэй адилхан үүний дараагийн асуудал дээр төсвийн  хүрээний мэдэгдэл байгаа. Эхний асуудал өрийн бодит хэмжээ яаж төлж байгаа юм бэ, жинхэнээрээ төлж байгаа юм уу, өрийг өрөөр дахин төлж байгаа юу гэдэг асуудлыг дараагийн хоёр дахь асуудал дээр хариулъя. Татвараа бүрэн авч чадаж байна уу гэсэн ийм асуултууд байгаа. татвараа бүрэн авдаг дээр нэлээд шүүмжлэл бий. Авч чадахгүй зүйлүүд ч бий. Ийм учраас тухайлбал, Оюу толгойн хөрөнгө оруулалтын гэрээг шалгах ажлыг хэсэг Улсын Их Хурал дээр байгуулагдсан байгаа. Яг нарийн мэдээллийг би авч чадаагүй, энэ Байнгын хорооны гишүүдээс Их Хурал дээр орж ирж ирж танилцагдах байх гэж бодож байгаа. 

М.Энхболд: Гишүүд асуулт асууж, хариулт авч дууслаа. Одоо хууль батлах санал хураана. Байнгын хорооны саналаар Төсвийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал  хураалт. Нямдорж дарга аа, кнопоо.


43 гишүүн оролцож, 90.7 хувийн саналаар санал дэмжигдлээ.

Ирээдүйн тэтгэврийн нөөц сангийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал  хураалт.
           43 гишүүн оролцож, 88.4 хувийн саналаар санал дэмжигдлээ.
Засгийн газрын тусгай сангийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал  хураалт. 
           43 гишүүн оролцож, 90.7 хувийн саналаар санал дэмжигдлээ

Боловсролын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал  хураалт явуулъя.

44 гишүүн оролцож, 90.9 хувийн саналаар санал дэмжигдлээ.

Соёлын тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал  хураалт явуулъя.

45 гишүүн оролцож, 91.1 хувийн саналаар санал дэмжигдлээ.

Малчин, хувиараа хөдөлмөр эрхлэгчдийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай хуулийн төслийг бүхэлд нь баталъя гэсэн томьёоллоор санал  хураалт явуулъя. Санал хураачихлаа шүү дээ, үүн дээр үг хэлж болох юм уу? Энэ зарчмын зөрүүтэй санал биш учраас үг хэлэх боломж байхгүй. Тайлбар үг хоёр ялгаа байхгүй шүү дээ. 

45 гишүүн оролцож, 88.9 хувийн саналаар санал дэмжигдлээ.

Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор, горимын санал юм уу? Мөнхбат гишүүн горимын санал хэлье гэнэ.
Ж.Мөнхбат: Энэ малчдын тэтгэвэрт гарах насыг таван жилээр наашлуулсантай холбоотойгоор нийгмийн даатгалын шимтгэлийг нь нөхөн төлүүлэх, улмаар тэтгэвэрт гаргах асуудлыг сая үүний өмнө бид нар ярьчихлаа. Энэ нийгмийн даатгалын шимтгэл, эхчүүд ээжүүдийг гаргасан хүүхдийнхээ тоогоор  нэг хүүхэд гаргавал улсад 1.5 жил ажилласанд тооцдог, 4 хүүхэд гаргасан алдарт эхийн одонтой ээж улсад 6 жил ажилласанд тооцогддог энэ хуулийн төслийг бид нар ярьж байна л даа. Олон улсын валютын сангийн тавьж байгаа шаардлага шахалтын дагуу энэ хэрэгжих хугацаа нь хойшилж байгаа юм. Гэхдээ миний гаргаж байгаа горимын санал юу байна вэ гэхээр энэ 300 гаруй мянган малчдын хүлээж байгаа, Монголын хүүхэд гаргасан ээж болгоны, эмэгтэй хүн, эх хүн бүхний хүсэн хүлээж байгаа зайлшгүй тэдний амьдралд хэрэгтэй ийм хуулийн төслүүд байгаа юм. Үүнийг яаралтай хэрэгжүүлж эхлээч, хэрэгжилтийн хугацааг нь наашлуулаач гэсэн ийм хүсэлтийг эхчүүд ээжүүд малчид маань ялангуяа энэ хөдөө орон нутгийн тойргоос сонгогдсон Их Хурлын гишүүд бүгдээрээ мэдэж байгаа шүү дээ. Ийм байдалтай байгаа. Одоо яах вэ, харамсалтай нь Олон улсын валютын сангийн шахалтаар хэрэгжих хугацаа нь дахиад хойшилж байна л даа. Гэхдээ гарц боломж байгаа. Он гараад үүнийг хэрэгжүүлэх хугацааг нь наашлуулах хуулийн төслийг өргөн барих боломж бий. Төсвийн тодотгол хийх замаар үүнийг шийдэх боломж байгаа. Сангийн яам маань жишээлбэл яг энэ хуультай холбоотой малчдын нийгмийн даатгалын шимтгэл төлөхөд эхний жил 27 тэрбум төгрөгийн орлого олно гэж байгаа юм. 10 дугаар сарын эхээр ахмадын баяр болдог. 10 дугаар сарын 01-нээс эхлээд хэрэгжүүлэх юм бол ерөөсөө хоёр гуравхан сар өгөөд тэтгэвэрт гаргаад ингээд 6-7 тэрбум төгрөгийн зарлага гарах юм байна лээ. Ингээд малчдынхаа хүсэлтийг биелүүлэх бүрэн боломж байгаа. 
Эхчүүд, ээжүүд, эмэгтэйчүүдийг гаргасан хүүхдийнх нь тоогоор улсад ажилласан жилийг нь 1.5 жилээр тооцоход бүтэн жилдээ дөрөвхөн тэрбум төгрөгийн шаардлага байгаа. Үүнийг бид нар бас 10 дугаар сарын 01-нээс хэрэгжүүлэх боломж бий. Хэрвээ 10 дугаар сарын 01-нээс хэрэгжүүлнэ гэвэл улсын төсвөөс 1 тэрбум гаруйхан төгрөгийн шаардлага байгаа шүү дээ. Энэ тийм их мөнгө биш. Жижиг дунд үйлдвэрлэлийн сангаас нэг гишүүний авдаг зээлийн хэмжээтэй л тэнцэнэ. Тийм учраас энэ хуулийг бүгдээрээ би ямар горимын санал гаргаж байна вэ гэхээр төсвийн тодотгол хийх замаар Улсын Их Хурлын гишүүд хуулийн төсөл өргөн барих замаар мэдээж улсын төсөв дээрээ зовлон ачаалал нэг их нэмээд байхгүйгээр энэ оны 10 сарын 01-нээс хэрэгжүүлэх байдлаар энэ хоёр хуулийг ингэж шийдэх бүрэн боломж байгаа. Тэгэхээр үүнийг ийм байдлаар шийдье гэдгийг Их Хурлын тогтоол дээр нь суулгаад өгье, дарга аа. Ийм горимын саналтай байна. 

М.Энхболд: Тогтоолд одоо нэмж тусгах боломж байхгүй шүү дээ. Одоо энэ чинь шууд баталж байна шүү дээ. Таны горимын саналын хувьд дараа нь санаачлах тухай асуудал, тэгж ойлгоод горимын санал байна гэж бодъё. Санал хураалт гишүүдээ. Зочин танилцуулъя. Улсын Их Хурлын гишүүн Дэлгэрсайханы урилгаар Дорноговь аймгийн Сайншанд сумын 2 дугаар багийн Засаг даргын Тамгын газрын ажилтнууд Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе.

44 гишүүн оролцож, 68.2 хувийн саналаар санал дэмжигдлээ.

“Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль баталсантай холбогдуулан авах арга хэмжээний тухай” Монгол Улсын тогтоолын зарим дэд заалт хүчингүй болсонд тооцох тухай Улсын Их Хурлын тогтоолын төслийг бүхэлд нь баталъя гэсэн саналын томьёоллоор санал хураалт явуулъя.

44 гишүүн оролцож, 88.6 хувийн саналаар санал дэмжигдлээ.


Үүгээр хууль, тогтоолын төслүүд батлагдлаа. Дараагийн асуудалдаа оръё. 

Хоёр. Монгол Улсын 2019 оны төсвийн хүрээний мэдэгдэл, 2020-2021 оны төсвийн төсөөллийн тухай хуульд өөрчлөлт оруулах тухай хуулийн төслийн эцсийн хэлэлцүүлгийг явуулъя.


Төслийн эцсийн хэлэлцүүлэгт бэлтгэсэн Байнгын хорооны танилцуулгыг Улсын Их Хурлын гишүүн Чойжилсүрэн танилцуулна. Чойжилсүрэн гишүүнийг индэрт урьж байна. 

Б.Чойжилсүрэн: Улсын Их Хурлын дарга, эрхэм гишүүд ээ,

Монгол Улсын Засгийн газраас 2018 оны 9 дүгээр сарын 28-ны өдөр Улсын Их Хуралд өргөн мэдүүлсэн Монгол Улсын 2019 оны төсвийн хүрээний мэдэгдэл, 2020-2021 оны төсвийн төсөөллийн тухай хуульд өөрчлөлт оруулах тухай хуулийн төслийн анхны хэлэлцүүлгийг Улсын Их Хурал 2018 оны 10 дугаар сарын 25-ны өдрийн нэгдсэн хуралдаанаар явуулж төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.


Төсвийн байнгын хороо 2018 оны 11 дүгээр сарын 01-ний өдрийн хуралдаанаар  хуулийн төслийг эцсийн хэлэлцүүлэгт бэлтгэсэн тухай асуудлыг хэлэлцлээ.

Улсын Их Хурлын нэгдсэн хуралдааны анхны хэлэлцүүлгээр олонхын дэмжлэг авсан саналуудыг төсөлд нэмж тусган төслийн эцсийн хувилбарын төслийн танилцуулгыг та бүхэнд тараасан болно. 


Хуулийн эцсийн хувилбарын төсөлд нэгдсэн төсвийн хөрөнгийн зардлын хэмжээг 37 тэрбум төгрөгөөр, түүний дотоодын нийт бүтээгдэхүүнд эзлэх хувь хэмжээг 0.1 пунктээр нэмэгдүүлэн тусгалаа. 


Улсын Их Хурлын эрхэм гишүүд ээ,


Монгол Улсын 2019 оны төсвийн хүрээний мэдэгдэл, 2020-2021 оны төсвийн төсөөллийн тухай хуульд өөрчлөлт оруулах тухай хуулийн төслийг эцсийн хэлэлцүүлэгт бэлтгэсэн тухай Төсвийн байнгын хорооны танилцуулгыг хэлэлцэн, хуулийн төслийг баталж өгөхийг хүсье.


Анхаарал тавьсанд баярлалаа. 

М.Энхболд: Чойжилсүрэн гишүүнд баярлалаа. Ажлын хэсэг өмнөх асуудал дээр танилцуулсан хэвээрээ байгаа. Танилцуулгаас гишүүдэд асуулт байна уу? Тогтохсүрэн гишүүнээр тасаллаа. Тогтохсүрэн гишүүн асуултаа асууя. Мөнхбат гишүүнийг нэмье. Оюундарь гишүүнийг нэмье. 

Д.Тогтохсүрэн: Байнгын хорооноос нэг зүйлийг тодруулъя гэж бодож байна. Тэгээд төсвийн төсөөллийн асуудал үнэхээр чухал л даа. Сүүлийн үед бид зарлагыг хэтрүүлж байгаа л даа. Монгол Улсын хэмжээнд зарлага байнга өсөж байгаа жил ирэх тусам. 2018 онд ч өсөж байна, 2019 онд ч өсөж байгаа, 2020 онд ч өсөж байна. Зарлагад томоохон дүн шинжилгээ хийж зарлагын шинэчлэл хийх чиглэл рүү явахгүй бол болохоо байгаад байгаа юм. Сүүлийн үед бид нар зарлагадаа тохируулж орлогоо нэмдэг ийм л жишиг рүү яваад байгаа юм. Зарлагыг би бодож байгаа нь ирээдүйд зарлага улам өсөх магадлал бий болж байгаа. 2018, 2019, 2020 онд улсын төсвийн хөрөнгө оруулалтын хэмжээ нэмэгдэж байгаа. Ялангуяа 2019 онд 1 их наяд орчим, бараг 1 их наяд бараг гарч байгаа байх төгрөгийн хөрөнгө оруулалт хийгдэж байгаа. Хөрөнгө оруулалт хийгдэж байгаа нь сайн зүйл. Хөрөнгө оруулалтыг дагаад боловсрол, соёл, эрүүл мэнд, спортын салбаруудын хөрөнгө оруулалт нэмэгдэж байгаатай холбоотойгоор зарлага нэмэгдэнэ. Урсгал зардлууд нэмэгдэнэ, тогтмол зардлууд нэмэгдэнэ, орон тоо нэмэгдэнэ. Нэлээд хэмжээгээр зардал нэмэгдэнэ. Зарлага дээр дүгнэлт хийж үзсэн үү? Ер нь цаашдаа хөрөнгө оруулалт нэмэгдэж байгаатай холбогдуулаад ирэх онуудад зардал нэмэгдэнэ. Энэ чиглэлээр ер нь Байнгын хороо зарлага дээр нэмэгдэх зардлыг тооцож үзсэн үү гэсэн ийм тодруулгыг авъя гэж ингэж бодож байна. 

М.Энхболд: Чойжилсүрэн гишүүн. 
Б.Чойжилсүрэн: Тогтохсүрэн гишүүний асуултад хариулъя. Төсвийн зарлага өсөж байгаа. Өсөх шийдвэрүүдийг бид нар өөрсдөө гаргаж байгаа. Гэхдээ нэг талаас гурван ээлжээр хичээллэж байгаа ерөнхий боловсролын сургуулиудыг хоёр ээлжид шилжүүлэх нийгмийн захиалга бодит шаардлага байгаа бас үнэн. Эдгээр 2018, 2019 онд хэрэгжүүлэх боловсролын салбарын хөрөнгө оруулалт дээр ирээдүйд бий болох урсгал зардал бол доор хаяж 100 орчим тэрбум төгрөгөөр нэмэгдэх юм байна лээ гэсэн ийм ойролцоо баримжаа тоо гарсан байгаа. Яг хэдэн онд аль объект нь ашиглалтад орох юм бэ гэдгийг нарийвчилсан тооцоог магадгүй төсөв батлагдсаны дараа тооцоо хийхээр ийм төлөвлөгөө байгаа. 
Үүний түрүүчийн асуулт дээр Бат-Эрдэнэ гишүүнд хариулсан, өрийн хэмжээ буурч байгаа юм уу, бодит хэмжээгээр буурч байгаа юм уу, өнөөгийн үнэ цэнээр бууж байгаа юм уу гэдэг ийм асуултууд бий. Ерөнхийдөө бол өнөөгийн үнэ цэнээр илэрхийлсэн хэмжээг ДНБ-тэй харьцуулсан хэмжээ 2017 оноос эхлээд бууж эхэлсэн. Тухайлбал, энэ төсвийн хүрээний мэдэгдэл дээр Засгийн газрын өрийн нийт хэмжээ ДНБ-д эзлэх хувь нь 2019 онд 55.3 хувьтай тэнцүү байхаар 2019 онд 47.8 хувь, 2020 онд 41 хувь өр байхаар ийм тооцооллыг хийж оруулж ирсэн ийм байгаа. Гэхдээ гадаад өрийн хэмжээнд бол өрийг өрөөр сольсон ийм ажлууд хийгдсэн. Хуралдай бондыг бид нар гаргаж Хөгжлийн банкны төлөх ёстой байсан 580 сая долларыг 2017 оны 3 сард төлсөн. 2017 оны 10 дугаар сарын дундуур Гэрэгэ бондыг гаргаж, Чингис бондын эхний 500 сая доллар болон Дэм сам бондын төлбөрүүдийг дахин санхүүжилт хийсэн үнэн. Бусад өнгөрсөн 2016 оны төгсгөлөөс авсан арга хэмжээний үр дүнд өрийг бодит хэмжээгээр төлөх, бууруулах ийм бололцоонууд гарч ирсэн. 
Өнгөрсөн хугацаанд 2018 оны өдий хүртэл Сангийн яам нарийн тоог хэлэх байх. Дотоод өрийн хэмжээгээ нэлээд бодитойгоор бууруулсан ийм алхмууд хийгдсэн байгаа. Энэ хуралдаанд ажлын хэсэг байгуулж байгаа. Сангийн яамны Өрийн удирдлагын хэлтсийн дарга Сүх-Очир чи яг нарийн тоог нь хэлэх бололцоо байна уу? Дарга аа, микрофон өгөөд. 
М.Энхболд: Ажлын хэсэг хэд дээр байна микрофон. 84 үү? 84 дүгээр микрофон. 

Б.Сүх-Очир: Засгийн газрын дотоод өрийн хэмжээг та бүхэнд хэлж өгье. 2016 оны эцэст Засгийн газрын дотоод өрийн хэмжээ 6.5 их наяд төгрөг байсан бол 2017 оны эцэст бол 3.5 их наяд, 2018 оны 9 дүгээр сарын 30-ны байдлаар 2.5 их наяд болж буурсан байгаа. Засгийн газрын дотоод өрд Засгийн газрын үнэт цаас, концесс, векселийн төлбөрүүд, өрийн үлдэгдлүүд ордог. 

М.Энхболд: Мөнхбат гишүүн асуултаа асууя. 

Ж.Мөнхбат: Би зүгээр Сангийн яамнаас ийм асуулт байна. Ажлын хэсгээс гэх юм уу, жишээлбэл, зураг төсөвтэй холбоотой юм сүүлийн үед яригдаад хэл ам гараад байдаг болчихлоо. Яалт ч үгүй хөдөө орон нутгийн хөрөнгө оруулалтын асуудлыг шийдэхээр зураг төслийн асуудал сургууль, цэцэрлэг, соёлын төв гээд ингээд ийм асуудлууд байх юм. Жишээлбэл, 2018 оны улсын төсөв дээр зураг төсөл дээр зөвхөн зураг төсөл хийхэд 22 тэрбумыг тавьсан байгаа. Тэгэхээр үүнийг цаашдаа ийм байдлаар шийдэх боломж байгаа юм. Сургууль гэхэд хоёр загварын жишигтэй, соёлын төв гэхэд хоёр янз, цэцэрлэг гэхэд хоёр янз, спортын заал гээд сум болгон дээр 10, 20 төрлийн соёлын төв, цэцэрлэг, сургууль, эмнэлэг баригдаад яваад байгаа байхгүй юу. Үүнийг 2-3 хувилбартайгаар ингээд нэг хийгээд тэгээд 2, 3 хувилбарынхаа зургийн аль нэгийг сонгож аваад ингээд хийгээд явдаг. Тэгэх юм бол энэ хоёр юм бий болно, нэгдүгээрт зураг төсөв гэж жилийн жилд төсөв дээр мөнгө тавьдаг ийм юм байхгүй болно. 

Хоёрдугаарт, зураг төсөвгүй барилга байшин, хөрөнгө оруулалт гэж яригддаг юм байхгүй болно шүү дээ. Бэлэн болчихно. Ялангуяа энэ асуудал Цогзолмаа сайдын яам дээр маш их гарч байгаа, Эрүүл мэндийн яам хоёр дээр. Тэгэхээр үүнийг цаашдаа ингээд иймэрхүү байдлаар шийдээд цэгцлээд явах боломж, одоо бид нар жишиг зураг гэж ярьж байгаа юм. Ер нь би өнгөрсөн жил Архангай аймагт манай тойрог дээр хоёр гурван хөрөнгө оруулалт тавигдахаар нь зургийг нь үзсэн чинь арван хэдэн зурагтай юм байна лээ. Монгол Улсын хэмжээнд соёлын төв барина гэхэд бараг хориод зураг байгаа. Тэр аймгийн тэр суманд, энэ суманд хийсэн гээд тэр хэрээрээ улсын төсвөөс татвар төлөгчдийн мөнгөнөөс зүгээр зургийн хэдэн компанид мөнгө гараад байгаа байхгүй юу. Үүнийг нэг стандартаар батлаад ижилсүүлээд явах боломж бололцоо хэр байдаг юм бэ? 

Хоёрдугаарт, Төсвийн байнгын хороон даргаас асуух уу, Сангийн сайдаас асуух уу? Өчигдөр боловсрол, соёл урлаг, спортын салбарынхан надтай ирж уулзсан юм. Бас соёл урлаг, спортод жаахан ойр байдаг учраас тэгээд Соёл урлагийг дэмжих сан, Спортыг дэмжих сан гэж 2016 онд ийм сан байгуулах ёстой гээд санаачилга гаргаад яг энэ санг байгуулж байсан хүмүүс нь Ж.Эрдэнэбат Ерөнхий сайд, бид хоёр л доо. Өнгөрсөн жил 3 тэрбум төгрөг тавьсан, энэ жил хэд тавих гэж байгаа нь мэдэхгүй. Монгол Улсын бүхэл бүтэн спорт, бүхэл бүтэн соёл урлагийн гуравхан тэрбум төгрөгөөр үнэлж байна. Гэтэл энэ нь зарим жижиг дунд гэж хэл ам татлаад байгаа сангаас нэг компаниа авч байгаа зээлтэй тэнцэж байгаа байхгүй юу. Бүхэл болсон улс үндэстний соёл урлаг, спорт иймэрхүү хэмжээнд байхаар чинь цаашдаа яаж хөгжих вэ? 

Тэгэхээр би өчигдөр ч гэсэн Төсвийн байнгын хороон ч гэсэн санал гаргаж байсан. Энэ Төсвийн байнгын хороо Улсын Их Хурлаас ажлын хэсэг гаргаж, энэ сангуудын үйл ажиллагааг шалгаж цэгцлээд ялангуяа жижиг дунд үйлдвэрт тариалан эрхлэлт, мал хамгаалал гээд энэ сангуудыг үйл ажиллагаа шалгаад энэ нийгмийнхээ тархи зүрхтэй нь ажилладаг соёл урлагийн сан, эх орныхоо нэрийг дэлхийн дайдад өргөдөг, нэр хүндийг нь гаргадаг спортын сан дээр хөрөнгө мөнгийг нь цаашид нэмүү ахиу тавиад өгөөд ингээд явах боломж хэр байгаа вэ? Би боломж бололцоо дүүрэн боломжтой байгаа гэж хараад байгаа. Энэ чинь явж явж хувь хүнтэй, хувь компанитай, хувь улс төрчтэй холбоотой биш Монгол Улсын нэр хүндийн, нэр төрийн хэрэг болж байгаа юм энэ хоёр сангийн асуудал. 

М.Энхболд: Эхний асуултад хөрөнгө оруулалтын газрын дарга хариулах уу? Ер нь хэмжээнд нэгтгээд зураг төсөв гээд яриад байгааг Түвдэндорж хэддүгээр микрофон дээр байна вэ? 83 уу? 83 дугаар микрофон. Улсын хэмжээний зураг төсвийн юманд.

Г.Түвдэндорж: Мөнхбат гишүүний асуултад хариулъя. Засгийн газрын 2013 оны 226 дугаар тогтоолоор батлагдсан нэг маягийн зураг төсөв батлагдсан байгаа. Үүнд эмнэлэг, сургууль, цэцэрлэг, дотуур байр, спорт заал гэсэн объектуудын зураг төсвийг баталсан байгаа. 2019 оны төсвийн төсөлд зураг төсөвгүй гэж яригдаж байгаа асуудал дээр ихэнх нь нэг маягийн зураг төсвөөр шийдэгдэж байгаа, шийдэгдэх боломжгүй төслүүд нь өмнөх онуудын хийгдсэн ижил төстэй объектын зураг төслөөр шийдэхээр шийдвэрлэсэн байгаа. 

М.Энхболд: Дараагийн асуудал сангуудыг шалгаж болох уу Төсвийн байнгын хороо гэж байна. Тэндээс тодорхой хөрөнгө гаргаад спорт, урлагийн салбар руу өгч болох уу гэсэн. Чойжилсүрэн гишүүн. 

Б.Чойжилсүрэн: Мөнхбат гишүүний асуултад хариулъя. Өчигдөр Байнгын хорооны хуралдааны үеэр Мөнхбат гишүүн энэ саналыг гаргасан. Байнгын хороогоор 4 асуудал хэлэлцэх байсан, 5 дахь асуудал болгоод хэлэлцье та горимын санал гарга гэсэн та Байнгын хорооны хуралдааны төгсгөлд энэ асуудлыг өөрөө горимын санал гаргаагүй учраас Байнгын хороон дээр энэ асуудал хөндөөгүй дахиж. Яг ажлын хэсгээс Төсвийн зарлагын хэлтсийн дарга хариулах юм уу, хэн хариулах юм бэ, эдгээр сангууд дээр тавигдсан хөрөнгийн хэмжээг Мөнхбат гишүүнд хэлж өгмөөр байна. 

М.Энхболд: Хүрэлбаатар сайд. 

Ч.Хүрэлбаатар: Мөнхбат гишүүний асуултад тодруулга өгье. Ерөнхий сайд бүх санг шалгах чиглэлийг Сангийн яаманд өгсөн байгаа. Удирдамж нь батлагдаад бүх сан дээр Сангийн яамнаас шалгалт орж эхэлж байгаа. Энэ жижиг дундын асуудал хоёр жил яригдсан шүү дээ, Улсын Их Хурлын чуулганы танхимд. Үр ашиггүй буруу механизм байна үүнийг засаж янзлаад дараа нь асуудлуудаа ярья гэдэг зүйл олон удаа яригдаж байсан. Яг үүнтэй адилхан энэ сангууд дээр бас шалгалт оруулаад тодорхой арга хэмжээ авъя гэж ярьж байгаа юм. Үндэсний аудитын газраас шалгалт хийгээд Сангийн сайдын нэр дээр бичиг ирсэн байгаа. Энэ сангуудыг өөрийн орлогоор эргэлтийн маягаар санхүүжүүлэх нь зүйтэй гэдэг ийм зөвлөмжийг Үндэсний аудитын газраас өгчихсөн байж байгаа. Гэхдээ энэ хоёр сан дээр хоёр хоёр тэрбум төгрөг өгсөн. Ер нь энэ сангуудыг хамгийн зөв оновчтой хэлбэрээр бид нар цаашдаа ажиллуулж эхлэх ёстой. Зөв механизмтай зөв сан тэнд бүрдчих юм бол эх үүсвэр цаанаа олон газраас ороод ирэх боломжтой юм байна лээ. Ил тод биш, яг юу хийж байгаа нь тодорхойгүй ийм сангууд дээр чинь хэн нэгэн хүн мөнгө өгөхөөсөө болгоомжилдог. Тийм учраас эхлээд хэдүүлээ жижиг дундын үйлдвэрлэлийн сантай холбоотой нийгэмд нэлээд давлагаа үүсчихсэн явж байна. Тэгэхээр энэ сангуудаа бүгдийг нь цэгцлээд зөв болгоод авчихвал ил тод нээлттэй болгоод, олон нийтийн оролцоог нь хангаад өгчих юм бол энэ санд хувийн хэвшлийнхэн ч бай, олон улсын байгууллага ч мөнгө хийгээд явах ийм боломж нь бүрдэнэ гэж үзэж байгаа юм. 

М.Энхболд: Би зочин танилцуулъя. Улсын Их Хурлын гишүүн Д.Эрдэнэбатын урилгаар Сэлэнгэ аймгийн Сайхан сумын Ерөнхий боловсролын сургуулийн багш, ажилчид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе. Оюундарь гишүүн асуултаа асууя. 
Н.Оюундарь: Энэ төсвийн хүрээний мэдэгдэлд тусгагдсан байж байгаа эдийн засгийн үзүүлэлтүүд нь бас биелэх хэр их боломжтой вэ? Үндсэндээ маш өөдрөгөөр үүнийг төсөөлсөн байж байна. 
Хоёр дахь асуулт маань миний өмнөх хүмүүс маань асуугаад байсан ерөнхийдөө бид нар зураг төсөл тэгээд жишиг зураг төслүүдийг урдаа барьдаг. Сая манай Хүдэр сумын 10 ортой эмнэлэг дээр хүртэл энэ асуудал гараад ирж байгаа. Гэхдээ жишиг зураг төсөл, ТЭЗҮ-ээ хийж байхдаа зураг төслүүдийнхээ Засгийн газрын 2013 онд батлагдсан тийм норм норматив байж байгаа. Үүнийгээ ерөнхийдөө Сангийн яам бас хэзээнээс өөрчлөх ажлуудыг хийх вэ? Магадгүй зарим нэг нь хэтэрхий их төсөвтэй суусан байх юм уу гэсэн хардалт бас үүсдэг. Үүн дээр арга хэмжээнүүд авах вэ гэдэг асуулт байна.
Гурав дахь асуудал маань орлого бүрдүүлэх эх үүсвэрээ тооцохдоо зөвхөн ашигт малтмалаас орохоор ингэж тооцоолсон байж байгаа. Ашигт малтмалаас орохдоо гэтэл бид нар экспортынхоо бүтээгдэхүүнээ өргөжүүлэх ажил дээр хэрхэн яаж төсөөлж байна вэ? Дээрээс нь ялангуяа зэс хайлуулах үйлдвэр, алт цэвэршүүлэх үйлдвэр, тэр Ерөнхийлөгчийн яриад байгаа мал, махан бүтээгдэхүүн, арьс шир, ноос ноолуур эдгээрийг ямар нэгэн хэмжээгээр мөнгө болгох, валютын болгох энэ ажил дээр ямар ажлуудыг хийж байна вэ гэдэг асуулт байна. дөрөв дэх асуулт маань Тогтворжуулалтын сангийн мөнгөөр жил болгон алдагдлаа хаагаад байдаг. Энэ жил хүртэл бас энэ Тогтворжуулалтын санд 322 тэрбум төгрөг төвлөрүүлэхээр байгаа. Тэгэхээр бас л энэ жилийн Тогтворжуулалтын санд төвлөрүүлсэн мөнгө буюу одоо хуримтлагдсан энэ мөнгө маань дахиад төсвийн алдагдлаа нөхөхөд зарцуулагдах уу, эсвэл урьд өмнө нь бид нар 2012, 2013 онд хуримтлалын сантай байсан тэгээд түүгээрээ тансаглаад дууссан. Яг ийм байдлаараа үргэлжлэх юм уу, эсвэл Тогтворжуулалтын сангаа арай өөр байдлаар зарцуулах уу гэдэг асуулт байна.  

М.Энхболд: Чойжилсүрэн дарга хариулъя. 
Б.Чойжилсүрэн: Оюундарь гишүүний асуултад хариулъя. Нэгдүгээр асуултууд байна. Энэ төсвийн хүрээ болон төсөв дээр тавигдсан эдийн засгийн макро үзүүлэлтүүд хэр биелэх бололцоотой вэ гэсэн ийм асуултууд байна. Биелүүлэхээс өөр арга байхгүй. Биелүүлэх бололцоотой ийм тоонууд байгаа. Энэ тоонуудыг биелүүлж байж бид нар Засгийн газрын мөрийн хөтөлбөр, цаашлаад намын мөрийн хөтөлбөрийг 2020 онд ард түмэнд тайлагнах учиртай учраас биелэх ёстой гэж бодож байгаа юм. Зураг төсвүүдийн талаар янз бүрийн шүүмжлэлүүд бий. Инфляцын түвшинд хүрээд магадгүй энэ инфляц хоёр гурван жил дараалан 8 хувьтай явчих юм бол энэ төсөвт өртгүүдийг нэмэх, эргэж харах шаардлага үүсэх магадлалтай. 2015, 2016 онд эдийн засаг хямралтай байсан учраас инфляц нэг их яваагүй. Энэ талаар барилгын яам болон Засгийн газар судалгаа оруулж ирж өөрчлөх шаардлага үүсэх гэж байгааг үгүйсгэхгүй.
Уул уурхайн салбараас 3 их наяд гаруй төгрөгийн орлого орохоор төлөвлөсөн байгаа. Нийт орлого маань 11.5 орчим их наяд байгаа, түүнээс Ирээдүйн өв сан, Тогтворжуулалтын сангаас төсвийн нэгдсэн тэнцвэржүүлсэн орлого 9.6 их наядын 3 орчим их наядыг нь уул уурхайгаас шууд, бусад орлого маань уул уурхайтай шууд бус хамааралтай байгаа учраас манай орны тухайд уул уурхайн салбарын үнийн өсөлт уруудалтад эмзэг байгаа байдал үргэлжилж байгаа.
Ерөнхийлөгчийн саналыг ажлын хэсэг дээр олон удаа ярьсан. 4 дүгээр асуудал болоод төсвийг дагаж гарах тогтоолын хүрээнд эдгээр асуудлуудыг зарим хуулийг шаардлагатай бол өөрчлөх асуудлаар Засгийн газарт чиглэл өгөхөөр ийм заалтууд суусан. 
Тогтворжуулалтын сангийн тухайд Хүрэлбаатар сайд нэмээд хариулъя. 

М.Энхболд: Хүрэлбаатар сайд. 
Ч.Хүрэлбаатар: Оюундарь гишүүний асуултад хариулъя. Тогтворжуулалтын санг бид нар төсвийн алдагдлыг санхүүжүүлэхэд ашиглаж байгаа юм. 2023 он дуустал ашиглана. Яагаад 2023 он гэдгийг би хэлж байгаа вэ гэхээр 2019, 2020 онд өрийн дарамт гайгүй үндсэн төлбөр төлөхтэй холбоотой асуудал. 2021 онд бид нар Мазаалай бондын 500 байхаа, 800, 2022 онд Чингис бондын 1 тэрбум доллар, 2021, 2022, 2023 онд Гэрэгэ бондын 800 ингээд ийм гурван том бонд дараалаад орж ирж байгаа юм. Үүний дараагаас бид нар алдагдлыг буулгаж Тогтворжуулалтын сандаа мөнгө хуримтлуулж эхэлнэ гэсэн ийм тооцоогоор хийсэн. Ингээд Төсвийн тогтвортой байдлын тухай хууль дээрээ ингээд заагаад өгчихсөн явж байгаа юм. Тэр хүртэл бид нар Тогтворжуулалтын санг ашиглахаас өөр арга байхгүй. Тогтворжуулалтын сан дээр мөнгө хуримтлагдах боломж байхгүй гэдгийг би хэлье. 
Түрүүн Бат-Эрдэнэ гишүүний асуултад нэг зүйл гялс хариулмаар байна. Нийтдээ хэчнээн өр төлөөд 5.7 гэж байсан одоо хэд болсон бэ гээд ингэхээр жилийн хугацаанд өрд 6.1 их наяд төгрөгийг төлсөн. Үүнээс 4.9 их наяд нь үндсэн өр, 1.2 нь зөвхөн хүүд төлсөн. Ингээд жилдээ 1.4 их наяд төлж байсныг 800 тэрбум төгрөг болж байгаа, үүний зөрүү болох 500-600-аад тэрбум төгрөгөөр бид нар шүүмжлэгдээд байдаг юм уу, хөрөнгө оруулалтынхаа зардлыг нэмэгдүүлж чадсан юм. Урьд нь авсан зээлийн хүү төлж байсан мөнгийг бид нар хүүг өрийг буулгаснаараа хөрөнгө оруулалт болгож чадаж байгаа шүү гэдгийг  хэлэх гэсэн юм. 

М.Энхболд: Гишүүд асуулт асууж, хариулт авч дууслаа. 

Байнгын хорооны саналаар Монгол Улсын 2019 оны төсвийн хүрээний мэдэгдэл, 2020-2021 оны төсвийн төсөөллийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн томьёоллоор санал хураалт явуулъя. 


45 гишүүн оролцож, 86.7 хувийн саналаар санал дэмжигдэж байна. Хуулийн төсөл үүгээр батлагдлаа. Дараагийн асуудалд оръё. 
Гурав. Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслүүдийн гурав дахь хэлэлцүүлгийг явуулъя. 
Төслүүдийг гурав дахь хэлэлцүүлэгт бэлтгэсэн Төсвийн байнгын хорооны танилцуулгыг Төсвийн байнгын хорооны гишүүн Чойжилсүрэн танилцуулна. Байнгын хорооны дарга Чойжилсүрэн. Чойжилсүрэн гишүүн түр хүлээж байгаарай, би зочин танилцуулъя. Улсын Их Хурлын гишүүн О.Батнасан, С.Бямбацогт, Б.Пүрэвдорж нарын урилгаар Ховд аймгийн Жаргалант сумын Ерөнхий боловсролын 1 дүгээр сургуулийн багш нар Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе. Чойжилсүрэн даргыг индэрт урьж байна. 
Б.Чойжилсүрэн: Улсын Их Хурлын дарга, эрхэм гишүүд ээ,


Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн хуулийн төслүүдийн хоёр дахь хэлэлцүүлгийг Улсын Их Хурлын чуулганы 2018 оны 10 дүгээр сарын 25-ны өдрийн нэгдсэн хуралдаанаар хийж, гурав дахь хэлэлцүүлэгт бэлтгүүлэхээр Төсвийн байнгын хороонд шилжүүлсэн.
Төсвийн байнгын хороо 2018 оны 11 дүгээр сарын 01-ний өдрийн хуралдаанаараа хуулийн төслүүдийн гурав дахь хэлэлцүүлгүүдийг хийлээ. 

Нэгдсэн хуралдааны хоёр дахь хэлэлцүүлгээр олонхын дэмжлэг авсан саналыг төсвийн төслүүдэд нэмж тусгасан төслүүдийн эцсийн хувилбарыг боловсруулан, Байнгын хорооны хуралдаанаар хэлэлцүүлэн Та бүхэнд танилцуулж байна.

Монгол Улсын 2019 оны төсвийн тухай хуулийн төсөлд орсон өөрчлөлтүүдийн талаар:

1.Сангийн сайдын төсвийн багцад туссан гадаад зээл, тусламжийн ашиглалт, санхүүжих зардлыг 129,219.9 сая төгрөгөөр, агаар, орчны бохирдлыг бууруулах арга хэмжээнд төсөвлөсөн санхүүжилтийг 80.0 тэрбум төгрөгөөр, Боловсролын зээлийн санд төсөвлөсөн санхүүжилтийг 42.0 тэрбум төгрөгөөр, “Гаалийн шинэчлэл”-д зориулсан хөрөнгө оруулалтын санхүүжилтийн 2019 онд санхүүжих дүнг 12.0 тэрбум төгрөгөөр тус тус бууруулахаар боллоо. 

2.Хүүхэд хамгааллын арга хэмжээнд зарцуулахаар төсөвлөсөн санхүүжилтийг 5.6 тэрбум төгрөгөөр, Жендерийн тэгш байдлыг хангах үндэсний хорооны урсгал зардлыг 512.4 сая төгрөгөөр, Үндэсний аюулгүй байдлын зөвлөлийн урсгал зардлыг 149.5 сая төгрөгөөр, Улсын Их Хурлын Тамгын газрын урсгал зардлыг 3,050.0 сая төгрөгөөр, Хүний эрхийн Үндэсний Комиссын урсгал зардлыг 93.9 сая төгрөгөөр, Хөдөлмөр эрхлэлтийг дэмжих санд төсөвлөсөн санхүүжилтийг 8.0 тэрбум төгрөгөөр тус тус нэмэгдүүлэх, мөн Монгол Улсын хүн ам, орон сууцны тооллого хийх зардалд 1.8 тэрбум төгрөгийг, Хэлмэгдэгчдийн ар гэрийнхэнд хуулийн дагуу олгох нөхөн олговрын санхүүжилтэд зориулж 5.0 тэрбум төгрөгийг, Жижиг дунд үйлдвэрийг хөгжүүлэх сангаас олгох хөнгөлөлттэй зээл олголтод зориулж 47.0 тэрбум төгрөгийг, Нийслэлийн Баянгол дүүргийн 141 дүгээр сургуулийн урсгал зардалд зориулж 2,200.0 сая төгрөгийг, “Сүүний урамшуулал” олгоход зориулж 4.0 тэрбум төгрөгийг тус тус төсвийн төсөлд нэмж тусгахаар болсон.  

3.Монгол Улсын 2019 оны төсвийн тухай хуулийн төсөлд орон нутгийн төсөвт хөрөнгө оруулалтын зориулалтаар улсын төсвөөс санхүүгийн дэмжлэг олгох нь зүйтэй гэж үзэн нийт 189 тэрбум төгрөгийн эх үүсвэрийг орон нутагт 8-10 тэрбум төгрөгийн хэмжээтэй хуваарилах, энэ эх үүсвэрийг аймаг, сумын төвийн шинэчлэл, зам талбайн тохижилт, гэрэлтүүлэг зэрэг дэд бүтцийн арга хэмжээнд зарцуулах, мөн орон нутгийн төсөвт байгууллагууд болон Засаг даргын тамгын газрын барилгын их засвар, тоног төхөөрөмж, албан хэрэгцээний автомашин худалдан авахад зарцуулах зөвлөмжийг аймаг, Нийслэлийн удирдлагуудад  хүргүүлэхээр тус тус төсөлд тусгасан байв. 

Харин төслийн хэлэлцүүлгийн явцад төсвийн хөрөнгийг үр ашиггүй зарцуулах эрсдэл үүсэж болзошгүй тул тухайн бүс нутагтаа хийгдэх хөрөнгө оруулалтын төсөл, арга хэмжээг улсын төсвөөс санхүүжүүлэхээр уг эх үүсвэрийг улсын төсөвт татан төвлөрүүлэх нь зүйтэй гэж зарим орон нутгаас сонгогдсон гишүүд үзсэн болно. 

Энэ саналыг холбогдох хуульд нийцүүлэн Монгол Улсын 2019 оны төсвийн тухай хуулийн төслийн 2 дахь хэлэлцүүлэгт хэлэлцүүлсэн зарчмын зөрүүтэй саналын томьёоллын Нэгдүгээр бүлэг саналын 11, 12-т тусган хэлэлцүүлснийг Улсын Их Хурлын гишүүдийн олонх нь дэмжсэн болно. Ийнхүү орон нутгийн төсөвт хөрөнгө оруулалтын зориулалтаар тусгасан эх үүсвэрээс 180 тэрбум төгрөгийг улсын төсөвт татан төвлөрүүлж, зарим орон нутагт хийх хөрөнгө оруулалтын төсөл, арга хэмжээг улсын төсвөөс санхүүжүүлэхээр боллоо. 

4.Стратегийн ач холбогдол бүхий эдийн засгийн өсөлтийг дэмжих төсөл, арга хэмжээнүүдийн хэрэгжилтийг сайжруулах, Засгийн газрын үйл ажиллагааны мөрийн хөтөлбөрт тусгагдсан зорилтыг хангах үүднээс зарим хөтөлбөр, төсөл, арга хэмжээг 2019 оны төсвийн жилд санхүүжүүлэхээр болсон. 

5.Монгол Улсын хүн амын өсөлттэй уялдуулан Нийслэлийн иргэдийн тав тухтай амьдрах нөхцөлийг хангах үүднээс зарим шаардлагатай хөрөнгө оруулалт, бүтээн байгуулалтын ажлуудыг 2019 оны төсвийн жилд санхүүжүүлэх нь зүйтэй гэж үзсэн. 

6.Хавдар судлалын үндэсний төв, Улсын 2 дугаар нэгдсэн эмнэлгийг бие даан удирдлагаа хэрэгжүүлэхтэй холбоотойгоор татаас олгон, төсвөөс бүрэн гаргах бодлогыг цаг хугацааны хувьд эртэдсэн арга хэмжээ гэж үзэж буцааж улсын төсвөөс санхүүжүүлэхээр шийдвэрлэлээ.
Ийнхүү улсын төсвийн хөрөнгөөр 3,192,490.8 сая төгрөгийн төсөвт өртөгтэй, 1288 төсөл арга хэмжээг 2019 онд 1,553,399.2 сая төгрөгөөр санхүүжүүлэхээр шийдвэрлэсэн. 

Эдгээр өөрчлөлтүүдийг төсөлд тусгаснаар Монгол Улсын нэгдсэн төсвийн нийт тэнцвэржүүлсэн орлого 9,676,480.0 сая төгрөг буюу ДНБ-ий 27.4 хувь, нийт зардал 11,589,094.1 сая төгрөг буюу ДНБ-ий 32.8 хувь болж, нэгдсэн төсвийн нийт тэнцвэржүүлсэн тэнцлийн алдагдал  1,912,614.1 сая төгрөг буюу Засгийн газрын өргөн мэдүүлсэн түвшинд, ДНБ-ий 5.4  хувьтай тэнцүү байхаар тооцлоо.
Нэгдсэн хуралдаанаар төслийн 2 дугаар хэлэлцүүлгийг хийх үед олонхын дэмжлэг авсан зарчмын зөрүүтэй саналын томьёололд үндэслэн төслийн XI.1.1.77-д, мөн саналын томьёоллын хавсралт 1-ийн 361-д тусгагдсан төсөл, арга хэмжээ зэрэг зарим төсөл арга хэмжээний нэр, байршилд тодруулга хийж, төсөл, арга хэмжээний утга агуулгыг алдагдуулахгүй найруулгын шинжтэй засвар оруулах, төслийн XI.1.1.20, XI.3.1.13 зэрэг зарим төсөл арга хэмжээний хэрэгжих хугацаанд саналын томьёололтой уялдуулж холбогдох өөрчлөлтийг тус тус хийсэн.     
Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслийн эцсийн хувилбар болон холбогдох хавсралт, тооцоог Та бүхэнд тараасан болно.

Улсын Их Хурлын эрхэм гишүүд ээ,

Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслүүдийн гурав, дөрөв дэх хэлэлцүүлгийг хийж, хуулийн төслүүдийг баталж өгнө үү.

Анхаарал тавьсанд баярлалаа. 


М.Энхболд: Чойжилсүрэн даргад баярлалаа. Ажлын хэсэг өмнөх асуудал дээр танилцуулсан ажлын хэсэг хэвээрээ. Байнгын хорооны танилцуулгаас асуулттай гишүүн байна уу? Санал байхгүй. Оюундарь гишүүнээр тасаллаа, Л.Энх-Амгалан гишүүнээр тасаллаа. Баттөмөр гишүүн асуултаа асууя. 

Б.Баттөмөр: Өнөөдөр ингээд төсөв батлагдана. Манай төсөв бол эрсдэлтэй, эрсдэл их байна. Монгол Улсын төсөв нэгдмэл зүйл, өөрөөр хэлбэл эдийн засаг нэгдмэл зүйл. Төсвийн бодлого, мөнгөний бодлого, банкны бус салбарын бодлого гээд олон бодлогын нийлбэр дүнгээр Монгол Улсын эдийн засаг ингээд бүрдэж байгаа юм. Төсвийн орлого нэмэгдэж байгаа, зарлага нэмэгдэж байгаатай холбогдуулаад манай энэ удаагийн төсөв ихээхэн сорилттой тулна. Тухайлбал, бидний ярьдаг зээлийн хүүг бууруулна гэж байгаа, зээлийн хүү буурах магадлал бага болж байгаа юм. Яагаад гэхээр төсөв тэлсэнтэй холбогдоод бодлогын хүү буурах магадлал их бага. Ингэхээр бодлогын хүү буурахгүй байна гэдэг чинь өөрөөр хэлбэл зээлийн хүү буурах магадлал бага болчхож байгаа юм. Үүнийг  хэлье.

Түүнээс гадна төрийн албан хаагчид болон үйлчилгээний ажилтны цалин 720 тэрбум төгрөгөөр нэмэгдэж байгаа юм. Хөрөнгө оруулалтын хэмжээ өмнө нь байхгүйгээр 1.5 их наяд төгрөг болж байгаа юм. Өөрөөр хэлбэл, зах зээлд эргэлдэх мөнгөний хэмжээ ихээр нэмэгдэж байгаатай холбогдоод үүнийг дагаад инфляц өсөх магадлал байгаа юм. Инфляц өснө гэдэг маань ханшид нөлөөлөх ийм магадлалууд тулгарч байна, үүнийг би хэлэхийг хүсэж байна.

Гадаад талдаа Америкийн Нэгдсэн Улс, Хятадын худалдааны дайнтай холбогдуулаад хөрш зэргэлдээ жижиг орнууд, тэдэнд бүтээгдэхүүн нийлүүлдэг орнуудын хувьд эдийн засагт нь тийм таатай байхгүй гэсэн ийм дүгнэлтийг олон улсын байгууллагууд гаргаж байгаа. Тэгэхээр манайд орох урсгал багасах ийм аюул бий болж магадгүй гэсэн зүйлийг хэлэх гээд байгаа юм. 

Ер нь инфляц, ханш гэдэг юм манай төсвийн орлого дээр бага яригдаад байгаа юм. Ялангуяа ханшийг Монголбанк биш Засгийн газрын хариуцаж авах нь илүү оновчтой байдаг, олон улсад тийм байдаг юм байна лээ. Тийм учраас энэ ханштай холбоотой, инфляцыг багасгах чиглэлд Монголбанканд даатгаад байх биш, манай Засгийн газар үүн дээр тодорхой санаачилга ажиллах ийм шаардлагатай. Өөрөөр хэлбэл, төсвийн бодлого, мөнгөний бодлогын хоорондын хамаарал, хослол, уялдаа гэдэг юм уу энэ болгоныг авч ажиллах шаардлага үүсэж байгааг хэлэхийг хүсэж байгаа юм. 

Ер нь инфляц ханш гээд өнөөдөр яагаад яриад байна вэ гэдэг нь ханш өндөр байгаад байгаа нь санхүүгийн бүтээгдэхүүний өртгийг нэмэгдүүлээд байгаа ийм аюултай. Энэ бол төсөвт эргээд нөлөөлдөг. Инфляц өндөр байгаад байх нь инфляц хэлбэлзэл ихтэй байгаад байхаар бизнест тодорхой бус байдлуудыг үүсгэдэг. Ийм учраас төсвийн бодлого, мөнгөний бодлогын уялдаа хослол үүнийг хангаж ажиллах ийм шаардлага бидний өмнө тулгарч байгааг хэлэхийг хүсэж байгаа юм. 

Үр ашиггүй бодлогогүй энэ бондуудыг гаргахаас татгалзаж байгаа нь зөв боловч санхүүгийн зах зээл дээр ард түмний сонирхлыг татсан ийм бүтээгдэхүүнүүдийг гаргах шаардлагатай байгаа юм. 1072 хувьцааны асуудал тэгээд цаашаа олон асуудал байна аутсорсинг хийх асуудлууд байгаа, ашиггүй төрийн өмчийн компаниудыг хөрөнгийн биржээр дамжуулж хувьчлах асуудлууд, энэ санхүүгийн зах зээл хөрвөх чадвартай хөрөнгийн интервенцийг инфляц өсгөхгүйгээр хийх шаардлага үүсэж байгаа юм гэх мэт олон эдийн засгийн арга хэмжээнүүдийг авч ажиллах шаардлага үүсээд байгааг хэлэхийг хүсэж байгаа юм. 

М.Энхболд: Баттөмөр гишүүнд 1 минут нэмж өгье. 

Б.Баттөмөр: Миний энд хэлэх гэж байгаа гол санаа юу вэ гэхээр төсвийн бодлого, мөнгөний бодлогын уялдаа, хоорондын хамаарлуудыг сайн авч ажиллах ийм шаардлага байна. Энэ хоёр хоорондоо нягт холбоотой юм. Тус тусад нь үүнийг авч үзэж болохгүй гэдгийг хэлэх гээд байна. Эдийн засаг өсөхөөр инфляц өсдөг гэдэг зүйлийг бид авч хаях ёстой юм толгойноосоо. Инфляцыг өсгөхгүйгээр эдийн засгийг өсгөх ийм боломжуудыг бид харах ёстой. Ийм боломжууд байгаа. Үүнийг өнөөдөр хэлэхийг хүсэж байна. Монголд хямрал үргэлжилж байгаа. Энэ хямрал Монголын улс төр, эдийн засаг, нийгэм гээд улс орноо бүхэлд нь том харах ийм шаардлага тавигдаж байгаа. Ийм учраас 2019 оны төсөв маань юу вэ гэхээр төсвийн мөнгөний бүтцийн өөрчлөлтийн олон зүйлийг олон талаас нь томоор харах ийм шаардлага бидэнд тавигдаж байна гэдгийг хэлье. 

М.Энхболд: Хариулт Чойжилсүрэн гишүүн, бараг л үг хэлчихэв үү. Чойжилсүрэн гишүүн. 

Б.Чойжилсүрэн: Баттөмөр гишүүний асуултад хариулъя. Төсвийн хэлэлцүүлгийн үеэр тантай ижил төстэй саналууд бас гарсан. Жишээлбэл, төсвийн орлого зарлагуудыг бид нар нэмж байгаа. Энэ нэмэгдсэн дүнгээр бид нар мөнгөний бодлого дээр тодорхой хэмжээний хүндрэлүүд авчирч магадгүй. Засгийн газар нэг л ажлаа сайн хийх хэрэгтэй. Валютын орох урсгалыг сайжруулах ажлаа хийхгүй бол Монголбанк ханшийг алдахаас өөр аргагүй болно. Бодлогын хүү нэмэгдэх ийм сорилтууд байгаа. Тэгэхээр валют оруулж ирэх ажлаа Засгийн газар маш эрчимтэй хурдтай сайн ажиллаж, ер нь валютын ханшийг бууруулах ажил бол дийлэнх нь Засгийн газраас хамаарах, Засгийн газарт ийм зүйл гэдэгт тантай санал нийлж байна. 

Инфляцыг 8 хувьтай байхаар төсвийн хүрээний тооцоололд оруулсан. Монголбанкны мөнгөний бодлого дээр мөн ялгаагүй 8 хувь байхаар ийм тооцоо оруулж ирсэн байна лээ. Гадаад нөхцөл байдал хүнд байгаа Америкийн Нэгдсэн Улс, Хятад Улсын хоорондох худалдааны маргаан гэх үү, дайн гэх үү энэ байдлаас шалтгаалаад тодорхой хэмжээний бэрхшээлүүд манайх шиг жижиг улс орнуудад дарамт ирнэ гэдгийг олон улсын банк санхүүгийн байгууллагын шинжээчид нэгэн дуугаар тайлбарлаж байгаа. Тухайлбал, 2019 оны 01 дүгээр сарын 01-нээс эхлээд Америкийн Нэгдсэн Улс руу Хятад Улсаас импортлох барааны татварыг 25 хувь болгож нэмсэнтэй холбогдуулан Хятад Улсын юанийн ханш оны эхнээс 11 орчим хувьтайгаар суларсан байна. Энэ эдийн засгийнхаа шокны нэг хэсгийг ханш дээрээ Хятад Улс авсан юм байна. Түүний дараа Хятадын төв банкнаас Засгийн газраас нь 750 орчим тэрбум юаниар эдийн засгийнхаа идэвхжүүлэлтийг хийсэн ийм арга хэмжээнүүд авсан. Гэхдээ энэ арга хэмжээнүүдийг аваад төгсгөлд нь ер нь энэ шокыг яаж тэнцүү хуваарилах вэ гэх юм бол түүхий эдийн үнэ дээр нэлээд том өөрчлөлт орно гэсэн ийм анхааруулгыг олон улсын худалдааны байгууллага, валютын сангаас гаргасан зөвлөмжид тусгасан байгаа учраас бид нар энэ бодлогод бэлэн байх шаардлагатай гэдгийг Байнгын хорооны гишүүд бас санал нэгтэй байгаа. 

Инфляц тогтворгүй байна гэж ярьж байгаа ер нь сүүлийн 28 жилийн дотор зах зээлд шилжээд явсан. Макро үзүүлэлтүүдээ тогтвортой хадгалж чадахгүй байгаагаас шалтгаалаад урт хугацааны хөрөнгө оруулалтууд болон урт хугацааны бодлогын арга хэмжээнүүд бий болохгүй байгаа ийм хүндрэлтэй нөхцөлүүд бий. Улс орнууд хөгжсөн түүхүүдийг аваад үзэхээр Америкийн Нэгдсэн Улсын өнөөгийн эдийн засаг бол нэг бүхэл бүтэн зууны турш эдийн засаг нь 2.5 хувийн өсөлтийг тогтвортой барьж чадсаны хүчинд өнөөгийн хөгжингүй орон бий болсон ийм туршлага байгаа учраас улс төрчид бид нар эдийн засгийн макро бодлогууд дээр тогтвортой байх бодлогыг цаг секунд мөч тутам анхаарч ажиллах учиртай гэсэн таны саналтай санал нэг байна. 

М.Энхболд: Улаан гишүүн асуултаа асууя. 

Ч.Улаан: Баярлалаа. Өглөөний амар амгаланг айлтгая. Байнгын хорооноос би тодруулах гээд байгаа юм л даа. Төсвийн байнгын хороо бол мэргэжлийн Байнгын хороо. Тэгэхээр төсөв дээр Төсвийн байнгын хороо өөрөө нэлээн нухацтай ажиллах ёстой. Ажиллах ёстой гэдэг нь төсвийн үзүүлэлтүүдийг сайжруулж илүү баталгаатай болгох чиглэлд ажиллах ёстой л гэж би хувьдаа ойлгодог юм. Энэ үүднээсээ би хэдэн асуулт асууя.

Гадаад зээлийн ашиглалтыг 130-аад тэрбум төгрөгөөр багасгаж байгаа юм. Тэгэхээр энэ маань ямар учир шалтгаанаар багасаж байгаа юм бэ, үүний цаана ямар нөлөө байгаа юм бэ, бэлтгэл нь хангагдаагүй юм уу, эсвэл ашиглах шаардлагагүй зээл тусламж байсан юм уу, сая Байнгын хорооны дарга ярихдаа бол валютын орох урсгалыг нэмэгдүүлэх нь чухал гэж ярьж байна шүү дээ. Тэгэхээр гадаад зээлийнхээ ашиглалтыг багасгаад байгаа чинь эргээд энэ ярьж байгаа бодлоготойгоо яаж уялдаж байгаа юм бэ гэдгийг тодруулмаар байгаа юм. Энэ чинь валютын урсгал орж ирнэ, нөгөө ханшаа тогтвортой барихад нөлөө үзүүлэх ийм үзүүлэлтүүд хасагдаад байна л даа. Тэгэхээр нэгдүгээрт үүнийг тодруулмаар байна.

Хоёрдугаарт, би Төсвийн байнгын хорооноос төсвийн үзүүлэлтийг сайжруулах боломж байгаагүй юу? Ийм боломжийг ер нь хэр авч үзэв? Эдийн засагт сэргэлт бий болж байна. Валютын сангийн хөтөлбөр бас амжилттай хэрэгжээд явж байна. Дэлхийн зах зээл дээр манай стратегийн бүтээгдэхүүний үнэ ханшийн түвшин бас муугүй байна. Үүнийг ашиглаад төсвийнхөө үзүүлэлтийг сайжруулаад алдагдлаа багасгаад, өр авлагаа багасгаад авчих ийм боломж байсангүй юу, үүнийг авч үзсэн үү, ер нь үзээд шавхагдсан гэж үзэв үү? Төсвийн байнгын хороо.

Дараагийн нэг асуулт байна л даа бас төсвийн Засгийн газраас өргөн барьсан баримт бичиг дотор их ач холбогдол өгсөн байгаа. Хөрөнгө оруулалтын үр ашгийг дээшлүүлнэ гэж, тэгэхээр хөрөнгө оруулалтын үр ашгийг дээшлүүлэх чиглэлд Төсвийн байнгын хороо яаж ажиллав, ямар өөрчлөлт гарав, оруулж ирснээс бид сайжруулж чадсан уу, яагаад вэ гэвэл энэ чиглэлд илүүтэй их анхаарал тавьж ажилласан учраас би яриад байна л даа. Нөгөө зураг төсөвгүй барилгын тоо цөөрсөн үү, хэдээр цөөрөв, шинээр эхэлж байгаа барилгын тоо хэд болов, эхэлчихсэн барилгыг дуусгах хөрөнгө оруулалт, шинээр эхэлж байгаа хөрөнгө оруулалтын хоорондын харьцаа ямар байна гэх зэрэг хөрөнгө оруулалтын үр ашгийн чиглэлд ямар өөрчлөлт гаргав, энд огт өөрчлөх боломж байсангүй юу, сайжруулж чадав уу, чадсангүй юу гэдгийг би тодруулмаар байгаа юм. 

Бас нэг асуудал бол би хэлэлцүүлэг болгон дээр ярьж байна. Энэ орон нутгийн хөгжлийг жигд байлгах, төсөв хөрөнгө оруулалтыг жигд оновчтой хуваарилах асуудал дээр Байнгын хороо анхаарал хандуулав уу? Анхны хэлэлцүүлэг дээр үүн дээр анхаарах асуудал байгааг олон гишүүн тодорхой жишээгээр ярьсан. Сонгуулийн хуульд байгаа гажуудлыг төсвийн хуульд давтаж байгаа энэ үзэгдлийг бид нар засаж чадсангүй юу. Тойргийг хэт жижиглэсэн, ингээд жижиг тойргийн эрх ашигт баригдсан, үүнээс болоод засаг захиргааны нэгжүүд аймгуудын хооронд ялгавар гарч байгаа байдлыг авч үзсэнгүй юу? Би бол авч үзсэнгүй гэж бодож байна. Үзэх бололцоо байсан. Бүр арга ядаад тодорхой тойргоор ч болсон жишиж үзээч гэж би санал тавьж байсан. Үүнийг авч үзэхгүй байна. Энэ бол ярих асуудал гэж бодож байгаа юм. Аймгуудын хооронд дахин нугарсан ялгаанууд байгаад байна. Тэр ч битгий хэл зэргэлдээ байгаа. 

М.Энхболд: Улаан гишүүнд 1 минутад нэмж өгье. 

Ч.Улаан: Тэгэхээр зэргэлдээ байгаа 3 аймгийг харьцуулаад үзэхэд газар нутаг, хүн ам, эдийн засгийн потенциал нь ижил төстэй боловч хуваарилагдаж байгаа төсвийн хөрөнгийн ялгаа асар өндөр байх юм. Үүний цаад учир шалтгааныг юу гэж үзэж байгаа юм бэ? Би бол хувьдаа энэ орон нутгийн тэнцвэртэй хөгжлийг хангах чиглэлд анхаарал хандуулсангүй мэргэжлийн Байнгын хороо. Үүн дээр засаж залруулах асуудал байсан, үүнийг нь хэлэлцүүлгийн явцад гарсан саналуудыг анхаарсангүй гэж ингэж дүгнэх гээд байна. Ийм асуудлуудыг би тодруулмаар байна. Ингээд эцэстээ бид нар төсвийг Засгийн газрын оруулж ирснээс нь сайжруулав уу, сайжруулж чадсангүй юу? 

М.Энхболд: Би зочин танилцуулъя. Улсын Их Хурлын гишүүн Сүхбатын урилгаар Төв аймгийн Дэлгэрхаан сумын сургууль, цэцэрлэгийн багш, ажилчид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе. Чойжилсүрэн дарга хариулна. 

Б.Чойжилсүрэн: Улаан гишүүний асуултад хариулъя. Төсвийн үзүүлэлтүүдийг Засгийн газрын өргөн барьсан төсөв буюу Засгийн газар төсвийг өргөн барихдаа валютын сантай төсвийн орлого, зарлага алдагдал тэнцлээ тохирчихсон юм байна лээ. Энэ харьцааг алдуулахгүйгээр батлах шаардлага гарсан. Хоёрдугаарт, 2017 оны 10 дугаар сарын 11-ий өдөр Төсвийн тухай хууль болон Улсын Их Хурлын дэгийн тухай хуулиудад өөрчлөлт оруулж, нэмбэл хас гэдэг зарчим үүссэн учраас төсвийн хэлэлцүүлгийн явцад Улсын Их Хурлын гишүүдээс гарсан санал, төсөвт байгууллагуудын саналыг үндэслээд төсөв дотор нь зохицуулалт хийх шаардлага үүссэн. Ойролцоогоор 270 орчим тэрбум төгрөгөөр төсвийн зарим зардлыг бууруулах, энэ бууруулсан дүнгээр бусад арга хэмжээнүүдийг нэмэгдүүлэх ийм бодлогууд явагдаад ажлын хэсэг дээр олонх болоод Байнгын хороон дээр олонх болсон саналуудыг сая би та бүхэнд уншиж танилцуулсан. Гадаад зээлийн ашиглалтыг түүний дотор бууруулсан саналууд дотор дотоод зээлийн ашиглалтыг 130 тэрбумаар бууруулсан. Энэ бууруулах саналыг ажлын хэсгийнхэн Сангийн яамтайгаа зөвшилцөж энэ саналыг гаргасан. Одоо 2019 оны төсвийн жилээс нэг давуу тал үүсэж байгаа нь хуучин энэ гадаад зээлийн ашиглалтаар явж байгаа, зээл тусламжаар явж байгаа энэ төслүүд төсвийн ерөнхийлөн захирагч нартаа тус тусдаа гүйцэтгэл нь гардаг байсныг 2019 оноос бүгдийг нь Сангийн сайд дээр гүйцэтгэлийг нь гаргахаар ийм хуулийн өөрчлөлт оруулж ирсэн. Энэ  хуулийн өөрчлөлт бол тодорхой хэмжээний зарим төсөл арга хэмжээнүүд зарим жилдээ хэрэгжих гадаад талаасаа шалтгаалсан янз бүрийн байдлаар хэрэгжихгүй учраас хооронд нь зохицуулалт хийх бололцоо үүссэн учраас 130 орчим тэрбум төгрөгөөр багасгах шийдвэрийг ажлын хэсэг гаргах шиг болно лээ. 

Төсвийн үзүүлэлтүүдийг сайжруулах бололцоо байна уу, алдагдлаа багасгах бололцоо байна уу гэсэн Улаан гишүүний асуулт байна. Ер нь 2017 онд Олон улсын валютын сантай хөтөлбөр тохирохдоо төсвийн алдагдлыг огцом бууруулах уу, аажмаар бууруулах уу гэдэг ийм бодлогын сонголтууд хийсэн. Энэ хөтөлбөрийг хэрэгжүүлэх үед би бас тухайн Засгийн газрын гишүүн байсан та бүхэнд бодлогоо танилцуулж байсан. Энэ 5.3 тэрбум төгрөгийн багц санхүүжилтээр жилдээ нэг хүрэхгүй 20 орчим жилийн хугацаатай ийм багц санхүүжилтээр төсвийн алдагдлуудыг огцом бууруулахгүйгээр аажмаар бууруулах ийм шаардлага байна гэдэг ийм бодлогын сонголтыг та бүхэн дэмжиж өгсөн. Яагаад тэр үед валютын сангаас нэг зүйл зөвлөж байсан бол яг хямралтай үед төсвийн алдагдлыг 1 хувиар бууруулахаар эдийн засгийн үзүүлэлт нь яг энэ хямралтай жилүүдэд бараг 1 орчим хувиар буурах ийм хүндрэл байгаа учраас эдийн засаг чинь өсөлт нь удаашрах хандлагатай байгаа учраас энэ төсвийн алдагдлаа бууруул. 2020, 2021, 2022, 2023 онд төсвийн алдагдалгүй 0, 2 хувь руу, -2 хувь руу оруулж ирэх ийм бодлого байна гэсэн. Энэ бодлогыг Засгийн газар үргэлжлүүлээд оруулж ирсэн юм байна лээ. 

Хөрөнгө оруулалтын үр шимийг дээшлүүлэх чиглэлд ямар зураг төсөвгүй арга хэмжээнүүд, өөрчлөлтүүд оруулсан уу гэдэг дээр үүний дараагийн асуудалд төсөв дагаж гарах тогтоолын төслүүд дээр Улсын Их Хурлын гишүүдээс тодорхой саналууд дэмжигдэж оруулж ирсэн. Энэ дөрөв дэх хэлэлцүүлэг дээрээ энэ асуудлууд яригдах байх. Дөрөв дэх асуудал дээр. 

Орон нутгийн хөрөнгө оруулалтыг жигдрүүлэх бодлого баримтлах уу гэсэн ийм асуултууд байна. Аймгуудын хооронд ялгаатай хөрөнгө оруулалтууд байна гэсэн ийм шүүмжлэлүүд хэлэлцүүлгийн үед гарсан. Ер нь үүнийг Байнгын хороо бас нэлээн анхаарч үзсэн. Дан ганц төсвийн шууд хөрөнгө оруулалтаас гадна гадаад зээлийн ашиглалтуудаар жишээлбэл бүгдийг нь хамт оруулаад концессоор юу хийгдэж байгаа юм бэ, тухайн бүс нутаг руу юу хандуулсан гээд энэ бодлогыг жигдрүүлээд том утгаар нь авч үзэх юм бол ер нь аймгуудын бүсийн хөрөнгө оруулалтууд ойролцоо юм болов уу гэсэн ийм бодлогууд байгаа. Тухайлбал, өнгөрсөн он жилүүдэд бусад аймгуудыг сайжруулсан, засмал авто замаар холбож байх үед бусад холбогдоогүй аймгууд байх жишээний гэх мэт ийм. 

М.Энхболд: Мөнхбат гишүүн, нэмэх үү? 1 минут нэмж өгье Чойжилсүрэн гишүүнд. 

Б.Чойжилсүрэн: Иймэрхүү бодлогыг хөрөнгө оруулалтыг гадаад зээлийн ашиглалтууд болон концесс, төсвийн хөрөнгө оруулалтууд өмнөх он жилүүдтэй нь ингээд ерөнхий том дүнгээр нь аваад үзвэл аймгууд ерөнхийдөө балансалж байгаа юм болов уу гэсэн ийм дүгнэлт ажлын хэсэг дээр гарсан байна л даа. 

М.Энхболд: Зайлшгүй гэж үзвэл хоёр дахь 1 минутыг өгч болно гэдэг. Зайлшгүй гэж үзсэн учраас Улаан гишүүнд дахин 1 минут өглөө. 

Ч.Улаан: Баярлалаа. Тэгэхээр би ний нуугүй ярихад Төсвийн байнгын хороо төсөв дээр мэргэжлийн түвшинд ажилласангүй. Ажлын хэсгийн гаргасан дүгнэлтийг тэгсэн байна лээ, ингэсэн байна лээ гэж танилцуулж байна шүү дээ. Ажлын хэсэг Төсвийн байнгын хороонд тусалж дэм болж, асуудлыг боловсруулж оруулж ирж байгаа. Тэрийг Төсвийн байнгын хороо нухацтай хэлэлцэж, бодлогод сайжруулж залруулга хийх үү, үгүй юу гэдгийг ярих ёстой байсан. Энэ нь харьцангуй сайн хийгдсэнгүйдээ гэж бодож байна. Тийм учраас төсөв дотор чинь ийм сайжруулах боломжийг авч үзсэн бодлогын арга хэмжээ байхгүй байна. Чойжилсүрэн даргын өгч байгаа тайлбар ойлгомжтой ийм байна. Бид төсвийг сайжруулах чиглэлд уг нь бүгдээрээ ур ухаанаа уралдуулж, гишүүдийнхээ саналыг авч ажилласан бол оновчтой. 

М.Энхболд: Тодруулгад хариулт өгөх үү? Зайлшгүй тодруулгад маш тодорхой хариулт өгье Чойжилсүрэн гишүүнд 1 минут. 

Б.Чойжилсүрэн: Улаан гишүүн бас шүүмжлэл хэлж байна, Байнгын хороо хүлээж авах ёстой байх. Ер нь төсвийг сайжруулах тал дээр тодорхой хэмжээний саналууд ажлын хэсэг дээр ч гарсан, Байнгын хороон дээр ч гарсан. Гэхдээ бид нарт хөнгөлөлттэй зээлээр санхүүжүүлж байгаа нөхцөлд төсвийн алдагдлыг огцом бууруулахгүй байж байгаад эдийн засгийн өсөлтийг бий болгох, түүнийг дагаад өрийн тогтвортой байдлыг бий болгох энэ валютын сангийн макро тооцооллуудыг бид нар дагаад явчихсан нь дээр юм болов уу гэсэн ийм санал дийлэнх болсон учраас бид нар төсвийг сайжруулах тал дээр бас төсвийн алдагдлыг бууруулах хэмжээнд нь тодорхой юу гаргаагүй. Гэхдээ та бүхэн төсвийн нийт орлого, нийт зарлага хоёр ойролцоо дүнтэй байгаа шүү дээ. Ирээдүйн өв санд жишээлбэл, 1.1 их наяд төгрөгийг зарцуулахаар байгаа, Тогтворжуулалтын санд 322 тэрбум төгрөгийг. 

М.Энхболд: Мөнхбат гишүүн асуултаа асууя. 

Ж.Мөнхбат: Би дахиад малчдын тэтгэвэрт гарах нийгмийн даатгалын шимтгэл, ээжүүдийн гаргасан хүүхдийнхээ тоогоор улсад 1.5 жил ажилласанд тооцох энэ хоёр асуудлаа ярих гээд байна л даа. Би Чойжилсүрэн Төсвийн байнгын хорооны даргыг хөдөө орон нутгаас сонгогдсон гишүүн, малчдын зовлон жаргалыг маш сайн мэдэж байгаа гэж ойлгож байгаа юм, Сангийн сайд Хүрэлбаатар хоёрыг. Сангийн яамныхныг би Монгол ээжээс төрсөн хүмүүс гэж ойлгож байгаа, тэгэхээр ээжүүдтэй, эхнэртэй байх бүгдээрээ. Эхнэрүүддээ зориулж энэ асуудлыг шийдэж өгөх байх гэж бодож байгаа юм. Олон улсын валютын сангийнхан мэдэхгүй шүү дээ. Тэд нарт чинь Монгол ээж байхгүй нэгдүгээрт.

Хоёрдугаарт, Монгол малчдын зовлонг Олон улсын валютын сангийнхан мэдэхгүй шүү дээ. Тэд нар чинь гадаадын хүмүүс учраас. Тийм учраас Монголын ээжүүд, эмэгтэйчүүд, эхчүүд эд нарын хүсэн хүлээж байгаа дөрөвхөн тэрбум төгрөг, 2019 оны 10 дугаар сарын 01-ээс хэрэгжинэ гэвэл би дахиад тодотгоод хэлье. Энэ жижиг дунд үйлдвэрлэлийн сангаас зээл авч байгаа нэг хүний зээлтэй тэнцэх хэмжээний мөнгөөр Монголын бүх ээж нарын асуудлыг шийдэж байгаа юм. Дээрээс нь Монголын 300 гаруй мянган малчдын асуудал байна. Нийгмийн даатгалын шимтгэлээ нөхөж төлөх боломжийг нь олгож төлүүлээд, тэтгэвэртээ гарах энэ Монголын дундаршгүй баялаг шүү. Юун Тавантолгой, Оюу толгой. Монгол Улс нүүдлийн соёл иргэншил, мал аж ахуй, малчин гэж байгаа цагт энэ бол хэзээд өсөн үржсээр жил болгон үржсээр байх ийм том уурхай. Монголын мал аж ахуй гэдэг бол. Тийм учраас ийм том уурхайг манаж баялгийг нь өсгөж үржүүлж байгаа хүмүүс бол малчид. Тийм учраас би энэ хүмүүсийнхээ тэтгэвэрт гарах насыг 5 жилээр наашлуулсан төрийн бодлогын Улсын Их Хурлын шийдвэрийн үр шимийг малчид нэн хурдан яаралтай хүртэх ёстой гэж бодож байгаа юм. Би дахиад тодруулаад хэлье. Олон улсын валютын сангийн шахалт шаардлагаар энэ хоёр хуулийн хэрэгжилт малчдын тэтгэвэрт гарах насыг 5 жилээр наашлуулсан, нийгмийн даатгалын шимтгэл нөхөж төлөх ээжүүдийг гаргасан хүүхдийнхээ тоогоор улсад 1.5 жил ажилласанд тооцох энэ хоёр хуулийн хэрэгжилт хойшилж байна. 

Олон улсын валютын сангийнхан чинь гадаад хүмүүс учраас Монгол ээж, эхчүүдийн хүсэл зовлонг мэдэхгүй. Олон улсын валютын санд гадаадынхан ажилладаг учраас Монгол малчдын жаргал зовлон, амьдрал ахуйг нь мэдэхгүй. Тийм учраас би Сангийн сайд Хүрэлбаатар, Төсвийн байнгын хорооны дарга Чойжилсүрэн, Сангийн яамныхан бүгдээрээ Монгол ээжээс төрсөн, Монгол эхнэр авсан, Монгол хүмүүс гэж бодож байгаа юм. Бүгдээрээ Монгол малчдын үр сад, эмээ өвөө нь, аав ээж  нь. Хоёр гишүүн бол хоёулаа хөдөөгийн малчдын тойргоос сонгогдсон малчдын хүсэлтийг биелүүлэх үүрэгтэй Их Хурлын төлөөлөл болсон гишүүд. Тийм учраас Улсын Их Хурлын 2019 оны төсөв ингээд батлагдаж байна. Он гарангуут төсвийн тодотгол хийгээд хууль өргөн бариад энэ асуудлыг нэн яаралтайгаар шийдээд явах боломж байгаа гэж би бодож байгаа юм. Энэ асуудлаар би хуулийн төсөл өргөн барина. Төсвийн тодотгол хийхийг шаардана. Ийм боломж байгаа юу гэдгийг би Төсвийн байнгын хорооны дарга Чойжилсүрэн, Хүрэлбаатар сайд гараад явсан байна, Сангийн яамнаасаа асууя. Монгол малчдынхаа төлөө, Монгол ээжүүдийнхээ төлөө. Би гадаад ээжүүд, гадаад малчдын талаар яриагүй шүү. 

М.Энхболд: Чойжилсүрэн дарга хариулъя. 

Б.Чойжилсүрэн: Мөнхбат гишүүний асуултад хариулъя. 2016 оны Улсын Их Хурлын сонгуулийн дараа та бид хоёр нэг Засгийн газарт ороод ямар хүндрэлтэй эдийн засаг хүлээж авснаа мартах болоогүй байх. 2017 оны 3 дугаар сарын 20-оос өмнө Монгол Улс дампуурах уу, эс дампуурах уу гэдэг ийм хоёрхон асуултын өмнө байсан шүү дээ. Дампуурахгүй байя гээд валютын сантай хөтөлбөр тохирсон шүү дээ, одоо бид нар өрийн тогтвортой байдлыг бий болгох, энэ валютын сангийн бодлогын арга хэмжээнүүд тусчихсан учраас валютын сангийн хөтөлбөр дуусах хугацаа буюу 2019 оныг дуустал энэ хоёр хуулийг хэрэгжүүлэх бололцоогүй байна гэдгийг олон удаа тайлбарласан шүү дээ. Монгол ээжүүд, би ч мөн ялгаагүй Монгол ээжтэй, Монгол эхнэртэй, Монгол охин хүүхэдтэй хүн. Тэгэхээр хайргүйдээ биш, аргагүй эрхэд ийм сонголт хийсэн шүү дээ. Чадаж байсан юм бол Монгол ээжээс Монгол малчнаас мөнгө харамлаад байх шаардлага байхгүй. Ойлгоно байх гэж бодож байна. Одоо бид нар богино хугацаанд эдийн засгаа зөв сахилгатай арга хэмжээ аваад өрийн дарамтаас гармаар байна шүү дээ. 

Цаашид эдийн засгийн нөхцөл байдал гайгүй болж байгаа нөхцөлд валютын сантай энэ бодлогын арга хэмжээгээ эргэж хараад нийгмийн зүгээс ийм хүлээлт байна, шүүмжлэл ч байна. Энэ хоёр хуулийн үйлчлэх хүрээг наашлуулах талаар судлах боломж Засгийн газарт байгаа. Хүрэлбаатар сайд нэмж хариулах байх. 

М.Энхболд: Хүрэлбаатар сайд. 

Ч.Хүрэлбаатар: Мөнхбат гишүүний асуултад хариулъя. Би Монгол ээжээс л төрсөн л дөө. Тэгээд би ээжүүдийн төлөө, эмэгтэйчүүдийн төлөө яг энэ арга хэмжээг авч хэрэгжүүлж байгаа юм. Нийт Монголынхоо хүн болгоны төлөө энэ арга хэмжээг авч хэрэгжүүлж байгаа юм. Монгол Улсынхаа ирээдүйн төлөө энэ арга хэмжээг авч хэрэгжүүлж байгаа юм. Хүн болгонд таалагдах гээд яваад байж болно л доо, тэгвэл одоо ингээд ажил хаячихсан байгаа Ардчилсан намынхан маань өнөөдөр ажил хаячихсан байна. Энэ хүмүүс юу хийж байсан юм бэ гэхээр 7-9 их наяд төгрөгийг хэвлээд хүмүүст тарааж байсан. Бензин импортлогч 20, 30-аад компаниудад нь хэчнээн зуун тэрбумаар өгсөн. Мороженое-ын цех барина гэж байгаа хүмүүст хүртэл Чингис бондын мөнгийг тарааж байсан. Гурав дөрвөн төсөвтэй явж улс орны эдийн засгийг сүйрүүлж байсан. Энэ бүгдийг нь хамаад оруулж ирээд өрийг нь ДНБ-ий 80 хувьтай байсан өрийг өнөөдөр ДНБ-ий 63 хувь, ирэх жил 55 хувь, түүний дараа 41 хувь руу орж бууруулахаар арга хэмжээ аваад явж байгаа. Үүнийг яах  гэж хийж байгаа юм бэ, үндсэндээ улс орныхоо эдийн засгийг сайжруулъя, зөв голдиролд оруулъя гэдэг ийм л бодлогоор, үүний үр дүнд 12-оос хойш таван шат дараалаад уначихсан байсан Монгол Улсын зээлжих зэрэглэлийг бид нар яг өнөөдрийг хүртэл 2018 оноос хойш хоёр шатаар ахиулчихсан. 

Өчигдөр Олон улсын валютын сан Монгол Улсын хөтөлбөрийг Монгол Улсын эдийн засаг, Монгол Улсын эдийн засгийн бодлогод үнэлгээ хийгээд зөв зүйтэй байна гээд дэмжчихсэн. Энэ юу гэсэн үг вэ гэвэл дэлхий нийт даяар Монгол Улсын эдийн засгийн бодлого зөв байна гэдгийг харуулж байгаа юм. Түүнээс биш нэг хүн гарч ирээд нэг бүтээгдэхүүний үнээс болоод өсдөг энэ дүн бусад арга хэмжээ нь хамаагүй гэж тэгж онигоо шиг юм ярьж болохгүй. Энд түрүүн Чойжилсүрэн гишүүн хариулж байна. 2016 оноос авч хэрэгжүүлсэн олон арга хэмжээ хатуу ч гэсэн заримдаа харахад хэтэрхий хатуу юм шиг энэ арга хэмжээнүүд бүгдээрээ нийлж байгаад ийм үр дүнд хүрч байгаа юм. Тэгэхээр бид нар энэ эдийн засгийн бодлогоо цаашдаа зөв авч хэрэгжүүлэх учиртай. Эдийн засгийн зөв бодлогоо цаашдаа бид нар үргэлжлүүлэх учиртай. Түүнээс биш хэн нэгэн хүнд хайртай, хайргүй тухай асуудал биш. Бид нар улс орондоо хайртай, хүн болгондоо хайртай, хувийнхаа аж ахуй нэгжүүдэд хайртай. Тийм учраас бид нар тэдгээрийг ажиллах, амьдрах таатай орчныг бүрдүүлэхийн төлөө энэ арга хэмжээнүүдийг авч хэрэгжүүлж байгаа юм. 

М.Энхболд: Мөнхбат гишүүнд 1 минут нэмж өгье. 

Ж.Мөнхбат: Төсвийн байнгын хорооны дарга, Сангийн сайд хоёрын ярьж байгааг ойлгож байгаа нөхцөл байдлыг. Би ганцхан юм асуугаад байгаа шүү дээ тийм боломж байгаа юу гэж. Монгол ээжүүд гаргасан хүүхдийнхээ тоогоор улсад 1.5 жил ажилладаг. 4 хүүхэдтэй ээж 6 жил ажилладаг ийм хуулийг бид баталсан, хэрэгжилтийг нь наашлуулж өгөөч. Малчдын тэтгэвэрт гарах насыг 5 жилээр наашлуулсан. Нийгмийн даатгалын шимтгэлийг нөхөн төлүүлээд ингээд тэтгэвэрт гарах цаг хугацааг нь наашлуулж өгөөч гэж байгаа юм. Төсөв дээр ингээд батлагдсангүй. Гэхдээ Их Хурлын гишүүд хуулийн төсөл өргөн бариад төсвийн тодотгол хийгээд 10 сарын 01-ээс ингээд явах бүрэн боломж байгаа шүү дээ. Тэртээ тэргүй 2020 оны 01 дүгээр сарын 01-ээс бид нар валютын сангийн хөтөлбөрөөс гарах гэрээтэй. Цаана нь хоёр гуравхан сарын дараа валютын сангийн хөтөлбөрөөс гарна. Ингээд цаашаа явах бүрэн боломж байгаа шүү дээ. Тийм учраас л би Олон улсын валютын сангийнхан чинь Монгол ээжээс гараагүй, Монгол эхнэр аваагүй учраас Монгол ээж, эмэгтэйчүүдийн зовлонг  мэдэхгүй байна. Монгол малчдын зовлонг ойлгохгүй байна. 

М.Энхболд: Хүрэлбаатар сайдад 1 минут өгье. Тодруулгад тайлбар өгнө. 

Ч.Хүрэлбаатар: Гадаад хүн юу гэж Монгол эхээс төрөх вэ дээ. Гэхдээ Олон улсын валютын сангийн хүмүүсийн ярьж байгаа зүйл нь зарим нь улс орноо сүйтгэж гэж бодож байгаа хүнээс хамаагүй илүү монголч юм байна лээ. Тэгэхээр тэтгэврийн даатгалын сан бол өөрөө алдагдалтай. Тэгээд Олон улсын валютын сангийн хөтөлбөрт орохдоо тэтгэврийн сангийн алдагдлыг бид нар нэмэгдүүлэхгүй гээд хэлчихсэн. Өнөөдөр бид нар 610 тэрбум төгрөгийг тэр санд улсын төсвөөс татаас хэлбэрээр олгоод явж байгаа байхгүй юу. Үүнийгээ нэмэхгүй байх арга хэмжээ аваад, үүнийгээ буулгах арга хэмжээ аваач гэсэн. Таны хажууд сууж байгаа Чинзориг сайд удахгүй энэ асуудлыг багцаар нь хуулийн төсөл оруулж ирэх байх. Боломж гаргаад явах цаг ойрхон гэж ойлгож байгаа Мөнхбат гишүүнээ. Гэхдээ үүний төлөө бид нар наана нь сахилга баттай, дэг журамтай, зөв бодлогыг цаашаа үргэлжлүүлэх шаардлагатай байгаа юм. Тэгвэл энэ боломж ойртоно. 

М.Энхболд: Мөнхбат гишүүнд 1 минут нэмж өгье. 

Ж.Мөнхбат: Би тэгэхээр улс орныхоо сан хөрөнгийн нөхцөл байдал, зовлон бэрхшээл, валютын сангаас тавьж байгаа шаардлага нөхцөлийг мэдэж байгаа, ойлгож байгаа. Тийм учраас ч аядуу зөөлөн ярьж байгаа юм. Гэхдээ бид нар энэ ээжүүддээ амласнаа хэрэгжүүлэх хэрэгтэй, малчдадаа амласнаа хэрэгжүүлэх хэрэгтэй. 2020 оны 01 дүгээр сарын 01-нд валютын сангийн хөтөлбөрөөс гарах гэрээтэй. Манай Засгийн газрын үед байгуулагдсан. Цаана нь 10 дугаар сарын 01-ээс бид нар энэ асуудлыг хэрэгжүүлээд эхлэх юм бол нэгдүгээрт төсөв дээр дарамт болохгүй улсын мөнгө төгрөг эдийн засагт, хоёрдугаарт, хоёр гуравхан сарын дараа бид нар хөтөлбөрөөс гарах ийм л нөхцөл байдал үүснэ гэдгийг би тодруулж хэлье. Тэгээд энэ Монгол ээж нарын төлөө, Монгол малчдынхаа төлөө сэтгэл санаа зовдог гишүүн байвал надтай хамт хуулийн төсөл өргөн бариарай гэж уриалж байгаа юм.

М.Энхболд: Асуулт алга, үг хэллээ тодруулгад. Зочин танилцуулъя. Оюундарийн урилгаар Сэлэнгэ аймгийн Жавхлант, Хүдэр сумын Ерөнхий боловсролын сургуулийн багш нар Улсын Их Хурлын үйл ажиллагаа, Төрийн ордонтой танилцаж байгаа юм байна. Багш нарт ажлын амжилт, сайн сайхан хүсэн ерөөе. Энхтүвшин гишүүн асуултаа асууя. 


Ө.Энхтүвшин: Байна уу, одоо энэ төсвийн хоёрдугаар хэлэлцүүлэг дууссан. Гуравдугаар хэлэлцүүлэг явж байгаа энэ үед бид нар ярьсан зүйлүүд хэчнээн бодлогын том юм яриад ч төсөвт тусгах боломжгүй л дээ. Тийм учраас үүнийгээ хэдүүлээ ойлголцъё. Хоёрдугаарт, энэ Олон улсын валютын сантай өргөтгөсөн санхүүжилтийн хөтөлбөр гэдэг юмыг чинь Улсын Их Хурлаар ярьж байгаад л 2016 онд ингээд орсон шүү дээ. Одоо тэгээд нэгэнт орсон юм бол юм тохирсон юм бол тэрүүгээр явахаас биш өөр зам байхгүй шүү дээ. Гол нь төсвийн хариуцлага, сахилга батыг л сайжруул гэдэг тийм чиглэл тавьдаг, тийм л шаардлагыг Олон улсын валютын сан тавьдаг юм байна лээ шүү дээ. Тэр утгаараа би зөв гэж бодож байгаа юм. Гарах гарахгүй нь яах вэ, тэгээд цагаа олохоороо гардаг юм байгаа биз. Тэр хүртэл тохирсон юмнуудаа хийх нь зүйтэй. Гадна талаасаа оруулж ирдэг санхүүжилтийнхээ юмыг харин Засгийн газар, Монголбанк үүнийгээ харин хөөцөлдөх нь зүйтэй. 

Би нэг юм асуух гэж байгаа юм. Энэ Улаан гишүүн ч дахин дахин яриад байгаа Улсын Их Хурлын нэгдүгээр хэлэлцүүлэг хийж байхад ярьсан. Энэ жилийн объектуудын 530-н хэд ч билүү зураг төсөвгүй гэж юм гаргасан гээд байгаа юм. Үүнийг Төсвийн байнгын хороо нягталсан юм уу? Энэ чинь нэг зургаар л явна гэдэг байдлаар л сургууль, эмнэлэг, цэцэрлэг, соёлын төв чинь нэг зургаар явах юм гээд байгаа шүү дээ. Тэгээд зураг төсөвтэй л гэж үзэж байгаа юм. Тэгээд үүнийг тооцсон юм байна уу? Яг үнэхээр тийм юм байгаа юм уу, үгүй юу? Үүнийг гол нь тодруулах гэсэн юм. 

Тэгээд найруулгын ийм санал байх юм. Би жижигхэн найруулга, хөрөнгө оруулалтын хавсралтын 16-ын 1.3 дээр Чингэлтэй дүүргийн эрүүл мэндийн төвийн амбулаторийн барилгын өргөтгөл  гэдгийг барилга өргөтгөл гээд таслал хийгээд өгөөч. Тэр жаран нэгийн “и”, “н” үсгийг нь аваад өгөөч. Тэгэхгүй бол энэ дараа нь тендер зарлахад нь түвэгтэй болоод явна. Зураг төсөв нь яг ийм байдлаар хийгдчихсэн байгаа юм. Тэгээд Улаан сайдын дахин дахин яриад байгаа юмыг би асууж байна. 
М.Энхболд: Чойжилсүрэн дарга хариулт өгье. 

Б.Чойжилсүрэн: Энхтүвшин гишүүний асуултад хариулъя. Төсвийн хэлэлцүүлгийн үеэр зураг төсөвгүй объектуудыг төсөвт суулгалаа гэдэг ийм шүүмжлэлүүд гарсан. Гишүүдийн дундаас ч гарсан, олон нийтийн сүлжээнд ч иймэрхүү зүйл шүүмжлэлүүд гарсан. Зураг төсөвтэй байх ёстой шүү гэдэг ийм бодлого барьсан. Таны яриад байгаагаар одоо жишээлбэл, хөдөө аймгийн нэг суманд эмнэлэг, сургууль барихаар бол жишиг зураг, нэг зургаар барина гэдэг энэ зүйлийг ажлын хэсэг дээр ойлголцсон юм байна лээ. 

М.Энхболд: Б.Бат-Эрдэнэ гишүүн асуултаа асууя. 

Б.Бат-Эрдэнэ: Би хоёр зүйл асуух гээд байгаа юм. Төсвийн байнгын хороо Засгийн газраас оруулж ирж өргөн барьсан энэ төсөв дээр үргүй зардлыг бууруулах чиглэлээр та бүхэн маань юу хийв? Тэгээд зардал нэмэгдээд байгааг бол сургууль, эмнэлэг, цэцэрлэг, сургууль 3 ээлжтэй байсан 2 ээлжид шилжүүлж байгаа, цэцэрлэгийн тоо нэмэгдэж байгаа, хүүхдийн амралтыг нэмэгдүүлж байгаа. Үүнтэй холбоотойгоор орон тоо, зардал нэмэгдээд байгаа гэдэг ганцхан ийм хариулт өгдөг шүү дээ. Тэгэхээр дарга нарын тэвчиж болохоор ийм зардлуудыг, орон тоог цаашилбал машин унаа, энэ их тансаг хэрэглээг хумих чиглэлээр та бүхэн маань Төсвийн байнгын хороон дээр авч үзсэн ийм юм байна уу, үгүй юу. Нэг ийм асуулт. 

Хоёрдугаарт, нөгөө эдийн засагт жаахан өөрчлөлт гарч байгаа, тэгээд төсвийн хөрөнгө оруулалт нэмэгдэж байгаатай холбоотойгоор энэ хөрөнгө оруулалт, бүтээн байгуулалтын ажлыг үр дүнтэй юм хиймээр байгаа юм л даа. Тэгэхээр сая зураг төсөвтэй холбоотой асуудлууд ярилаа, тендер гүйцэтгэгчийг сонгон шалгаруулахдаа асуудлыг яах юм бэ, тэгээд ийм юмнуудыг цогцоор нь авч үзэхгүй бол 2017 онд нэг ч юм бариагүй, 2018 оноос хэдэн барилга баригдаж эхэлсэн. Гэтэл энэ тендертэй холбоотой гүйцэтгэгч сонгон шалгаруулахтай холбоотой, шалгарсан компанийнх нь хариуцлагатай холбоотой гээд ийм юмнууд явагдаад байгаа юм. Тэгэхээр 2019 онд ийм асуудал дахиад давтагдах уу, үгүй юу гэдэг дээр би асуугаад байгаа юм л даа. Ер нь тендерт орж шалгарч байдаг цөөхөн хэдэн компаниуд байна шүү дээ. Улс орон даяар олон аймаг суманд баахан тендер авчихсан тэгээд тэд нар хийж байдаг, гүйцэтгэж байдаг гэсэн. Тэгээд хийж байгаа юм нь чанартай байна уу гэхээр бас алагтай цоогтой шүү. 

Тэгэхээр арай гэж тэр чинь жил болгон байрыг нь сольж бариад байж чадахгүй шүү дээ, 20, 30 жилд байдаг юм уу, нэг удаа шинэ байр барьж байгаа тэр байрыг үр дүнтэй бариад өгчихмөөр байгаа юм л даа, суманд цэцэрлэг, сургууль ч юм уу. Үүн дээр анхаармаар байгаа юм. Тэгээд нөгөөдөх чинь зураг төсвийг нь хийж байгаа компаниуд тэр мэргэжлийн төсөвчин, архитектор хүмүүсийн сэтгэлгээнд асуудал байна. Нөгөө гүйцэтгэгч компанитай нь очоод асуудал ярихаар зэрэг зураг төсвийнх нь дагуу бид юм хийж байгаа гээд урдаас тавиад байдаг. Тэгээд төсөв хийж байгаа хүмүүс нь байгууллага компаниуд нь бол бүр хуучин ийм сэтгэлгээтэй. Социализмын үеийн төлөвлөлт гэдэг чинь хүний хамгийн наад захын хэрэглээ дээр тулгуурлаж байж л зураг төсвийг нь гаргаж байгаа шүү дээ. Тэгтэл нийгэм яаж өөрчлөгдөөд байна. Яаж хөгжиж байна, хүмүүсийн үзэл хандлага, хэрэгцээ шаардлага ямар байна вэ, түүнд нь нийцүүлээд юм хийчихмээр байдаг. Тэгээд тэр нь уялдаж өгөхгүй ийм зовлон байна. Та бүхэн маань энэ төсвийн алдагдлыг бууруулахтай холбоотой, өрийн дарамтыг багасгах чиглэлээр тодорхой ахиц гарсан юм байна гэж түрүүний та бүхний хариултуудаас би тэгж ойлгоод байна шүү дээ. Үүнийгээ бас товч тодорхой хариулт өгөөч. 

Монгол Улс байгалийн баялгаараа баян, байгалийн баялгаа ашиглуулж байгаа мөртлөө түүнээсээ авах ёстой татваруудаа авч чаддаггүй хэчнээн арван жил явж байгаа шүү дээ сүүлийн 1990 оноос хойш бол тэгэхээр үүн дээр. 

М.Энхболд: Чойжилсүрэн гишүүн хариулъя. 

Б.Чойжилсүрэн: Б.Бат-Эрдэнэ гишүүний асуултад хариулъя. Төсөв дээр үргүй зардлыг бууруулах ямар бодлого барив гэж ийм асуулт тавьж байна. Энэ 2018 оныг ирэх 2019 онтой харьцуулахад энэ хоёр төсвийн зөрүүгээр төсвийн урсгал зардал 770 тэрбум төгрөгөөр нэмэгдэж байгаа юм байна лээ. Үүний 400 гаруй тэрбум төгрөг нь цалин тэтгэврийг ирэх жилд нэмэхээс шалтгаалсан ийм нэмэлтүүд байгаа. Ийм судалгаанууд хийсэн. Бусад зардлыг нь бид нар төсвийн урсгал зардал яагаад нэмэгдэв гэсэн шинжилгээнүүд хийгдсэн. Магадгүй бас таны хэлж байгаа шүүмжлэлийг хүлээж аваад зарим нэг зардал дээр бууруулах бодлого барихад үгүйсгэх аргагүй юм байна лээ. Гэхдээ Сангийн яам Засгийн газарт танилцуулахдаа өнгөрсөн жилүүдэд энэ жил барьж байгаа объектууд ирэх жил ашиглалтад орохоор сургуулийн өмнөх цэцэрлэгүүд шинээр зардал нэмэгдэнэ гэсэн ийм зүйлийг ярьсан. 

Хоёрдугаарт, би улс төржиж олон юм яримааргүй байна, 2012-2016 оны хооронд төсөвт байгууллагууд дээр өр их үүссэн байсан юм. Та бидний Засгийн газрын үед ч гэсэн энэ төсөвт байгууллагуудын өрийг хэсэгчлээд бараг дийлэнхийг нь төлөөд явсан. Санаж байгаа бол 2017 оны намар 2 дугаар тодотгол хийх үед төсвийн тодотголоор бид нар 500 орчим тэрбум төгрөгөөр давсан орлогын нэг хэсгийг нь энэ өрийг барагдуулах арга хэмжээ авсан. Энэ бодлогын үлдэгдэл төсвийн байгууллагуудын өрүүд 2019 онд дуусах ийм бодлого барьсан юм байна лээ. Тендерт шалгарсан гэсэн шүүмжлэлийг Засгийн газар анхаарна биз дээ. Авах ёстой татвараа Засгийн газар авах талаар арга хэмжээ авах байх. Их Хурал дээр жишээлбэл, Оюу толгойг шалгах ажлын хэсэг байгуулагдсан. Дүгнэлт нь орж ирэхээр тодорхой хэмжээний ахиц гарах байх гэж найдаж байгаа. 

М.Энхболд: Би зочин танилцуулъя. Улсын Их Хурлын гишүүн Эрдэнийн урилгаар Баянгол дүүргийн 13 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхан бүхнийг хүсэн ерөөе. Билэгт гишүүн. 

М.Билэгт: Бид 2019 оны улсын төсвөө батлах гэж байна. Тэгэхээр 2016 оны Улсын Их Хурлын сонгуулиар олонх болсон энэ Монгол Ардын нам энэ хоёр жилийн хугацаанд сайн ажилласан гэж харахаар үзүүлэлтүүд байгаа. Жишээ нь, нэгдүгээрт Монгол Улсын төсвийг нэгтгэж чадсан. Энэ бол төсвийн сахилга батыг сайжруулж байгаа нэг том үр дүнгийн эхлэл гэж хэлж болно. Зээлийн хүүгийн зардалд 1.4 их наядыг төлж байсныг хоёр жилийн хугацаанд бууруулаад 800 сая болтол бууруулаад тэгээд тэр зөрүүгээр цэцэрлэг, сургууль, эмнэлэг гээд иргэдэд төрийн үйлчилгээг чирэгдэлгүй хүргэхэд хөрөнгө оруулалтуудыг санхүүжүүлэхээр шийдвэрлэсэн нь ололттой талууд байгаа. Сайн талуудыг нь бид шүүмжлэхийн хажуугаар хэлэх ёстой. 

Цаашид онцгой анхаарах асуудлууд байгаа юу гэвэл байгаа. Улсын төсвийн орлогоо бүрдүүлэхдээ бид онцгой анхаарах ёстой. Валютын эх үүсвэрээ Монголдоо нөөцлөх, валютын эх үүсвэрээ ахиу байлгаж, цаашдаа Монгол төгрөгийнхөө ханшийг унагаахгүй байхад онцгой анхаарах ёстой. Өндөр хөгжилтэй орнууд үндэсний үйлдвэрлэгчдээ дэмжиж, үйлдвэрлэгчдийнхээ бараа бүтээгдэхүүний борлуулалтыг дэмжихэд анхаарч ажилладаг. Бид үүн дээр 28 жилд сул явсан. Тэгэхээр зэрэг өмнө нь хийж болж байсан юмнуудыг бид эргэж сэргээж харах ёстой гэдгийг залуучууддаа анхааруулж хэлье гэж бодож байна. Яагаад вэ гэвэл бид хөгжингүй орнуудын туршлагыг судалж байгаа гээд байгаа. Тэгвэл Монгол Улсынхаа энэ үндэсний онцлогт зохицсон тэр орлого бүрдүүлэх талаасаа анхаарах ёстой. Энэ бол хил гаалийнхаа татвараар зохицуулах боломжууд байгаа. Энэ талаас нь манай Сангийн яамныхан бодлого боловсруулж анхаараарай. Тэр нь юу вэ гэхээр бид дотооддоо хэрэглэж болох маш их бараа бүтээгдэхүүнийг хил гаалиар оруулж ирж байгаа. Тэгэхээр дотоодын үйлдвэрлэгчдээ дэмжих, хөнгөн үйлдвэрийн салбарыг хөгжүүлэхэд энэ гааль татварын бодлогоор зохицуулж болно. Ингэж бид нар валютаа нөөцлөх боломж бас байгаа. Дээр нь экспортолж болох бараа бүтээгдэхүүн нь бидний уламжлалт үндэсний үйлдвэрлэл байгаа шүү. Үүнийг гадаадад экспортлох, дагаад иргэдээ үйлдвэрлэж байгаа бараа бүтээгдэхүүнийг эдийн засгийн эргэлтэд оруулахад бид давхар бодож тэндээсээ улсын төсвийн орлогоо бүрдүүлэх боломж байгаа. Тэгэхээр үүнийгээ судалж, бас энэ талаараа бодлого боловсруулж оруулаарай гэж хэлэх гэж байна.

Манай 30 дахь Ерөнхий сайд өөрөө хэлсэн байгаа, Монгол бол хүнс орон болох бүрэн боломжтой. Бидэнд хоёр том зах зээл байна ОХУ, БНХАУ гээд. Хэдийгээр бид далайд гарцгүй орон гэж ярьдаг боловч бид хүн далайд гарцтай ард түмэн. Тийм учраас бид нүүрс экспортлогч орон биш, хүнс экспортлох боломжтой гэдгийг хэлсэн байгаа. Энэ талаараа анхаарч ажиллаарай гэж захимаар байна. Тэр дундаа дахиад хэлье, үндэсний үйлдвэрлэгчдээ дэмжээд нөгөө иргэн баян бол улс баян.

М.Энхболд: Билэгт гишүүнд 1 минут нэмж өгье. 

М.Билэгт: Иргэн баян бол улс баян, татвар буй доор төр оршдог гэж хэлдэг. Тэгвэл иргэдийнхээ жижиг дунд үйлдвэрлэлийг дэмжээд үүн дээрээ үндэслэж татварынхаа орлогыг бүрдүүлэх энэ боломж, дээр нь иргэд ажлын байртай болж энэ боломжийг бүрдүүлэх талаас  нь эргэж анхаараарай гэдгийг дахин захиж хэлье. 

М.Энхболд: Чойжилсүрэн гишүүн тайлбар өгөх үү? Санал хэллээ. Оюундарь гишүүн асуултаа асууя. 
Н.Оюундарь: Өчигдөр бид нар мөнгөнийхөө баталсан. Ер нь эдийн засгийн онолоороо ч тэр, нэг талаасаа мөнгөний бодлого, нөгөө талаасаа төсвийн бодлого хоёулаа огтлолцож байж үүний уялдаа холбоо дээр зээлийн хүү багасдаг, ерөнхийдөө эдийн засагч тогтворждог. Гэтэл яг энэ утгаараа юу илрээд байна вэ гэхээр өнөөдөр эдийн засгийн нөхцөл байдал төдийлөн сайн биш байна. Зээлийн хүү нэмэгдчихсэн байж байна, дээрээс нь бүх өргөн хэрэглээний барааны үнэ нэмэгдэж байна. Энэ болгон маань ер нь хэр уялдаа холбоотой ажилладаг юм бэ? 
Хоёр дахь асуулт маань яг төсөв бид нар баталж байх явцдаа нэгэнт улс төрийн тогтолцоо маань жижиг мажоритар болохоор жижиг мажоритараар төсөөлөөд тийм байдлаар бид нар төсвөө батлаад байна. Төсвөө яг нэг том улс гэдгээрээ тийм байдлаар төдийлөн харж чадахгүй байна. Том зургаар нь харахаар илүү тойргийн явцуу эрх ашгийг бодохоосоо илүү том зургаар нь харах нь зүйтэй юм болов уу гэсэн тийм ойлголттой байгаа. Ерөнхийдөө бол угаасаа түрүүний Чойжоо гишүүн Байнгын хорооны дарга хэлж байна лээ, ерөөсөө эдийн засгийн хямралын хамгийн гол шалтгаан бол өөрөө валютын хомсдол. Тэгээд энэ валютын хомсдолоос яаж гарах вэ гэхээр мэдээж гадаадын хөрөнгө оруулалтаа нэмэгдүүлэх, экспортод гарч байгаа бараа бүтээгдэхүүнийхээ тоо толгойг нь олшруулах, мөн аль ч утгаараа бодож байсан экспортод гарч байгаа эдийн засгаа солонгоруулах гэж байгаа юм дээрээ онцгой их анхаарах хэрэгтэй. Тэгэхээр бид нар яг энэ төсөв дээр ямар нэгэн байдлаар зэс хайлуулах үйлдвэр, төмөр зам гээд эдийн засгийг том утгаар нь харах биш, нөгөө яриад байгаа сая Мөнхбат гишүүн ч гэсэн хэлж байна лээ. Нөгөө Монгол ээж, Монгол эхнэр гэсэн юм ярьж байхад нөгөө 226000 малчдынхаа эрх ашгийг ер нь яаж бодолцсон юм бэ? Тэндээс гарч байгаа мал, махан бүтээгдэхүүн, түүнийг нэмэн өртөгтэй болгох, арьс шир, ноос ноолуур гэх мэт зүйлүүдийг экспортод гаргах, ерөөсөө ашигт малтмалаас бусад гарч байгаа бараа бүтээгдэхүүнийг буюу энэ өөрөө ерөөсөө экспортын 10 хүрэхтэй үгүйтэй хувь. Үүнийг нэмэгдүүлэх тал дээр ямар бодлого авч байна вэ? 
Олон улсын валютын сангийн өргөтгөсөн хөтөлбөрт орчихсон. Мэдээж тэр утгаараа бид нар хамгийн чухал юм нь хөрөнгө оруулалтынхаа үр өгөөжийг дээшлүүлэх ёстой байдаг. Гэтэл өнөөдрийн байж байгаа энэ төсөв дээр хөрөнгө оруулалтыг дандаа жижиглэсэн тойргоор буюу эсвэл байшин барилга, контор гэх мэтийн зүйлүүдэд маш ихээр зарцуулсан байж байгаа юм. Магадгүй зарим орон нутгийнхан тэр конторын барилгаасаа татгалзаад, магадгүй хувийн хэвшилтэй хамтарч ажиллаж байгаад тэр хувийн хэвшлийн барьсан байшин барилгад нь түрээсээр суух юм бол магадгүй тэр нь өөрөө бас тооцоолол хийгээд үзэхээр бараг түрээсээ төлөөд явж байхад 200-аад жил түрээслэх тийм мөнгөн дүнгээр бид нар байшин барилга бариад байгаа юм. Нөгөө талаасаа сум дундах гэр хорооллын дунд жижиг нэг километр хүрэхтэй үгүйтэй ийм замуудыг барьчихсан байж байгаа. Гэтэл одоо улсын том байдлаараа үзэх юм бол хамгийн наад зах нь гэхэд тэр газар тариалангийн хамгийн том бүс болж байгаа Түшиг, Цагааннуур, Зүүнбүрэн, Шаамарын энэ замаа Улаанбаатар Алтанбулагийн энэ замтайгаа холбох асуудлыг ярихын оронд нөгөө жижиг тойргуудын замуудыг яриад байдаг. Сүүлийн асуулт маань бол энэ гадаадын зээл тусламжийн ашиглалт дээр тавих хяналтыг сайжруулах зайлшгүй шаардлагатай байна. Өнгөрсөн 7 хоногт Засгийн газраас асуулга авч байхад үнэндээ энэ гадаадын зээл тусламжид тавьж байгаа хяналт үнэхээр дутуу дулимаг байна. 

М.Энхболд: Оюундарь гишүүнд 1 минут нэмж өгье. 

Н.Оюундарь: Дутуу дулимаг байна гэдэг нь харагдсан. Тэгэхээр энэ гадаадын зээл тусламжуудын уялдаа холбоог хэрхэн сайжруулах юм бэ, дээрээс нь дотоодынхоо гадаадын зээл тусламж хэрэгжээд дууссаны дараа дотоодынх нь чадавх нь бэхэжсэн байж байдаг. Цаашид тэр нь өөрөө тогтвортой ажиллах тал дээр ямар бодлого боловсруулж явж байгаа юм бэ? Эдгээр зээлийг ингээд өргөсөн төсөв дээрээс хараад байхад бүх зээлийг салбарын бодлогын яамдтай уялдуулахгүй харин нэг гарт төвлөрүүлчихсэн байж байгаа юм. Тэр нь Сангийн яам дээр төвлөрүүлээд байж байна. Зээлүүдээ багасгасан, дээрээс нь нэг гарт төвлөрүүлсэн. Энэ нь өөрөө харин эсрэгээрээ гадаадын зээл тусламжийнх нь уялдаа холбоог нь тухайн салбарын бодлоготой уялдаа холбоог дээрээс нь тэр ер нь түүнийх нь үр өгөөжид илүү муугаар нөлөөлөөд байх юм биш үү гэсэн тийм ойлголттой байгаад байна. Үүн дээр бас тодруулга өгөөч гэж хүсмээр байна. 

М.Энхболд: Би зочин танилцуулъя. Улсын Их Хурлын гишүүн Элдэв-Очирын урилгаар Баянхонгор аймаг, сумдын ерөнхий боловсролын сургуулиудын удирдах ажилтнууд Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе. Чойжилсүрэн гишүүн.

Б.Чойжилсүрэн: Оюундарь гишүүний асуултад хариулъя. Дийлэнх нь санал байна. Цаашид бид нар бодолцож үзэх ёстой, шаардлагатай байх гэж бодож байна. Та хөрөнгө оруулалтыг жижиглэсэн байна гэж ийм шүүмжлэл хэлж байгаа юм байна. Энэ бодит байдал бид нар нялуунаас шулуухан үнэнээ хэлсэн дээрээ. Олон жил гишүүний мөнгө гэж ярьж ирсэн. Гишүүд бид нар аваад идчихдэг юм шиг олон нийтийн дунд чинь ойлголт байсан. Энэ та бидний сонгуулийн тогтолцоо л биз дээ. Таны тойрогтоо яваад очихоор ийм асуудлыг шийдээд өг, тэр асуудлыг шийдээд өг гэдэг иргэдийн тавьж байгаа саналыг шийдүүлэхийн тулд бид нар Их Хурлын гишүүн болсон шүү дээ. Тэгэхээр эрэмбийн хувьд магадгүй үүнийг би орон нутгийнх нь бодлого хэрэгжиж байна гэж заримдаа нэг талаас нь шүүмжлэх, өмөөрөх тал ч бас байгаа байх. Тэгэхгүйгээр гишүүдээс үнэн бодит байдлыг ард түмэнд хэлэх хэрэгтэй. Гишүүний мөнгө гэж хэн гишүүн, ямар гишүүн аваад идчихсэн юм бэ? Тийм юм байхгүй шүү дээ. Өөрийнхөө тойргийн хөрөнгө оруулалт уулзалт хийгээд очихоор чинь өмнөөс чинь энэ асуудлыг шийдээд өг, ийм сургууль бариад өг гэдэг биз дээ. Тэгэхээр үүнийгээ бид нар хоорондоо шүүмжлээд байх шаардлага байна уу, үгүй юу. Үүнийгээ бас бодолцож үзэх шаардлага байгаа. Сонгуулийн нэг талаас тогтолцоо байх, жижиг мажоритар байгаа, нэг гишүүний бодлого нэг тойрог дээр хэрэгжсэн ийм л зүйл шүү дээ. 

Жижиг замуудыг тавьж байна гэж байна, би бол тэр бодлогынх нь тойргийнх нь гишүүний тавьсан бодлого байна, орон нутгийн бодлого байна гэсэн ийм байр суурьтайгаар энэ хөрөнгө оруулалтуудад хандсан. Ажлын хэсгийн гишүүд ч гэсэн надтай оролцоо байр суурьтай байх шиг байна лээ. 

Гадаад зээлийн ашиглалтыг нэг гарт төвлөрүүлсэн гэсэн ийм асуулт байна. Үүн дээр Хүрэлбаатар сайд нэмэлт хариулт өгнө биз. Би зүгээр хуучин яасан бэ гэхээр энэ жилийг дуустал гадаад зээлийн ашиглалтуудыг төсвийн ерөнхийлөн захирагч тус бүр дээр нь тавьдаг. Зарим янз бүрийн шалтгаанаар гүйцэтгэл нь гарахгүй бол нэмж гардаг дутдаг ийм зүйл байсныг зөвхөн Монголоос шалтгаалахгүй, гадаад доноруудаас шалтгаалдаг учраас нэг гарт санхүүжилт, гүйцэтгэлийг нь Сангийн сайд дээр төвлөрүүлээд бусад бодлого нь хуучин салбарын яам дээрээ явна гэсэн ийм ойлголттой байгаа. Энэ талаар Хүрэлбаатар сайд тодруулга хийгээрэй. 

М.Энхболд: Хүрэлбаатар сайд. 

Ч.Хүрэлбаатар: Хэвийн явагдаж байгаа гадаадын зээл тусламж дээр саяын өөрчлөлтөөр ямар нэгэн өөрчлөлт гарахгүй. Өнөөдрийн байдлаар юу болоод байна вэ гэхээр зарим сайдын багцын гадаадын зээл тусламжийн ашиглалт сайн явчихдаг. Тэгээд нөгөөх нь ажил нь цаана нь хийгдэх ажлууд байгаад байсан ч мөнгө гаргаж болдоггүй. Гэтэл зарим сайд дээр буюу зарим төсвийн ерөнхийлөн захирагч нар дээр гадаадын зээл тусламжийн төслийн ажил сайн явагддаггүй. Тэгэхээр тэр дээр нь баахан мөнгө тавигдсан. Тэрийг зарцуулж чадахгүй байгаа байхгүй юу. Тэгэхээр энэ өөрөө төсвийн үр ашгийн асуудлын тухай асуудал л даа. Одоо бид нар тав арван цаас гаргах гээд бөөн юм болдог төсөв дээр. Гэтэл тэр дээр гадаадын зээл тусламжаа ашиглагдахгүйгээр нь хэдэн арван тэрбум төгрөгөөрөө тэнд юунд явчихдаг. Тэгэхээр төсвийн тавигдсан төгрөг болгоныг эдийн засгийн эргэлтэд оруулж зөв ашиглахын тулд ийм өөрчлөлт хийсэн. Эрх мэдлийн хувьд нэмэгдэж байгаа зүйл огтхон байхгүй байгаа гэдгийг онцгойлж хэлмээр байна. Энэ бол зөв арга хэмжээ. Үнэхээр гишүүд тав арван төгрөг гаргахын тулд хаанаас ямар зардал хасах вэ гэдэг ийм юманд тулаад явдаг. Гэтэл зарим дээрээ зарим төслийн арга хэмжээ нь хэрэгжиж өгдөггүй янз бүрийн шалтгаантай. Заримдаа төрийн албан хаагчдын буруутай үйл ажиллагаа байна, цаанаас нь мөнгөө өгч байгаа хүмүүсийн байгууллагаас тавигддаг шаардлагууд өөрчлөгддөг янз бүрийн юм болдог ийм юмнууд байна. Иймэрхүү олон зүйлтэй. Тийм учраас нэг төсвийн ерөнхийлөгчийн багцад тавиад зарцуулах нь илүү, энэ төсвийн хөрөнгийг зөв зүйтэй ашиглах бүрэн гүйцэд ашиглах тал дээр өөрчлөлт гаргана гэж үзэж байгаа юм. 

М.Энхболд: Л.Энх-Амгалан гишүүн асуултаа асууя. 

Л.Энх-Амгалан: Бид нар өчигдөр мөнгөний бодлогоо баталчхаж байгаа юм үндсэндээ хоёр, гурав дахь хэлэлцүүлэг хийгээд өнөөдөр төсвөө баталж байна. Үнэхээр бид нарын баталж байгаа 2019 оны төсөв дээр маш том эрсдэлүүд байгаа. Үүнийг валютын сангийнхан анхааруулж байгаа бас эрсдэлтэй төсөв шүү гэдгийг. Нөгөө талаасаа мөнгөний бодлоготойгоо төсвийн бодлогыг уялдуулах зайлшгүй ийм шаардлага байна. Би сүүлийн бараг 3 жилийн Улсын Их Хурлаар батлагдсан мөнгөний бодлогын тогтоолыг харсан юм. Засгийн газарт хэрэгжүүлэх ёстой үүргүүд нь ерөөсөө хэрэгждэггүй юм байна лээ. Энэ валютын эх үүсвэрүүдийг нэмэгдүүлэх, экспортын орлогоо нэмэгдүүлэх, экспортод гаргаж байгаа бүтээгдэхүүнийхээ өрсөлдөх чадваруудыг сайжруулах, дэд бүтцээ сайжруулах гээд энэ ажлууд нь ерөөсөө хийгддэггүй байхгүй юу. Засгийн газар бол мөнгөний бодлого дээр маш чухал үүрэгтэй оролцох ёстой гэж ойлгож байгаа юм. Тэр тусмаа энэ валютын эх үүсвэрийг нэмэгдүүлэх асуудал дээр. 

Одоо ингээд бид нар 2019 оныхоо төсөв дээр яаж ийж байгаад цалин тэтгэвэр тэтгэмжээ нэмэх ийм эх үүсвэр тавьж байгаа. Харамсалтай нь нөгөө талдаа ханш шатахууны үнийн өсөлтүүд энэ бүх юм чинь инфляцууд хэчнээн бид нар цалин тэтгэврийг нэмсэн ч гэсэн юмных нь үнэ үнэд орохоор ямар ч нэмсэн, өрхийн орлого  нэмэгдүүлэх чиглэл рүү, ард иргэдийн халаасанд мөнгө нэмэгдэж байгаа юм байхгүй байгаа юм. Тэгэхээр төсвийн бодлого, мөнгөний бодлогоо бид нар зайлшгүй уялдаатайгаар хэрэгжүүлэхэд Засгийн газар онцлох үүрэгтэй оролцох ёстой гэж би ойлгоод байгаа юм. Үүнийгээ бид нар жаахан ярих ёстой шүү дээ. Нэгэнт бид нар Төсвийн байнгын хороон дээрээ Төсвийн тогтвортой байдлын зөвлөлтэй болчихсон, Монголбанк дээр бодлогын зөвлөл гэж байж байна. Үүнийг бид нар зөвхөн төсөв мөнгөний бодлого батлаад орхичих биш, зайлшгүй үүнийг хэрэгжүүлэхэд ямар эрсдэлүүд гараад байна вэ гэдгийг байнга хэрэгжилтийнх нь явцад ярьж байх нэг ийм тогтолцоо руу бид нар орох ёстой гэж ойлгоод байгаа юм. Чойжилсүрэн дарга аа, Хүрэлбаатар сайд аа. Үүнийг та нар анхаараач.

Хоёрт нь бид нарын өнөөдрийн ярьж байгаа төсвийн хөрөнгө оруулалтын үр өгөөжийн асуудлыг ярих цаг болсон. Монгол даяар зардлын энэ шинэчлэлийг хийхгүй бол сумынх нь Засаг дарга нь мэдэхгүй, аймгийнх нь Засаг дарга нь мэдэхгүй, дүүргийнх нь Засаг дарга нь мэдэхгүй хөрөнгө оруулалтууд батлагдаж байна шүү дээ. Өнөөдөр Монгол Улсад 803 сургууль, цэцэрлэг 1435, эмнэлэг 405 байдаг юм. Одоо ингээд 2019 оны төсвөөр энэ тоонууд чинь нэмэгдээд явж байгаа юм. Цаашдаа хүн амынхаа тоотой харьцуулсан ийм юм явахгүй бол жалга тарсан эмнэлэгтэй, жалга тарсан сургуультай, 1000 хүрэхгүй хүүхэдтэй сум дээр 12 жилийн сургууль барих шаардлагатай юм уу? Цогзолмаа сайд аа. Эрүүл мэндийн салбар, боловсролын салбарын зарлагын асуудлыг бид нар 2020 оны төсөв батлахдаа яримаар байгаа юм. 130 мянган хүн амтай аймгийн төв байж байхад нөгөө талдаа дөчхөн мянган хүн амтай аймгийн төв байж байгаа шүү дээ. Тэгэхээр энэ 330 сум дээр хүн амтай нь уялдуулсан сургууль, эмнэлэг, төрийн үйлчилгээг ямар бүтцээр, ямар хөрөнгө оруулалтаар хийх ёстой юм бэ гэдгээ бид ярьж ойлголцож яг үүндээ таарсан төсөв хөрөнгөө баталж явахгүй бол жалгаар нэг сургууль цэцэрлэг бид нар барилаа шүү дээ. Бид нар бүгдээрээ буруутай, би ч буруутай. 
Цаашдаа ингэж үрэлгэн айл шиг олсноо үрж байдаг ямар ч хуримтлал байдаггүй ийм айл шиг улс орон болчих гээд байна шүү дээ. Үүнийг чинь валютын сан анхааруулаад байна шүү дээ. Тийм учраас 2020 оноос зарлагын реформ, үйл ажиллагааны зарлагын реформ, хөрөнгө оруулалтын зарлагын реформыг хийж эхэлье л дээ. Сум, аймаг, нийслэлийн иргэдийн Хурал нь мэдэхгүйгээр бид нар хөрөнгө оруулалтууд батлаад сууж байгаа шүү. Уг нь доороосоо, хуучин доороосоо төлөвлөлтүүд явдаг байсан шүү дээ. Хаана эмнэлэг барих ёстой, хаана сургууль барих ёстой гэдгийг доороосоо төлөвлөдөг байсан. Одоо ингээд 76 гишүү дураараа тавьдаг ийм зан, муухай ааштай муухай Монгол болчих гээд байна. Тэгээд үүнийгээ засаж залруулъя. 2020 оныхоо төсөв дээр.
М.Энхболд: Тайлбар хийх үү? Санал хэлчихлээ, тийм ээ. Гишүүд асуулт асууж, хариулт авч дууслаа. Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн хуулийн төслүүдийн гурав дахь хэлэлцүүлэг үүгээр дуусаж байна. 

Дөрөв. Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслүүдийн дөрөв дэх хэлэлцүүлгийг явуулна. 

Ажлын хэсэг өмнөх асуудал дээр танилцуулсан ажлын хэсэг хэвээрээ байгаа. Монгол Улсын 2019 оны төсвийн тухай хуулийн зүйл, заалт бүрийг уншин сонсгож, тус бүрээр нь санал хураалт явуулна. Байхгүй. Дэгээр байхгүй. Гишүүд байраа эзэлье, одоо ингээд шууд санал хураах ёстой, тийм ээ? 
МОНГОЛ УЛСЫН ХУУЛЬ
МОНГОЛ УЛСЫН 2019 ОНЫ ТӨСВИЙН ТУХАЙ
НЭГДҮГЭЭР БҮЛЭГ

НИЙТЛЭГ ҮНДЭСЛЭЛ

1 дүгээр зүйл.Хуулийн зорилт
1.1.Энэ хуулийн зорилт нь Монгол Улсын төсөвт 2019 оны төсвийн жилд төвлөрүүлэх орлого, зарцуулах төсвийн хэмжээ, орлого төвлөрүүлэх байгууллага, орон нутгийн төсөвт олгох санхүүгийн дэмжлэг, Орон нутгийн хөгжлийн нэгдсэн сан болон улсын төсвөөс Орон нутгийн хөгжлийн санд олгох орлогын шилжүүлэг, орон нутгийн төсвөөс улсын төсөвт төвлөрүүлэх орлого, төсвийн ерөнхийлөн захирагчид төсөв зарцуулах эрх олгох, Төсвийн тогтворжуулалтын сан болон Ирээдүйн өв санд хуримтлуулах хөрөнгийн хэмжээ, Ирээдүйн өв сангаас улсын төсөвт олгох шилжүүлэг болон улсын төсөвт төлөх өглөг барагдуулалтын хэмжээ, төсвийн алдагдлыг санхүүжүүлэх эх үүсвэр, мөнгөн гүйлгээтэй холбогдсон харилцааг зохицуулахад оршино. Санал хураалт, үг байхгүй, энэ өөр дэгээр явдаг байхгүй юу даа, Баасанхүү гишүүнээ, та хуульч хүн байж, төсөв чинь шууд хураагаад явчихдаг шүү дээ, санал хураалт гишүүдээ. Өглөө тайлбарыг чинь хангалттай өгсөн, горимын саналыг чинь хураалгасан Баасанхүү гишүүн минь бас ойлгох хэрэгтэй шүү дээ. 
44 гишүүн оролцож, 77.3 хувийн саналаар санал дэмжигдлээ. 
2 дугаар зүйл.Монгол Улсын 2019 оны төсвийн тухай хууль тогтоомж

2.1.Монгол Улсын 2019 оны төсвийн тухай хууль тогтоомж нь Төсвийн тухай хууль, Төсвийн тогтвортой байдлын тухай хууль, энэ хууль болон эдгээр хуультай нийцүүлэн гаргасан хууль тогтоомжийн бусад актаас бүрдэнэ. Санал хураалт.
43 гишүүн оролцож, 72.1 хувийн саналаар санал дэмжигдлээ. 
ХОЁРДУГААР БҮЛЭГ

МОНГОЛ УЛСЫН 2019 ОНЫ ТӨСВИЙН ОРЛОГО, ЗАРЛАГА

БОЛОН ХӨРӨНГӨ, ӨРИЙН УДИРДЛАГА

3 дугаар зүйл.Монгол Улсын төсөвт 2019 оны төсвийн жилд төсвийн ерөнхийлөн захирагч, түүний харьяа болон бусад байгууллагын төвлөрүүлэх орлогын хэмжээг доор дурдсанаар баталсугай: Баасанхүү гишүүнээ, санал хураалт явагдаж байна, зэрэгцэж уншаад байхаар чинь надад бас зовлонтой байна шүү дээ. Тэртээ тэргүй гишүүдийн ирц бүрэн дүүрэн хангалттай байна шүү дээ. 40 гишүүн сууж байна шүү дээ, Ардчилсан намын гишүүдээс суухгүй байгаа, нэг ч хүн байхгүй байгаа, гэхдээ 40 гишүүн байна шүү дээ. Та ажлаа хүндэтгээд дуугүй байж бай л даа. 

	Төсвийн ерөнхийлөн захирагч
	Дүн
/сая төгрөгөөр/

	1


	Монгол Улсын Их Хурлын дарга

         Харьяа төсөвт байгууллагын өөрийн орлого
	100.0

100.0

	2
	Шүүхийн ерөнхий зөвлөлийн дарга
	60.0

	
	
	Харьяа төсөвт байгууллагын өөрийн орлого
	60.0

	3
	Санхүүгийн зохицуулах хорооны дарга
	1,022.0

	
	
	Харьяа төсөвт байгууллагын өөрийн орлого
	1,022.0

	4
	Монгол Улсын Ерөнхий сайд

         Бүх нийтийн үйлчилгээний үүргийн сан

         Төрийн өмчийн бодлого, зохицуулалтын газар

         Үүнээс:Ирээдүйн өв санд
Харьяа төсөвт байгууллагын өөрийн орлого
	317,400.4

3,000.0

310,800.0

300,870.0

3,600.4

	5
	Монгол Улсын Шадар сайд
	12,126.8

	
	
	Мэргэжлийн хяналтын ерөнхий газар
	3,600.0

	
	
	Стандарт, хэмжил зүйн газар
	3,600.0

	
	
	Харьяа төсөвт байгууллагын өөрийн орлого
	4,926.8

	6
	Засгийн газрын хэрэг эрхлэх
	175.0

	
	
	Харьяа төсөвт байгууллагын өөрийн орлого
	175.0

	7
	Байгаль орчин, аялал жуулчлалын сайд
	295.5

	
	
	Харьяа төсөвт байгууллагын өөрийн орлого
	295.5

	8
	Гадаад харилцааны сайд
	21,550.0

	
	
	Дипломат төлөөлөгчийн газрууд
	20,000.0

	
	
	Харьяа төсөвт байгууллагын өөрийн орлого
	1,550.0

	9
	Сангийн сайд
	7,393,160.8

	
	
	Татварын ерөнхий газар
	4,117,000.0

	
	
	Үүнээс: Төсвийн тогтворжуулалтын санд
	322,000.0

	
	
	Үүнээс: Ирээдүйн өв санд
	767,650.0

	
	
	Гаалийн ерөнхий газар 
Айн? Гаалийн ерөнхий газар
	2,994,695.1
2,949,695.1

	
	
	Сангийн яам
	50,737.4

	
	
	Дотоод эх үүсвэрээс олгосон зээлийн эргэн төлөлт
	123,764.2

	
	
	Гадаад тусламжийн орлогоос санхүүжих
	146,000.0

	
	
	Харьяа төсөвт байгууллагын өөрийн орлого
	5,964.2

	10
	Хууль зүй, дотоод хэргийн сайд
	68,775.0

	
	
	Улсын бүртгэлийн ерөнхий газар
	19,800.0

	
	
	Цагдаагийн ерөнхий газар
	3,100.0

	
	
	Дотоод эх үүсвэрээс олгох зээлийн эргэн төлөлт
	20,600.7

	
	
	Эрүүл мэндийн даатгалын сангаас улсын эмнэлэгт олгох санхүүжилтийн орлого


Харьяа төсөвт байгууллагын өөрийн орлого
	8,175.0

17,099.3

	11
	Батлан хамгаалахын сайд
	48,206.9

	
	
	Эрүүл мэндийн даатгалын сангаас улсын эмнэлэгт олгох санхүүжилтийн орлого
	7,577.4

	
	
	Харьяа төсөвт байгууллагын өөрийн орлого
	40,629.5

	12
	Боловсрол, соёл, шинжлэх ухаан, спортын сайд
	10,963.0

	
	
	Дотоод эх үүсвэрээс олгох зээлийн эргэн төлөлт
	5,000.0

	
	
	Харьяа төсөвт байгууллагын өөрийн орлого
	5,963.0

	13
	Зам, тээврийн хөгжлийн сайд
	158,360.0

	
	
	Иргэний нисэхийн ерөнхий газар
	156,000.0

	
	
	Зам, тээврийн хөгжлийн яам
	210.0

	
	
	Харьяа төсөвт байгууллагын өөрийн орлого
	2,150.0

	14
	Барилга, хот байгуулалтын сайд
	1,850.0

	
	
	Газар зохион байгуулалт, геодези, зураг зүйн газар
	1,850.0

	15
	Уул уурхай, хүнд үйлдвэрийн сайд
	406,678.3

	
	
	Ашигт малтмал, газрын тосны газар
	404,050.0

	
	
	Харьяа төсөвт байгууллагын өөрийн орлого
	2,628.3

	16
	Хүнс, хөдөө аж ахуй, хөнгөн үйлдвэрийн сайд
	184,821.4

	
	
	Дотоод эх үүсвэрээс олгосон зээлийн эргэн төлөлт
	142,257.7

	
	
	Харьяа төсөвт байгууллагын өөрийн орлого
	42,563.7

	17
	Хөдөлмөр, нийгмийн хамгааллын сайд
	46,755.2

	
	
	Хөдөлмөр, халамжийн үйлчилгээний ерөнхий газар

Эрүүл мэндийн даатгалын сангаас улсын эмнэлэгт олгох санхүүжилтийн орлого



Харьяа төсөвт байгууллагын өөрийн орлого
	580.0

631.1

45,544.1

	18
	Эрүүл мэндийн сайд

Эрүүл мэндийн даатгалын сангаас улсын эмнэлэгт олгох санхүүгийн орлого

Харьяа төсөвт байгууллагын өөрийн орлого
	255,145.9

228,170.4

26,975.5


Санал хураалт. 9 дүгээр дээр Сангийн сайдын дотоод эх үүсвэрээс олгох зээлийн эргэн төлөлтийг 123,764.2 сая гэж залрууллаа. Санал хураалт.
40 гишүүн оролцож, 90.0 хувийн саналаар санал дэмжигдлээ.
4 дүгээр зүйл.Монгол Улсын төсөвт 2019 оны төсвийн жилд төвлөрүүлэх төсвийн тэнцвэржүүлсэн орлогын хэмжээг 7,353,673.5 сая төгрөгөөр баталсугай. Санал хураалт.
43 гишүүн оролцож, 90.7 хувийн саналаар санал дэмжигдлээ.












5 дугаар зүйл.Монгол Улсын төсвөөс 2019 оны төсвийн жилд төсвийн ерөнхийлөн захирагчид доор дурдсан төсөв зарцуулах эрхийг олгосугай:







	Д/д
	Төсвийн ерөнхийлөн захирагч
	Дүн
/сая төгрөгөөр/

	1
	Монгол Улсын Ерөнхийлөгчийн Тамгын газрын дарга
	4,624.6

	
	
	Урсгал зардал
	4,624.6

	2
	Монгол Улсын Их Хурлын дарга
	40,356.5

	
	
	Урсгал зардал

Хөрөнгийн зардал
	38,356.5

2,000.0

	3
	Монгол Улсын Үндсэн хуулийн цэцийн дарга
	2,714.0

	
	
	Урсгал зардал

Хөрөнгийн зардал
	2,214.0

500.0

	4
	Улсын дээд шүүхийн Ерөнхий шүүгч
	9,967.1

	
	
	Урсгал зардал

Хөрөнгийн зардал
	5,967.1

4,000.0

	5
	Шүүхийн ерөнхий зөвлөлийн дарга
	51,072.7

	
	
	Урсгал зардал

Хөрөнгийн зардал
	50,272.7

800.0

	6
	Хүний эрхийн Үндэсний Комиссын дарга
	1,083.3

	
	
	Урсгал зардал
	1,083.3

	7
	Улсын ерөнхий прокурор
	34,377.8

	
	
	Урсгал зардал
	29,977.4

	
	
	Хөрөнгийн зардал

	4,400.4

	8
	Үндэсний аюулгүй байдлын зөвлөлийн нарийн бичгийн дарга
	3,760.3

	
	
	Урсгал зардал

Хөрөнгийн зардал
	3,513.3

247.0

	9
	Монгол Улсын Ерөнхий аудитор
	15,537.7

	
	
	Урсгал зардал

Хөрөнгийн зардал
	14,037.7

1,500.0

	10
	Авлигатай тэмцэх газрын дарга
	17,124.4

	
	
	Урсгал зардал

Хөрөнгийн зардал
	16,304.4

820.0

	11
	Санхүүгийн зохицуулах хорооны дарга
	3,762.2

	
	
	Урсгал зардал
	3,762.2

	12
	Төрийн албаны зөвлөлийн дарга
	1,322.2

	
	
	Урсгал зардал
	1,322.2

	13
	Үндэсний статистикийн хорооны дарга
	10,214.8

	
	
	Урсгал зардал
	10,214.8

	14
	Сонгуулийн ерөнхий хорооны дарга
	5,130.5

	
	
	Урсгал зардал

Хөрөнгийн зардал
	1,130.5

4,000.0

	15
	Цагаатгах ажлыг удирдан зохион байгуулах улсын комиссын дарга
	5,553.5

	
	
	Урсгал зардал
	5,553.4

	16
	Монгол Улсын Ерөнхий сайд
	308,030.0

	
	
	Урсгал зардал
	101,488.5

	
	
	Хөрөнгийн зардал
	206,541.5

	17
	Монгол Улсын Шадар сайд
	147,038.6

	
	
	Урсгал зардал
	132,595.3

	
	
	Хөрөнгийн зардал
	14,443.3

	18
	Засгийн газрын Хэрэг эрхлэх газрын дарга
	61,903.2

	
	
	Урсгал зардал
	23,189.2

	
	
	Хөрөнгийн зардал
	38,714.0

	19
	Байгаль орчин, аялал жуулчлалын сайд
	142,761.4

	
	
	Урсгал зардал
	74,257.2

	
	
	Дотоод эх үүсвэрээс олгох зээл
	49,000.0

	
	
	Хөрөнгийн зардал
	19,504.2

	20
	Гадаад харилцааны сайд
	76,272.8

	
	
	Урсгал зардал
	73,397.8

	
	
	Хөрөнгийн зардал
	2,875.0

	21
	Сангийн сайд
	4,384,599.8

	
	
	Урсгал зардал
	1,320,646.4

	
	
	Дотоод эх үүсвэрээс олгох зээл

Хөрөнгийн зардал
	119,428.0

134,386.3

	
	
	Гадаад зээл, тусламжаас санхүүжүүлэх зардал
	1,242,280.1

	
	
	Засгийн газрын үнэт цаасны үндсэн төлбөрт
	716,059.0

	
	
	Засгийн газрын гадаад төслийн зээлийн 
	853,800.0

	
	
	үндсэн төлбөрт
	

	22
	Хууль зүй, дотоод хэргийн сайд
	538,362.2

	
	Урсгал зардал

Хөрөнгийн зардал
	495,478.8

42,883.4

	23
	Зам, тээврийн хөгжлийн сайд
	252,299.0

	
	
	Урсгал зардал
	9,517.1

	
	
	Хөрөнгийн зардал
	241,781.9

	24
	Батлан хамгаалахын сайд
	261,271.3

	
	
	Урсгал зардал
	247,771.6

	
	
	Хөрөнгийн зардал
	15,499.7

	25
	Боловсрол, соёл, шинжлэх ухаан, спортын сайд
	1,863,563.9

	
	
	Урсгал зардал
	1,192,310.2

	
	
	Үүнээс: Сургуулийн өмнөх боловсролын 
	

	
	
	тусгай зориулалтын шилжүүлэг
	346,623.5

	
	
	Ерөнхий боловсролын тусгай 
	

	
	
	зориулалтын шилжүүлэг
	653,733.3

	
	
	Дотоод эх үүсвэрээс олгох зээл
	54,800.0

	
	
	Хөрөнгийн зардал
	616,453.7

	26
	Уул уурхай, хүнд үйлдвэрийн сайд
	38,917.2

	
	
	Урсгал зардал
	12,295.3

	
	
	Хөрөнгийн зардал
	26,621.9

	27
	Хүнс, хөдөө аж ахуй, хөнгөн үйлдвэрийн сайд
	246,673.5

	
	
	Урсгал зардал
	133,840.5

	
	
	Дотоод эх үүсвэрээс олгох зээл
	70,500.0

	
	
	Хөрөнгийн зардал
	42,333.0

	28
	Хөдөлмөр, нийгмийн хамгааллын сайд
	1,619,397.5

	
	
	Урсгал зардал
	1,585,552.1

	
	
	Үүнээс: Хүүхдийн хөгжил хамгааллын тусгай 
             зориулалтын шилжүүлэг
	7,822.9

	
	
	Хөрөнгийн зардал
	33,895.4

	29
	Эрүүл мэндийн сайд
	839,948.9

	
	
	Урсгал зардал

Үүнээс: Эрүүл мэндийн анхан шатны тусламж  

             үйлчилгээний тусгай зориулалтын шилжүүлэг
	735,710.9

129,845.5

	
	
	Хөрөнгийн зардал
	104,238.0

	30
	Эрчим хүчний сайд
	116,037.7

	
	
	Урсгал зардал
	18,887.3

	
	
	Хөрөнгийн зардал
	97,150.3

	31
	Барилга, хот байгуулалтын сайд
	163,384.7

	
	
	Урсгал зардал
	17,034.6

	
	
	Үүнээс: Гадаад харилцаа, кадастрын тусгай                                                                                                                                                                            зориулалтын шилжүүлэг

Дотоод эх үүсвэрээс олгох зээл



	11,923.5

5,000.0

	
	
	Хөрөнгийн зардал
	141,350.1


Санал хураалт. Гишүүдээ санал хурааж байна шүү, суудалдаа суугаарай. 15-ын Цагаатгах ажлыг удирдах зохион байгуулах улсын комиссын урсгал зардал дээр 5,553.4 гэж, их наяд гэж уншсаныг заавал 1 их наяд гэж унших албагүй биз дээ. Засах юм уу тэрийг. 21.Сангийн сайд урсгал зардал 1,320,646.4, мөн гадаад зээл тусламжаас санхүүжүүлэх зардал 1,242,280.1, Засгийн газрын гадаад төслийн зээлийн үндсэн төлбөр 851,800.0, Зам, тээврийн хөгжлийн сайдын 252,299.0, айн? 251,299.0. Батлан хамгаалахын сайдын урсгал зардал 245,771.6 болсон уу. 28.Хөдөлмөр, нийгмийн хамгааллын сайдын урсгал зардал дээр 1,585,502.1. Санал хураалт. Зочин танилцуулъя. Улсын Их Хурлын дэд дарга Л.Энх-Амгалангийн урилгаар Хөвсгөл аймгийн Жаргалант сумын ерөнхий боловсролын сургууль, цэцэрлэгийн багш нарын төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе.
42 гишүүн оролцож, 88.1 хувийн саналаар санал дэмжигдлээ.
6 дугаар зүйл.Монгол Улсын төсвөөс 2019 оны төсвийн жилд зарцуулах төсвийн зарлагын /тэнцвэржүүлсэн орлогод нийцүүлсэн/ хэмжээг 9,406,581.7 сая төгрөгөөр баталсугай. Санал хураалт.
43 гишүүн оролцож, 83.7 хувийн саналаар санал дэмжигдлээ.
7 дугаар зүйл.Монгол Улсын төсвийн хөрөнгөөр 2019 оны төсвийн жилд санхүүжүүлэх хөрөнгө оруулалтын төсөл, арга хэмжээ, барилга байгууламжийн дүнг 1,553,399.2 сая төгрөгөөр баталсугай. Санал хураалт.
42 гишүүн оролцож, 90.5 хувийн саналаар санал дэмжигдлээ.
8 дугаар зүйл.Монгол Улсын төсвийн хөрөнгөөр 2019 онд санхүүжүүлэх "Барих-Шилжүүлэх" концессын төрлөөр хэрэгжүүлсэн төсөл, арга хэмжээ, барилга байгууламжийн эргэн төлөлтийн дүнг 144,699.2 сая төгрөгөөр баталсугай. Санал хураалт.

42 гишүүн оролцож, 81.0 хувийн саналаар санал дэмжигдлээ.
9 дүгээр зүйл.Төсвийн тогтвортой байдлын тухай хуулийн 16 дугаар зүйлд заасны дагуу Төсвийн тогтворжуулалтын санд 2019 оны төсвийн жилд хуримтлуулах хөрөнгийн хэмжээг 322,000.0 сая төгрөгөөр баталсугай. Санал хураалт.

43 гишүүн оролцож, 86.0 хувийн саналаар санал дэмжигдлээ.
10 дугаар зүйл.Ирээдүйн өв сангийн тухай хуулийн 7 дугаар зүйлд заасны дагуу Ирээдүйн өв санд 2019 оны төсвийн жилд хуримтлуулах хөрөнгийн хэмжээг 1,068,520.0 сая төгрөгөөр баталсугай. Санал хураалт.

43 гишүүн оролцож, 83.7 хувийн саналаар санал дэмжигдлээ.
11 дүгээр зүйл.Ирээдүйн өв сангийн тухай хуулийг дагаж мөрдөх журмын тухай хуулийн 2 дугаар зүйлд заасны дагуу 2019 оны төсвийн жилд Ирээдүйн өв сангийн эх үүсвэрээс улсын төсөвт олгох шилжүүлгийн хэмжээг 50,000.0 сая төгрөгөөр баталсугай. Санал хураалт. Тоо зөв биз.
42 гишүүн оролцож, 83.3 хувийн саналаар санал дэмжигдлээ.
12 дугаар зүйл.Ирээдүйн өв сангийн тухай хуулийг дагаж мөрдөх журмын тухай хуулийн 3 дугаар зүйлд заасны дагуу 2019 оны төсвийн жилд Ирээдүйн өв сангийн эх үүсвэрээс улсын төсөвт төлөх өглөг барагдуулалтын хэмжээг 465,424.3 сая төгрөгөөр баталсугай. Санал хураалт.

42 гишүүн оролцож, 85.7 хувийн саналаар санал дэмжигдлээ.
13 дугаар зүйл.Засгийн газрын 2019 оны төсвийн жилд нэмэгдүүлэх өр болон өрийн баталгааны дээд хэмжээг 2,169,099.9 сая төгрөгөөр баталсугай. Санал хураалт.

42 гишүүн оролцож, 88.1 хувийн саналаар санал дэмжигдлээ.
14 дүгээр зүйл.Засгийн газар Төсвийн тогтвортой байдлын тухай хуулийн 19.3 дахь хэсэгт заасан Засгийн газрын өрийн хязгаарт багтаан өрийн зохицуулалтын үйл ажиллагааг авч хэрэгжүүлнэ. Санал хураалт.

42 гишүүн оролцож, 88.1 хувийн саналаар санал дэмжигдлээ.
ГУРАВДУГААР БҮЛЭГ

ОРОН НУТГИЙН ТӨСӨВТ ОЛГОХ САНХҮҮГИЙН ДЭМЖЛЭГ, ОРОН НУТГИЙН ТӨСВӨӨС ТӨВЛӨРҮҮЛЭХ ОРЛОГО, ОРОН НУТГИЙН ХӨГЖЛИЙН НЭГДСЭН САН БОЛОН УЛСЫН ТӨСВӨӨС ОРОН НУТГИЙН ХӨГЖЛИЙН САНД ОЛГОХ ОРЛОГЫН ШИЛЖҮҮЛЭГ

15 дугаар зүйл.Монгол Улсын 2019 оны төсвийн жилд орон нутгийн төсөвт олгох санхүүгийн дэмжлэгийн хэмжээг доор дурдсанаар баталсугай:








	Д/д
	Аймаг
	Олгох санхүүгийн дэмжлэгийн хэмжээ

/сая төгрөгөөр/

	1
	Архангай
	10,752.9

	2
	Баян-Өлгий
	6,798.2

	3
	Баянхонгор
	15,858.0

	4
	Булган
	1,310.4

	5
	Говь-Алтай
	11,705.9

	6
	Дундговь
	9,344.9

	7
	Завхан
	14,482.4

	8
	Өвөрхангай
	12,438.6

	9
	Сүхбаатар
	7,918.5

	10
	Сэлэнгэ
	5,461.8

	11
	Төв
	6,789.5

	12
	Увс
	21,383.1

	13
	Ховд
	8,989.0

	14
	Хөвсгөл
	16,775.3

	15
	Хэнтий
	9,687.7

	16
	Говьсүмбэр
	1,309.3

	Нийт дүн
	161,002.2


Дундговь 9,344.5, Төв 6,786.5 боллоо юу? Энэ хоёр нийт дүн 161,002.2. Санал хураалт.

42 гишүүн оролцож, 76.2 хувийн саналаар санал дэмжигдлээ.
16 дугаар зүйл.2019 оны төсвийн жилд орон нутгийн төсвөөс улсын төсөвт төвлөрүүлэх орлогын хэмжээг доор дурдсанаар баталсугай:

	Д/д
	Аймаг
	Төвлөрүүлэх орлогын хэмжээ 

/сая төгрөгөөр/

	1
	Дорноговь
	124.1

	2
	Дорнод
	1,686.8

	3
	Өмнөговь
	58,001.1

	4
	Дархан-Уул
	3,010.2

	5
	Улаанбаатар
	289,146.9

	6
	Орхон
	16,300.9

	Нийт дүн
	368,270.0


Санал хураалт.

42 гишүүн оролцож, 92.9 хувийн саналаар санал дэмжигдлээ.
17 дугаар зүйл.2019 оны төсвийн жилд Орон нутгийн хөгжлийн нэгдсэн сан болон улсын төсвөөс Орон нутгийн хөгжлийн санд олгох орлогын шилжүүлэг, Орон нутгийн хөгжлийн сангаас санхүүжих урсгал зардлын хэмжээг доор дурдсанаар баталсугай:



	Д/д
	Аймаг
	Шилжүүлгийн хэмжээ 

/сая төгрөгөөр/

	1
	Архангай
	5,469.9

	
	
Үүнээс: Урсгал зарлага санхүүжүүлэх

	540.0

	2
	Баян-Өлгий
	7,281.9

	
	Үүнээс: Урсгал зардал санхүүжүүлэх

	365.6

	3
	Баянхонгор

	6,485.9

	
	Үүнээс: Урсгал зардал санхүүжүүлэх
	638.5

	4
	Булган
	3,570.1

	
	Үүнээс: Урсгал зардал санхүүжүүлэх
	524.3

	5
	Говь-Алтай
	6,253.5

	
	Үүнээс: Урсгал зардал санхүүжүүлэх
	479.4

	6
	Дорноговь
	6,795.5

	
	Үүнээс: Урсгал зардал санхүүжүүлэх
	184.5

	7
	Дорнод
	6,104.7

	
	Үүнээс: Урсгал зардал санхүүжүүлэх
	500.0

	8
	Дундговь
	3,627.5

	
	Үүнээс: Урсгал зардал санхүүжүүлэх
	305.4

	9
	Завхан
	5,334.1

	
	Үүнээс: Урсгал зардал санхүүжүүлэх
	297.4

	10
	Өвөрхангай
	6,680.4

	
	Үүнээс: Урсгал зардал санхүүжүүлэх
	482.9

	11
	Өмнөговь
	6,402.0

	
	Үүнээс: Урсгал зардал санхүүжүүлэх
	376.8

	12
	Сүхбаатар
	5,304.8

	
	Үүнээс: Урсгал зардал санхүүжүүлэх
	494.8

	13
	Сэлэнгэ
	5,825.4

	
	Үүнээс: Урсгал зардал санхүүжүүлэх
	482.5

	14
	Төв
	5,094.7

	
	Үүнээс: Урсгал зардал санхүүжүүлэх
	538.7

	15
	Увс
	6,446.2

	
	Үүнээс: Урсгал зардал санхүүжүүлэх
	439.9

	16
	Ховд
	6,667.9

	
	Үүнээс: Урсгал зардал санхүүжүүлэх
	607.4

	17
	Хөвсгөл
	8,407.4

	
	Үүнээс: Урсгал зардал санхүүжүүлэх
	962.4

	18
	Хэнтий
	5,502.7

	
	Үүнээс: Урсгал зардал санхүүжүүлэх
	558.4

	19
	Дархан-Уул
	4,661.9

	
	Үүнээс: Урсгал зардал санхүүжүүлэх
	1,026.1

	20
	Улаанбаатар
	26,509.2

	
	Үүнээс: Урсгал зардал санхүүжүүлэх
	297.0

	21
	Орхон
	4,972.5

	
	Үүнээс: Урсгал зардал санхүүжүүлэх
	301.1

	22
	Говь-Сүмбэр
	926.3

	
	Үүнээс: Урсгал зардал санхүүжүүлэх
	60.3

	Нийт дүн
	143,874.7


Дорноговь аймаг 6,795.9 би 5 гээд уншсан байна 9 сая юм байна. ингээд санал хураалт. Дорноговиос 400 мянган төгрөгийг дэлсчих шахсан байна. Санал хураачихсан шүү дээ, тэгээд яах юм бэ? Зүгээр уншчих юм уу, дахиад санал хураахгүйгээр үү. Хэнтий 5, 052.7 сая гэсэн шүү. Санал хураалт. 
42 гишүүн оролцож, 66.7 хувийн саналаар санал дэмжигдлээ.
ДӨРӨВДҮГЭЭР БҮЛЭГ

БУСАД ЗҮЙЛ

18 дугаар зүйл."Төсвийн ерөнхийлөн захирагч нарын 2019 онд хэрэгжүүлэх хөтөлбөр, хөтөлбөрийн үр дүнгийн талаарх чанарын болон тоон хэмжээний үзүүлэлт"-ийг 1 дүгээр хавсралтаар баталсугай. Санал хураалт.

42 гишүүн оролцож, 88.1 хувийн саналаар санал дэмжигдлээ.
19 дүгээр зүйл."Монгол Улсын төсвийн хөрөнгөөр 2019 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-ыг 2 дугаар хавсралтаар баталсугай. Санал хураалт.

42 гишүүн оролцож, 85.7 хувийн саналаар санал дэмжигдлээ.
20 дугаар зүйл.Монгол Улсын төсвийн хөрөнгөөр 2019 онд санхүүжүүлэх "Барих-Шилжүүлэх" концессын төрлөөр хэрэгжүүлсэн төсөл, арга хэмжээ, барилга байгууламжийн эргэн төлөлтийн жагсаалтыг 3 дугаар хавсралтаар баталсугай. Санал хураалт.

42 гишүүн оролцож, 76.2 хувийн саналаар санал дэмжигдэж байна.
21 дүгээр зүйл.Олон улсын байгууллагын төсөл, хөтөлбөрөөс 2019 онд сумын Орон нутгийн хөгжлийн санд олгох урамшуулал, дэмжлэгийг 4 дүгээр хавсралтаар баталсугай. Санал хураалт.

42 гишүүн оролцож, 83.3 хувийн саналаар санал дэмжигдлээ.
22 дугаар зүйл.Энэ хуулийг 2019 оны 01 дүгээр сарын 01-ний өдрөөс эхлэн дагаж мөрдөнө. Санал хураалт.

42 гишүүн оролцож, 83.3 хувийн саналаар санал дэмжигдлээ.

Монгол Улсын 2019 оны төсвийн тухай хуулийн төслийг бүхэлд нь баталъя гэсэн саналын томьёоллоор санал хураалт. 
42 гишүүн оролцож, 90.5 хувийн саналаар санал дэмжигдлээ.

Нийгмийн даатгал, Эрүүл мэнд хоёрыг 15 цагаас явах уу гишүүдээ? Тэртээ тэргүй 10 минутад багтахгүй юмыг чинь дундуур нь зогсож завсарласнаас яасан дээр болов уу. Ингээд үдийн завсарлага. 15 цагаас Нийгмийн даатгалын 2019, Эрүүл мэндийн даатгалын 2019 оны төсвийн тухай хуулиудыг батлах ажлыг явуулна. Одоо даргын Зөвлөл шууд хуралдана. Завсарла. 
ЗАВСАРЛАГА

М.Энхболд: Гишүүд ээ, үдээс хойших чуулганы хуралдааныхаа ажиллагааг эхэлье. Төсвийн 4 дүгээр хэлэлцүүлгээ үргэлжлүүлнэ. Одоо Нийгмийн даатгалын сангийн 2019 оны төсвийн хуулийг батлах ажилдаа орно. 




НИЙГМИЙН ДААТГАЛЫН САНГИЙН 
2019 ОНЫ ТӨСВИЙН ТУХАЙ

НЭГДҮГЭЭР БҮЛЭГ

НИЙТЛЭГ ҮНДЭСЛЭЛ

1 дүгээр зүйл.Хуулийн зорилт
1.1.Энэ хуулийн зорилт нь Нийгмийн даатгалын санд 2019 оны төсвийн жилд төвлөрүүлэх орлого, зарцуулах төсвийн хэмжээ, төсөв зарцуулах эрх олгохтой холбогдсон харилцааг зохицуулахад оршино. Санал хураалт.
43 гишүүн оролцож, 62.8 хувийн саналаар санал дэмжигдлээ. 
2 дугаар зүйл.Нийгмийн даатгалын сангийн 2019 оны төсвийн тухай 
    хууль тогтоомж

2.1.Нийгмийн даатгалын сангийн 2019 оны төсвийн тухай хууль тогтоомж нь Төсвийн тухай хууль, Төсвийн тогтвортой байдлын тухай хууль, Нийгмийн даатгалын тухай хууль, энэ хууль болон эдгээр хуультай нийцүүлэн гарсан хууль тогтоомжийн бусад актаас бүрдэнэ. Санал хураалт.

43 гишүүн оролцож, 60.5 хувийн саналаар санал дэмжигдлээ. 
ХОЁРДУГААР БҮЛЭГ

НИЙГМИЙН ДААТГАЛЫН САНГИЙН 2019 ОНЫ 
ТӨСВИЙН ОРЛОГО, ЗАРЛАГА

3 дугаар зүйл.Нийгмийн даатгалын санд 2019 оны төсвийн жилд төсвийн ерөнхийлөн захирагчийн төвлөрүүлэх орлогын хэмжээг доор дурдсанаар баталсугай:

	Д/д
	Орлогын нэр
	Дүн                    /сая төгрөгөөр/

	1
	Хөдөлмөр, нийгмийн хамгааллын сайд
	1,603,341.0

	
	
	  1.1 Аж ахуйн нэгж, байгууллагаас төлөх шимтгэл
	656,723.2

	
	
	  1.2 Ажиллагсдаас төлөх шимтгэл
	591,200.3

	
	  1.3 Төсөвт байгууллагаас төлөх шимтгэл
	185,249.1

	
	
	  1.4 Цаатан иргэдийн нийгмийн даатгалын шимтгэл
	91.9

	
	
	1.5 Сайн дурын даатгуулагчаас төлөх шимтгэл
	97,172.6

	
	
	1.6 Гадаадад хөдөлмөрийн гэрээгээр ажиллаж
	

	
	
	      байгаа иргэдийн төлөх шимтгэл
	2,968.2

	
	
	1.7 Үйлдвэрлэлийн осол, мэргэжлээс шалтгаалах

      өвчний улмаас хөгжлийн бэрхшээлтэй болсон

      даатгуулагчийн төлөх шимтгэл
	1,303.8

	
	
	1.8 Бусад орлого




	68,631.9

	2
	Сангийн сайд
	605,492.8

	
	
	2.1 Улсын төсвөөс олгох санхүүгийн дэмжлэг
	605,492.8

	
	
	Нийт орлого
	2,208,833.8


Санал хураалт.

44 гишүүн оролцож, 54.4 хувийн саналаар санал дэмжигдлээ. 
4 дүгээр зүйл.Нийгмийн даатгалын сангийн 2019 оны төсвийн жилд төсвийн ерөнхийлөн захирагчид доор дурдсан төсөв зарцуулах эрх олгосугай:
	Д/д
	Зарлагын төрөл
	Дүн

/сая төгрөгөөр/

	1
	Хөдөлмөр, нийгмийн хамгааллын сайд
	2,068,539.6

	
	
	1.1 Тэтгэврийн даатгалын сан
	1,859,862.9

	
	
	1.2 Тэтгэмжийн даатгалын сан
	114,154.6

	
	
	1.3 Үйлдвэрлэлийн осол, мэргэжлээс шалтгаалах  

      өвчний даатгалын сан
	32,881.4

	
	
	1.4 Ажилгүйдлийн даатгалын сан
	36,802.3

	
	
	1.4 Шүүхийн шийдвэр гүйцэтгэх албаны төлбөр
	84.1

	
	
	1.6 Үйл ажиллагааны урсгал зардал
	24,755.1

	
	Нийт зарлага
	2,068,539.6


Санал хураалт. 1.5-ыг 1.4 гэж би уншсан байна, тэрийг залруулъя. Тэтгэврийн даатгалын сангийн хэмжээг 1,859,862.1 сая, санал хураалт.
44 гишүүн оролцож, 65.9 сая, хувиар санал дэмжигдлээ. 
5 дугаар зүйл. Нийгмийн даатгалын сангийн чөлөөт үлдэгдлээс Засгийн газрын урт хугацаат /нэг жил болон түүнээс дээш/ бонд худалдан авахад зарцуулах хөрөнгийн дээд хэмжээг 100,000.0 сая төгрөгөөр баталсугай. Санал хураалт.
43 гишүүн оролцож, 65.1 хувийн саналаар санал дэмжигдлээ.
6 дугаар зүйл. Энэ хуулийг 2019 оны 01 дүгээр сарын 01-ний өдрөөс эхлэн дагаж мөрдөнө. Санал хураалт.

43 гишүүн оролцож, 67.4 хувийн саналаар санал дэмжигдлээ.

Нийгмийн даатгалын сангийн 2019 оны төсвийн тухай хуулийн төслийг бүхэлд нь баталъя гэсэн санал хураалт.
44 гишүүн оролцож, 70.5 хувийн саналаар санал дэмжигдлээ.
ЭРҮҮЛ МЭНДИЙН ДААТГАЛЫН САНГИЙН 

2019 ОНЫ ТӨСВИЙН ТУХАЙ

НЭГДҮГЭЭР БҮЛЭГ

НИЙТЛЭГ ҮНДЭСЛЭЛ

1 дүгээр зүйл.Хуулийн зорилт
1.1.Энэ хуулийн зорилт нь Эрүүл мэндийн даатгалын санд 2019 оны төсвийн жилд төвлөрүүлэх орлого, зарцуулах төсвийн хэмжээ, төсөв зарцуулах эрх олгохтой холбогдсон харилцааг зохицуулахад оршино. Санал хураалт.

45 гишүүн оролцож, 71.1 хувийн саналаар санал дэмжигдлээ.
2 дугаар зүйл.Эрүүл мэндийн даатгалын сангийн 2019 оны    
 төсвийн тухай хууль тогтоомж

2.1.Эрүүл мэндийн даатгалын сангийн 2019 оны төсвийн тухай хууль тогтоомж нь Төсвийн тухай хууль, Төсвийн тогтвортой байдлын тухай хууль, Эрүүл мэндийн даатгалын тухай хууль, Нийгмийн даатгалын тухай хууль, энэ хууль болон эдгээр хуультай нийцүүлэн гарсан хууль тогтоомжийн бусад актаас бүрдэнэ. Санал хураалт.

45 гишүүн оролцож, 64.4 хувийн саналаар санал дэмжигдлээ.
ХОЁРДУГААР БҮЛЭГ

ЭРҮҮЛ МЭНДИЙН ДААТГАЛЫН САНГИЙН 

2019 ОНЫ ТӨСВИЙН ОРЛОГО, ЗАРЛАГА

3 дугаар зүйл.Эрүүл мэндийн даатгалын санд 2019 оны төсвийн жилд төсвийн ерөнхийлөн захирагчдын төвлөрүүлэх орлогын хэмжээг доор дурдсанаар баталсугай.

	Д/д
	Орлогын төрөл
	Дүн                    /сая төгрөгөөр/

	1
	Эрүүл мэндийн сайд
	407,667.3

	
	
	  1.1 Аж ахуйн нэгж, байгууллагаас төлөх шимтгэл
	100,615.0

	
	
	  1.2 Ажиллагсдаас төлөх шимтгэл
	122,486.6

	
	  1.3 Төсөвт байгууллагаас төлөх шимтгэл
	44,502.3

	
	
	1.4 Төрөөс эрүүл мэндийн даатгалын шимтгэлийг  

       хариуцах иргэдийн эрүүл мэндийн даатгалын   

       шимтгэл
	83,885.0

	
	
	1.5 Бусад даатгуулагчаас төлөх шимтгэл
	16,845.7

	
	
	1.6 Бусад орлого




	39,332.7

	
	
	Нийт орлого
	407,667.3


Санал хураалт. Баасанхүү гишүүн яагаад ганцаараа яриад байгаа юм бэ? 
44 гишүүн оролцож, 75.0 хувийн саналаар санал дэмжигдлээ.
4 дүгээр зүйл.Эрүүл мэндийн даатгалын сангийн 2019 оны төсвийн жилд төсвийн ерөнхийлөн захирагчид доор дурдсан төсөв зарцуулах эрх олгосугай:
	Д/д
	Зарлагын төрөл
	Дүн

/сая төгрөгөөр/

	1
	Эрүүл мэндийн сайд
	407,667.3

	
	
	1.1 Төрийн өмчийн эрүүл мэндийн байгууллагын орлого
	244,554.0

	
	
	1.2 Сум, тосгоны эрүүл мэндийн төвүүдэд олгох
	8,707.3

	
	
	1.3 Хувийн эмнэлэг, эмийн санд олгох
	148,710.0

	
	
	1.4 Үйл ажиллагааны урсгал зардал
	5,422.4

	
	
	1.5 Шүүхийн шийдвэр гүйцэтгэх албаны төлбөр
	36.6

	
	
	1.6 Бусад
	240.0

	
	Нийт зарлага
	407,667.3


Санал хураалт. 1.1 дээр Төрийн өмчийн эрүүл мэндийн байгууллагуудад олгох гэж байгаа, санал хураалт. 1.5 дээр Шүүхийн шийдвэр гүйцэтгэх албаны төлбөр 33.6 сая, 33.6 саяыг би хэлсэн дээ. 
45 гишүүн оролцож, 57.8 хувийн саналаар санал дэмжигдлээ.
5 дугаар зүйл.Энэ хуулийг 2019 оны 01 дүгээр сарын 01-ний өдрөөс эхлэн дагаж мөрдөнө. Санал хураалт.
45 гишүүн оролцож, 75.6 хувийн саналаар санал дэмжигдлээ.

Эрүүл мэндийн даатгалын сангийн 2019 оны төсвийн тухай хуулийн төслийг бүхэлд нь баталъя гэсэн саналын томьёоллоор санал хураалт.

46 гишүүн оролцож, 76.1 хувийн саналаар санал дэмжигдлээ.
Үүгээр 2019 оны төсөв, нийгмийн даатгалын төлөвлөгөө, эрүүл мэндийн даатгалын төсвийн төлөвлөгөө батлагдаж байна. Гишүүд, Оюунхорол гишүүнээр ахлуулсан ажлын хэсгийнхэнд баярлалаа. 
Дараагийн асуудалд оръё. 
Тав. Монгол Улсын 2019 оны төсвийн тухай хуулийн төсөлтэй хамт өргөн мэдүүлсэн “Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийн анхны хэлэлцүүлгийг явуулна.
Тэр болохгүй гэсэн шүү дээ. Болохгүй, түрүүн Чойжилсүрэн дарга тайлбарласан шүү дээ. Өргөтгөл барилга гэдэг чинь найруулга биш агуулгын өөрчлөлт орно гээд тэгж үзэж байгаа юм байна лээ шүү дээ. Төслийн анхны хэлэлцүүлгийг явуулсан талаар Төсвийн байнгын хорооны санал, дүгнэлт гарсан. Санал, дүгнэлтийг Улсын Их Хурлын гишүүн Оюунхорол танилцуулна. Оюунхорол гишүүнийг индэрт урьж байна. 
Д.Оюунхорол: Улсын Их Хурлын дарга, эрхэм гишүүд ээ,



Монгол Улсын Засгийн газраас 2018 оны 9 дүгээр сарын 28-ны өдөр Улсын Их Хуралд өргөн мэдүүлсэн "Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай" Монгол Улсын Их Хурлын тогтоолын төслийг хэлэлцэх эсэх  асуудлыг Улсын Их Хурлын 2018 оны 10 дугаар сарын 18-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.


Төсвийн байнгын хороо 2018 оны 11 дүгээр сарын 01-ний өдрийн хуралдаанаараа "Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай" Монгол Улсын Их Хурлын тогтоолын төслийн анхны хэлэлцүүлгийг хийж, дараах санал, дүгнэлтийг гаргаж та бүхэнд танилцуулж байна. 

Монгол Улсын Их Хурлын даргын 2018 оны 177 дугаар захирамжаар байгуулагдсан Монгол Улсын 2019 оны төсвийн тухай хуулийн төсөл болон хамт өргөн мэдүүлсэн хууль, Улсын Их Хурлын тогтоолын төслийг Байнгын хороо болон нэгдсэн хуралдааны хэлэлцүүлэгт бэлтгэх үүрэг бүхий ажлын хэсгээс тогтоолын төслийн талаар гаргасан зарчмын зөрүүтэй саналын томьёоллыг тус бүрээр санал хураалган шийдвэрлэсэн болно. 


Байнгын хорооны хуралдаанаар хууль, тогтоолын төслүүдийн анхны хэлэлцүүлгийг явуулах үед ажлын хэсэг болон Улсын Их Хурлын гишүүдээс гаргасан зарчмын зөрүүтэй саналыг олонхын дэмжлэг авсан, аваагүйгээр нь бүлэглэн та бүхэнд хүргүүлсэн болно. 


Улсын Их Хурлын эрхэм гишүүд ээ,

"Монгол Улсын 2019 оны төсвийн тухай хууль баталсантай холбогдуулан авах зарим арга хэмжээний тухай" Улсын Их Хурлын тогтоолын төслийн анхны хэлэлцүүлгийг хийсэн талаар Төсвийн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа.


М.Энхболд: Оюунхорол гишүүнд баярлалаа. Ажлын хэсэг өмнөх асуудал дээр ажлын хэсэг хэвээрээ байгаа, тийм ээ? Байнгын хорооны санал, дүгнэлттэй холбогдуулан асуух асуулт гишүүдэд байна уу? Асуулттай гишүүд алга байна. Байнгын хорооноос гаргасан зарчмын зөрүүтэй саналын томьёоллоор санал хураая. Найруулгаар авч болохгүй гэж хэлсэн шүү дээ, таны саналыг. Одоо зарчмын зөрүүтэй санал руугаа оръё. Төсвийн байнгын хорооны дэмжсэн санал, тэгээд дэг зөрчигдлөө гээд байна шүү дээ. 

НЭГ.ТӨСВИЙН БАЙНГЫН ХОРОО ДЭМЖСЭН САНАЛ:

1.Тогтоолын төсөлд Монгол Улсын Засгийн газарт даалгасан доор дурдсан агуулгатай 1 дэх дэд заалт нэмэх.



“1/улсын төсвийн хөрөнгө оруулалтаар 2019 онд шинээр санхүүжүүлэх хөрөнгө оруулалтын төсөл, арга хэмжээг хэрэгжүүлэх бэлтгэл ажлыг шуурхай зохион байгуулах, төрийн болон орон нутгийн өмчийн хөрөнгөөр бараа, ажил, үйлчилгээ худалдан авах ажиллагааг хууль тогтоомжийн дагуу шийдвэрлэж ажиллах.” Санал гаргасан ажлын хэсэг, санал хураалт.

46 гишүүн оролцож, 76.1 хувийн саналаар санал дэмжигдлээ. 

2.Тогтоолын төсөлд доор дурдсан агуулгатай 2 дахь дэд заалт нэмэх.



 “2/Төв цэвэрлэх байгууламжийн лагийг цэвэрлэж, үнэргүйжүүлэхэд шаардагдах хөрөнгийн эх үүсвэрийн дутагдлыг холбогдох хууль тогтоомжийн дагуу шийдвэрлэх;” Санал гаргасан ажлын хэсэг, санал хураалт.


46 гишүүн оролцож, 78.3 хувийн саналаар санал дэмжигдлээ. 

3.Тогтоолын төсөлд доор дурдсан агуулгатай 3 дахь дэд заалт нэмэх.


“3/хүүхдийн хөгжил, хамгааллын үйл ажиллагаанд зарцуулахаар баталсан хөрөнгийг хүүхэд хамгааллын чиглэлээр салбар дундын хамтын ажиллагааг дэмжих, гэр бүлийн орчин, эрүүл мэнд, боловсрол, хэвлэл мэдээлэл, олон нийтийн үйл ажиллагаан дахь хүүхэд хамгааллын үйлчилгээ, урьдчилан сэргийлэх чиглэлээр зарцуулах.” Санал гаргасан ажлын хэсэг, санал хураалт.


46 гишүүн оролцож, 73.9 хувийн саналаар санал дэмжигдлээ. 

4.Тогтоолын төсөлд доор дурдсан агуулгатай 4 дэх дэд заалт нэмэх.


“4/Экспортод чиглэсэн хөдөө аж ахуйн бүтээгдэхүүний үйлдвэрүүдийг барьж байгуулах төрийн бодлогыг   хэрэгжүүлэхэд шаардагдах хөрөнгийн эх үүсвэрийг бүрдүүлэх талаар судалж, холбогдох хууль тогтоомжид өөрчлөлт оруулах саналаа Улсын Их Хуралд танилцуулах.” Санал гаргасан Улсын Их Хурлын гишүүн Д.Оюунхорол, санал хураалт.


45 гишүүн оролцож, 73.3 хувийн саналаар санал дэмжигдлээ. 
5.Тогтоолын төслийн нэг дэх заалтыг доор дурдсанаар өөрчлөн найруулах.

       “2.Монгол Улсын 2019 оны төсвийн тухай хууль баталсантай холбогдуулан орон нутгийн өмчийн ашиглалтыг сайжруулах, төрийн үйлчилгээг орон нутагт саадгүй хүргэж төсвийн үр ашиг, сахилга бат, хариуцлагыг дээшлүүлэх чиглэлээр дараах арга хэмжээ авч хэрэгжүүлэхийг аймаг, нийслэлийн Засаг дарга нарт даалгаж, иргэдийн Төлөөлөгчдийн Хурлын дарга нарт зөвлөсүгэй:” Санал гаргасан ажлын хэсэг, санал хураалт.


45 гишүүн оролцож, 75.6 хувийн саналаар санал дэмжигдлээ. 
6.Тогтоолын төслийн нэг дэх заалтын 1, 2, 3 дахь дэд заалтуудыг тус тус хасах. Санал гаргасан ажлын хэсэг, санал хураалт.


45 гишүүн оролцож, 75.6 хувийн саналаар санал дэмжигдлээ. 
7.Тогтоолын төслийн гурав дахь заалтын "театр," гэсний дараа "соёлын ордон, чуулга, спортын ордон" гэж нэмэх. Санал гаргасан ажлын хэсэг, санал хураалт.


45 гишүүн оролцож, 68.9 хувийн саналаар санал дэмжигдлээ. 
8.Тогтоолын төслийн хоёр дахь заалтын "хүүхэд, гэр бүл, залуучуудын хөгжлийн хэлтэс" гэснийг "аймаг, нийслэлийн гэр бүл, хүүхэд, залуучуудын хөгжлийн асуудал хариуцсан газар" гэж, мөн заалтын "сумын" гэснийг "сум, тосгоны" гэж, мөн заалтын "газрын харилцаа, кадастрын байгууллагын" гэснийг "газрын харилцаа, барилга хот байгуулалтын газрын" гэж, гурав дахь заалтын "аймаг, нийслэлд бүрэн" гэснийг "орон нутгийн төсөвт" гэж, мөн заалтын  "спорт заалны" гэснийг "спорт заалны барилгын" гэж,  дөрөв дэх заалтын "өрх" гэснийг "айл өрх" гэж, мөн заалтын "орон нутгийн суурь зарлагад тооцон шилжүүлж" гэснийг "тооцон орон нутгийн суурь зардлын хэмжээг нэмэгдүүлж" гэж, зургаа дахь заалтын "аймагт" гэснийг "аймгийн төсөвт" гэж, мөн заалтын "шилжүүлж байгаа тул хуваарилсан хөрөнгийг" гэснийг "шилжүүлсэнтэй холбогдуулан энэхүү нэмэлт орлогыг" гэж, долоо дахь заалтын "суурь зарлагад тусгаж байгаа тул" гэснийг "суурь зардлын хэмжээг нэмэгдүүлэхтэй холбогдуулан" гэж,  ес дэх  заалтын "төвлөрүүлж байгаатай" гэснийг "улсын төсөвт төвлөрүүлсэнтэй" гэж, арав дахь заалтын "албанаас" гэснийг "албаны нягтлан бодогч нарыг" гэж, мөн заалтын "нягтлан бодогч нарыг шилжүүлж байгаатай" гэснийг "шилжүүлэх, үүнтэй" гэж тус тус өөрчлөн найруулах. Санал гаргасан ажлын хэсэг, санал хураалт.


43 гишүүн оролцож, 76.7 хувийн саналаар санал дэмжигдлээ. 
9.Тогтоолын төсөлд заалт, дэд заалт нэмж, хассантай холбогдуулан дугаарт өөрчлөлт оруулах. Санал гаргасан ажлын хэсэг, санал хураалт.


43 гишүүн оролцож, 81.4 хувийн саналаар санал дэмжигдлээ. 


Зарчмын зөрүүтэй саналын томьёоллуудаар санал хурааж дууслаа. 

“Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай” Монгол Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүллээ. 
Ингээд төсвийн холбогдолтой асуудлуудыг хэлэлцэж дуусаж байна. Эцсийн хэлэлцүүлгийг нь яах юм бэ? Дараа 7 хоногт гэхээр асуудал үүсээд байх юм. Дараагийн  7 хоног чинь чуулгангүй болоод байгаа байхгүй юу. Тэгвэл уг нь нэг мөр болж байгаа юм л даа. Тэгэх үү? Тэгээд ерөөсөө төсвийн холбогдолтой юмнуудаа ингээд төсөв батлагдсантай холбогдуулж гарах тогтоолын төслийн эцсийн хэлэлцүүлгийг Төсвийн байнгын хороо хийгээд ороод ирэх үү? Тэр болтол чуулганы хуралдааныг түр завсарлуулъя. Төсвийн байнгын хороог тарахаар чуулган үргэлжилнэ. 
Гишүүд байраа эзэлье. Төсвийн байнгын хорооны хуралдаан дууссан тул чуулганы нэгдсэн хуралдаанаа үргэлжлүүлье. Ажлын хэсгээ оруулна биз. 
Зургаа. Монгол Улсын 2019 оны төсвийн тухай хуулийн төсөлтэй хамт өргөн мэдүүлсэн “Монгол Улсын 2019 оны төсвийн тухай хууль баталсантай холбогдуулан авах зарим арга хэмжээний тухай” Улсын Их Хурлын тогтоолын төслийн эцсийн хэлэлцүүлгийг хийе. 

Тогтоолын төслийн эцсийн хэлэлцүүлгийг Байнгын хороо хэлэлцэж Байнгын хороо хэлэлцсэн талаараа танилцуулга гаргасан. Танилцуулгыг Оюунхорол гишүүн уншина. Оюунхорол гишүүнийг индэрт урьж байна. Өмнөх асуудал дээр танилцуулсан ажлын хэсэг хэвээрээ байгаа. Санал хураана шүү гишүүдээ. 
Д.Оюунхорол: Улсын Их Хурлын дарга, эрхэм гишүүд ээ,

Монгол Улсын Засгийн газраас 2018 оны 9 дүгээр сарын 28-ны өдөр Улсын Их Хуралд өргөн мэдүүлсэн "Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай" Монгол Улсын Их Хурлын тогтоолын төслийн анхны хэлэлцүүлгийг Улсын Их Хурлын чуулганы 2018 оны 11 дүгээр сарын 02-ны өдрийн нэгдсэн хуралдаанаар хэлэлцэж, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.


Төсвийн байнгын хороо тогтоолын төслийн эцсийн хэлэлцүүлгийг 2018 оны 11 дүгээр сарын 02-ны  өдрийн хуралдаанаараа хийлээ.


Байнгын хороо Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.1 дэх хэсэгт заасны дагуу нэгдсэн хуралдааны анхны хэлэлцүүлгээр олонхын дэмжлэг авсан зарчмын зөрүүтэй саналуудыг төсөлд нэмж тусган, төслийн эцсийн хувилбарыг бэлтгэн, Байнгын хорооны хуралдаанаар хэлэлцүүлж, хуралдаанд оролцсон гишүүдийн олонх төслийг нэгдсэн хуралдаанаар батлуулах нь зүйтэй гэж үзлээ.


"Монгол Улсын 2019 оны төсвийн тухай хууль баталсантай холбогдуулан авах зарим арга хэмжээний тухай" Монгол Улсын Их Хурлын тогтоолын төслийн эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулгыг Та бүхэнд тараасан болно.


Улсын Их Хурлын эрхэм гишүүд ээ,
          "Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай" Монгол Улсын Их Хурлын тогтоолын  төслийн эцсийн хувилбарын төсөл, эцсийн хэлэлцүүлэгт бэлтгэсэн тухай тус Байнгын хорооны танилцуулгыг хэлэлцэн, тогтоолын төслийг баталж өгөхийг Та бүхнээс хүсье.

Анхаарал тавьсанд баярлалаа.

М.Энхболд: Оюунхорол гишүүнд баярлалаа. Байнгын хорооны танилцуулгаас асуулттай гишүүн байна уу? Даваасүрэн гишүүнээр тасаллаа. Даваасүрэн гишүүн асуултаа асууя. 
Ц.Даваасүрэн: Баярлалаа. 1.1 дээр би санал хураалгасан чинь өөр болчихсон явж байх юм. Энэ чинь ингэсэн шүү дээ, тэр төсөл арга хэмжээг шуурхай зохион байгуулах гэсэн тийм үү? Тэгээд би болохоор төвлөсөн хугацаанд нь хэрэгжүүлэх гэж оруулсан шүү дээ. Тэгсэн буцаад нөгөө Тендерийн хуулийн дагуу зохион байгуулах гэж, энэ чинь Тендерийн хуулийн дагуу зохион байгуулна шүү дээ. Хууль зөрчөөд байсан юм шиг юм болоод байгаа байхгүй юу. Тэрийг хууль зөрчөөд байгаа юм шиг одоо битгий хууль зөрч гэсэн үг ороод байгаа байхгүй юу. Тэрийг өөрчлөөд ажлыг шуурхай зохион байгуулах, төлөвлөсөн хугацаанд нь хэрэгжүүлэх гэдэг ийм байдлаар сольсон байсан чинь буцаад хууль зөрчдөг хуулиа мөрдөж ажилла гэсэн юм болчихсон байх юм. Хуулиа мөрдөж ажиллахгүй яах вэ дээ. 

М.Энхболд: Оюунхорол гишүүн Даваасүрэн гишүүний асуултад хариулъя. 

Д.Оюунхорол: Даваасүрэн гишүүний асуултад хариулъя. Нэгдүгээр хэлэлцүүлэг тогтоолын төслийг хэлэлцэж байхад Улаан гишүүн та хоёр бол санал гаргасан. Улаан гишүүн таны гаргасан саналыг нийлүүлж уншаад яг өөрийнхөө гараар энэ хувилбараар бичээд тэгээд Байнгын хороон дээр дахиж хураагдаад энэ дэмжигдсэн. Сая бид нар хэлэлцүүлэг хийгээд орж ирлээ. Сая бид нар үүний өмнөхөөр биш ээ, засаад орж ирсэн, Улаан гишүүн үүн дээр өөрөө ажилласан. Тэгээд энэ хувилбараар авах нь бол хуулийнхаа агуулгын хувьд зөв юм гэж. Ер нь 2019 онд шинээр 908 төсөл арга хэмжээнд зориулаад нэг их наяд 63.1 тэрбум төгрөгөөр санхүүжих ийм хөрөнгө оруулалт суусан. Тэгэхээр 2018 онд суусан хөрөнгө оруулалтын төсөл арга хэмжээ удаашралтай өнөөдөр тендерүүд зарлагдаагүй, ер нь хөрөнгө оруулалтын төсөл арга хэмжээ 40-50 хувьтай, дээд тал нь 60 хүрч чадаагүй байна гэж үзээд байгаа учраас үүнийг шуурхай зохион байгуулахын тулд нэгдүгээр заалтыг ажлын хэсгийн зүгээс оруулсан. Гишүүдийн гаргасан редакцын саналыг Байнгын хороон дээрээ авсан дагуу бид нар ингэж оруулж ирсэн байгаа юм. 
М.Энхболд: Гишүүд асуулт асууж, хариулт авч дууслаа. Одоо Байнгын хорооны саналаар Монгол Улсын 2019 оны төсвийн тухай хуулийн төсөлтэй хамт өргөн мэдүүлсэн “Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийг бүхэлд нь баталъя гэсэн санал хураалт явуулъя. Санал хураалт.
44 гишүүн оролцож, 81.8 хувийн саналаар санал дэмжигдэж тогтоолын төсөл батлагдаж байна. 
Гишүүд, ажлын хэсэгт баярлалаа. Үүгээр өнөөдрийн чуулганы нэгдсэн хуралдааны ажиллагаа өндөрлөж байна. 
Дууны бичлэгээс буулгасан:


ПРОТОКОЛЫН АЛБАНЫ                                          

ШИНЖЭЭЧ М.НОМИНДУЛАМ

